
КІРІСПЕ 

 

Қазақстан Республикасының экономикалық дамуының 

негізгі міндеттерінің бірі, минерал-шикізат базасын одан әрі 

нығайту және кеңейту, сонымен қатар пайдалы қазбалар 

кенорындарының барланған қорларын өнеркәсіптік игеруге 

дайындықтың тиімділігі мен сапасын арттыру болып табылады. 

Өнеркәсіптік кенорын деп, әдетте жер қыртысының 

геологиялық процестер нәтижесінде минерал заттарының 

жинақталу орнын немесе учаскесін айтады. Бұл шоғырланған 

минерал-шикізат, қазіргі заманғы өнеркәсіптік талаптарға сай 

болуы қажет, яғни  кеннің сапасы мен мөлшері, технологиялық 

қасиеттері, кен денелерінің жер қойнауында орналасу 

жағдайлары өндіруге тиімді болуы керек. 

Пайдалы қазбалардың өнеркәсіптік типтері әлемдік 

баланста. Ол ұлттық масштабта минерал-шикізат қорымен 

қамтамасыз етуші және пайдалы қазбалар кенорындарын іздеу 

мен барлау жұмыстарын жүргізу кезінде зерттеу объектісі 

болып табылады. Бұл жұмыстарды ұтымды бағыттау үшін 

пайдалы қазбалар кенорындарының өнеркәсіптік типтерін, 

олардың геологиялық құрылымын, кен денелерінің 

морфологиясын, кендердің заттық құрамы мен кендердің 

технологиялық қасиеттерін зерттеу қажет.  

Пайдалы қазбалар саны мен алуан түрлілігі бойынша 

Қазақстан дүние жүзінде жетекші орындардың бірін алады. 

Барланған қатты пайдалы қазбалар қорлары негізінде қара, 

түсті, асыл, сирек және сирекжер металдар кендерін, металл 

емес пайдалы қазбалардың алуан түрлерін өндіру және өңдеу 

өнеркәсібі құрылған. Біздің негізгі мақсатымыз – сол 

өнеркәсіптерді үздіксіз шикі минерал-заттарымен қамтамасыз 

ету, Қазақстанның шикізат қорын арттыру мен нығайту. Осы 

мақсатқа қол жеткізу үшін, біз жоғары білікті мамандарды 

дайындауымыз қажет. «Пайдалы қазбалар кенорындарының 

өнеркәсіптік типтері» оқу құралының жазылуының негізгі 

себебі осында. 

Осы оқу құралында металл және бейметалл пайдалы 

қазбалар кенорындарының негізгі өнеркәсіптік типтері 

қарастырылған. Әрбір түрі бойынша жалпы мәліметтер, қолдану 

аймақтары және сапаға қойылатын салалық талаптар 

келтірілген, металл және бейметалл пайдалы қазбалар 

кенорындарының негізгі геологиялық және өнеркәсіптік типтері 

сипатталған. Пайдалы қазбалар кенорындарының генетикалық 

және өнеркәсіптік типтеріне басты назар аударылған. 

Студенттер бұл оқу құралынан кендердің минерал 

түрлерімен таныса отырып, әртүрлі өнеркәсіптік түрдегі 

кенорындардың кендеріне қойылатын салалық талаптармен, 

олардың сапасы мен қорлары туралы білім алады. Олар 

болашақта осы алған білімдерінің арқасында, өзіндік 

жұмыстарды ойдағыдай жүргізе асыратын болады. 

1. ҚАЗАҚСТАННЫҢ МИНЕРАЛ-ШІКІЗАТ БАЗАСЫНЫҢ 

ЖАҒДАЙЫ ЖӘНЕ ДАМУ БОЛАШАҒЫ. ПАЙДАЛЫ ҚАЗБА 

КЕНОРЫНДАРЫНЫҢ ӨНЕРКӘСІПТІК ТИПТЕРІ 

 

Қазақстан пайдалы қазбаларға бай елдердің бірі. Пайдалы 

қазбалар кенорындарының барланған қорлары негізінде қара және 

түсті металлургия, көмір, химия өнеркәсібі және атомдық 

энергетика кәсіпорындарын қамтитын қуатты минерал-шикізат 

кешені құрылған. Ел экономикасы негізінен минерал ресурстарына 

тәуелді. Сондықтан Қазақстан Республикасының экономикалық 

дамуының негізгі міндеттерінің бірі – минерал-шикізат базасын 

одан әрі нығайту және кеңейту. Пайдалы қазба кенорындарының 

барланған қорларын өнеркәсіптік тиімді игеру үшін сапасын 

арттыру. 

Қазақстанда көптеген пайдалы қазбалар қорлары жеткілікті, 

дегенмен минерал-шикізатқа сұраныстың артуы барланған 

пайдалы қазбалар қорларын көбейтуді және ұтымды пайдалануды 

талап етеді. 

Біздің мемлекетімізде геологиялық барлау жұмыстарын 

минерал-шикізат ресурстарын тауып, барлап, бағалап және оны 

барлық салалар мен ауыл шаруашылығын қамтамасыз ететін 

материалдық өндірістің ең маңызды бөлігі ретінде қарастырады. 

Пайдалы қазбалар мен олардан алынатын өнімдер әртүрлі 

жерлерде қолданылады, сондықтан пайдалы қазбаларды тиімді 

барлау және ұтымды пайдалану үшін пайдалы қазбалар 

кенорындарының өнеркәсіптік типтерін, қолдану аймағы мен 

көлемін зерттеу қажет. Минерал-шикізат кешенінің өнімдері 

еліміздің жалпы өнеркәсіп өнімінің 60 %-дан астамын құрайды. 

Қазақстанда минерал-шикізаттан 50 элемент алынып, 70-тен астам 

өнім түрі шығарылады. 

Пайдалы қазбалардың саны мен алуан түрлілігі бойынша 

Қазақстан дүние жүзінде жетекші орындардың бірін алады. 

Республикамызда хром, марганец, вольфрам, уран және т.б. 

пайдалы металдардың айтарлықтай қорлары бар. Елімізде 

минерал-шикізаттың аса маңызды түрлерін өндіріп, өңдеп қолдану 

үшін минерал-шикізат кешені құрылған, оларға жататындар: темір, 

марганец, хром, мыс, қорғасын, мырыш, алюминий, уран және т.б.   

1.1. Қазақстанның минерал-шикізат базасының даму 

жағдайы мен болашағы 

 

Жер қойнауынан алынатын минерал-шикізат кез келген 

мемлекеттің экономикасының, оның ішінде ауыл шаруашылығы 

мен еліміздің дамуында үлкен рөл атқарады.  

Қазақстан – пайдалы қазбалардың әр түрлiлiгi мен қоры 

бойынша айрықша аймақ. Ол әлемде уран, мыс, хром, қорғасын, 

мырыш, вольфрам, марганец қорлары бойынша әлемде жетекші 

орындардың бірін алады, ал көмiрсутектердiң қоры бойынша 

әлемдегі елдердiң арасында бiрiншi ондық тізімге кiредi. Тас 

және қоңыр көмiрдің 300-ден астам кенорындары бар және 

олардың барланған қоры бойынша шамамен 60 млрд т жетеді. 

Республикамызда алтын, темiр, молибден, ванадий, кен-

техникалық (вермикулит, волластонит, асбест, бентонит т.б.) 

және кен-химиялық (барит, фосфорит, күкiрт, флюорит т.б.) 

шикiзаттарының iрi қорлары шоғырланған. Астұздың, калий 

мен магний тұздарының, натрий сульфатының, бораттардың 

едәуір ресурстары бар. Қаптама және әшекей тастардың, 

құрылыс материалдарының, минералды және термалық судың 

қорлары да баршылық.  

Қазақстанда темір, марганец, хром, мыс, қорғасын, мырыш, 

алюминий, уран және т.б. минерал шикізаттарын өндіру және 

өңдеу үшін қуатты минерал-шикізат кешені құрылған. Пайдалы 

қазбалардың саны мен алуан түрлілігі бойынша республикамыз 

дүние жүзінде жетекші орындардың бірін алады. 

Қоры бойынша әлемде бірінші орын – уран кені мен 

вольфрам, екінші – хром кені, төртінші – марганец, он екінші – 

мыс, сондай-ақ көмірсутек қоры бойынша әлемдегі алғашқы он 

елдің қатарын құрайды. 

Қазақстанда кенді, жанғыш және бейметалл пайдалы 

қазбалардың 2270-тен астам кенорындары ашылған және 

барланған, оның ішінде: бірнеше ондаған бірегей және ірі 

кенорындар бар: Қашаған, Теңіз (мұнай, газ, конденсат); 

Қарағанды, Екібастұз (көмір); Соколов, Сарбай, (темір); 

Кемпірсай кенорындары тобы (хромиттер); Үшқатын III, Қытай 

(Ақтай), Жездi (марганец), сонымен қатар елімізде глинозем, 

мышьяк, барит, молибден және фосфатты таужыныстары 

сияқты басқа да түсті және өнеркәсіптік минерал өнімдердің 

айтарлықтай көлемі өндіріледі.  

Дамыған елдердің минерал-шикізат тұтынуы әлемнің 

барлық өнеркәсібінің орасан зор өсуіне және іздеу-барлау 

жұмыстарының арта түсуіне әкелді. Пайдалы қазбалардың жаңа 

дәстүрлі емес түрлері өнеркәсіптік пайдалану саласына үздіксіз 

енгізілуде, олардың көпшілігі техникалық прогрестің негізіне 

және аса маңызды стратегиялық шикізатқа айналды.  

Қазіргі кезде ірі өндірістік кешендер құрылған еліміздің 

тау-кен аймақтарының минерал-шикізат базасын кеңейту 

мәселесі өзекті болып тұр, ол үшін геологиялық барлау 

жұмыстарын дамыту қажет. 

 

1.2. Пайдалы қазбалар кенорындарының өнеркәсіптік 

типтері 
 

Пайдалы қазбалар кенорындарының өнеркәсіптік типтеріне 

экономикалық тұрғыдан қарастырғанда игеруге тиімді және тау-

кен өндіру технологиясы мен кен байыту технологиясы қазіргі 

жағдайға сәйкес келетін баланстық қоры бар кенорындар 

жатады. Іздеу және барлау жұмыстары кезіндегі зерттеу 

объектісі, ол пайдалы қазбалар кенорындарының өнеркәсіптік 

типтері. Геологиялық жұмыстарын ұтымды бағыттау үшін 

кенорындардың өнеркәсіптік типтерін, олардың құрылымын, 

кен денелерінің морфологиясын, кендердің заттық құрамы мен 

технологиялық қасиеттерін зерттеу қажет. 

Кенорындардың өнеркәсіптік типтері басты және қосымша 

болып бөлінеді. Әртүрлі пайдалы қазбалар өнеркәсіптік 

типтерінің маңыздылығы төмендегі критеийлермен анықталады: 

1) берілген өнеркәсіп түріндегі пайдалы қазбалар қорларының 

үлесі,  осы пайдалы қазбалардың түрінің әлемдік қорларына 

қатысты болуы қажет; 2) берілген өнеркәсіптік типтегі 

кенорындардан пайдалы қазбаларды өндіру үлесі, осы пайдалы 

қазба түрінің әлемдік өндірісіне қатыстылығы. Әлемде 

өндірілетін минерал-шикізаттың негізгі бөлігі металл және 

бейметалл пайдалы қазбалар кенорындарының жекеленген 

өнеркәсіптік типтерінен ғана алынады. 

Кейбір пайдалы қазбалар кенорындардың өнеркәсіптік 

типтерінің маңыздылығы тау-кен өнеркәсібінің дамуымен және 

бұрын ашылған кенорындардың игеруілімен байланысты 

өзгеріп отырады. Мысалы, соңғы жылдары әлемде мыс қоры 

мен өндірілуі бойынша бірінші орынға әлемдік мыс өндірісінің 

60 %-ынан астамын құрайтын өте ірі порфирлі мыс 

кенорындары шықты. 

Пайдалы қазбалар кенорындарының өнеркәсіптік типтері 

барлау деректерін салыстырмалы талдаудың негізі болып 

табылады, яғни барлау объектілерін зерттелген және 

пайдаланылған ұқсас кенорындармен салыстыруға және 

бағалауға мүмкіндік береді. 

Кенорындардың геологиялық және өнеркәсіптік типтерін 

бөлген кезде олардың жаралу ерекшеліктерін сипаттайтын 

белгілер жиынтығы мен өнеркәсіптік тұрғыдан ең маңызды 

болып табылатын ерекшеліктері ескеріледі: 

•  кен денелерінің морфологиясы; 

•  пайда болу жағдайлары; 

• кендердің сапасы және т.б. 

Бұл деректердің барлығы төрт негізгі белгілерден тұрады: 

1) генетикалық класс; 

2) кен денелерінің оқшаулану аймақтары мен олардың 

морфологиясын анықтайтын кен орынның құрылымы; 

3) кеннің минералогиялық құрамы; 

4) сиыстырушы таужыныстардың құрамы. 

Пайдалы қазбаларды іздеу және барлау жұмыстарын 

сапалы жүргізу үшін кенорындардың геологиялық және 

өнеркәсіптік типтерін, түзілу жағдайларын, орналасу 

заңдылықтарын, кен денелерінің морфологиясын білу қажет. 

Қазіргі кездегі тау-кен өнеркәсібінің даму деңгейін пайдалы 

қазбалар кенорындарының геологиялық және өнеркәсіптік 

типтері көрсетеді. Уақыт өте келе кейбір кенорындардың 

өнеркәсіптік типтері маңыздылығын жоғалтып, тіпті жойылып 

кетеді, оның орнына жаңалары келеді. Мұндай объектілердің ең 

жарқын мысалы ретінде Оралдағы бұрын белгілі болған пирит 

кенорындарының бірі, «темірлі телпек» темір кенінің 

өнеркәсіптік түрін айтуға болады.  

Шикізат ресурстарының азаюы мен металдарды тұтынудың 

тұрақты өсуі, шикізаттың жаңа көздерін іздеуге ықпал етеді. 

Барлық пайдалы қазбалар металдық немесе кенді, 

бейметалл немесе кенсіз, жанғыш, гидроминералды болып 

бөлінеді. 

Металдарды бөліп алу мақсатымен өңделетін минерал-

шикізат түрлері кенді немесе металды пайдалы қазбалар 

кенорындарына жатады. Олар қара және түсті металлургияны 

өңдеу объектілері болып табылады. 

Бейметалл немесе металл емес пайдалы қазбаларға 

техникалық, химиялық, агротехникалық немесе құрылыс 

материалы ретінде пайдаланылатын қазбалар жатады. 

Әрбір өнеркәсіптік кен орынның өзіндік ерекшеліктері бар: 

• кендердің құрамы мен түрлері; 

• кен денелерінің пішіні, көлемі және пайда болу 

ерекшеліктері; 

• сиыстырушы таужыныстар мен кен дене айналасындағы 

өзгерістері; 

• рудалану жасы; 

 рудалы алаңның құрылымы және т.б. 

Бұл ерекшеліктерді белгілі кенорындар бойынша нақты бір 

генетикалық түрін зерттеу арқылы ғана анықтауға болады. 

Кейбір кенорындардың өнеркәсіптік мәні тау-кен 

өнеркәсібінің дамуы мен бұрын ашылған кенорынның игеріліп 

болуымен байланысты уақыт ара өзгеріп отырады. 

Минерал-шикiзаттың көптеген жаңа түрлерi соңғы техника 

салаларында қаттылығы, берiктiгi, басқа да арнайы 

қасиеттерiнiң жоғары көрсеткiштерiне байланысты 

конструкциялық материалдарды өнеркәсiптiк қолдану үшін ене 

бастады. Ал минерал-шикізат өндiрудiң күрт артуы өз кезегінде 

құрылыс көлемiн арттырды, сонымен қатар химиялық 

өнеркәсiптердiң дамуына әкелiп соқты (ауыл шаруашылығында 

минерал тыңайтқыштарының кең қолданылуы және т.б.).  

Пайдалы қазбаларды толығымен өндiріп, көлемі мен 

қолдану аймағын арттыру үшін, мүмкіндігінше пайдалы 

компонетті кеннен толық айырып алу қажет және сонымен 

қатар шығынды азайту мәселесін шешу керек. 

Негізгі әдебиеттер: 1[5–11],  2 [3–5], 5  [5–8] 

 

Бақылау сұрақтары: 

1. Республикамызда минерал-шикізаттың экономикалық 

маңыздылығы қандай? 

2. Металл  және бейметалл пайдалы қазбалар қандай 

түрлерге бөлінеді? 

3. Кен деген не, бұл атау қалай шыққан? 

4. Кенорындардың геологиялық және өнеркәсіптік типтерін 

бөлу принциптері қандай?  

7. Өнекәсіптік кенорындардың ерекшеліктері қандай? 

2. ПАЙДАЛЫ ҚАЗБАЛАР КЕНОРЫНДАРЫН 

ӨНЕРКӘСІПТІК ЖІКТЕУ ЖӘНЕ ОҒАН ҚОЙЫЛАТЫН 

НЕГІЗГІ ӨНЕРКӘСІПТІК ТАЛАПТАР 

  

2.1. Пайдалы қазбалар кенорындарының жіктелімі 

 

Қазіргі уақытта кенорындар кендерінен 70-тен астам 

металдар алынып, өнеркәсіпте пайдаланылады. Кенорындардың 

өнеркәсіптік жіктелімі сан алуан түрлі, негізінен ол шартты 

түрде бөлінген, себебі олар әртүрлі принциптерге сүйенеді 

(кейде тіпті бір жіктелімде). Мысалы, қолдану аймақтары 

немесе өнеркәсіптік қолдану салалары мен металдардың 

физикалық және химиялық қасиеттеріне байланысты, 

кенорындардың негізгі минерал түрі бойынша және т.б. 

Алуан түрлері табиғи кенорындар арасынан, салыстырмалы 

түрде аз ғана бөлігі экономикамызда маңызды рөл атқарады. 

Әлем бойынша минерал-шикізатының негізгі бөлігі өте 

шектеулі табиғи түрлерден ғана өндіріледі. Пайдалы қазба 

мөлшері бойынша әлемдік өндірудің 1 %-ын құрайтын 

кенорындарды негізгі дүниежүзілік геологиялық-өнеркәсіптік 

типтерге жатқызуға болады. Шикізат базасында әртүрлі 

пайдалы қазбалардың немесе жеке кенорындардың 

геологиялық-өндірістік түрлерінің маңызы әртүрлі, сол себепті 

олардың арасында басты, қор мөлшері 5–10 %, және қосымша – 

әдетте қор мөлшері 2–2,5 % деп бөлінеді. Сондықтан, 

жекеленген мемлекеттер ішінде минерал-шикізат қорлары 

болып, әлемдік баланс қорында маңызды рөл атқармайтын 

геологиялық-өнеркәсіптік типтері болуы мүмкін. Мысалы, 

карбонатты формациялы стратифомдық қорғасын-мырыш 

кенорындары әлемдік минерал-шикізат базасының қорғасын 

қорының 15,6 %-ын және мырыштың 17 %-ын құраса, ал 

Ресейде қорғасын мен мырыш қорының шамамен 2,5 %-н ғана 

құрайды. 

Кенорындарды генезисі бойынша жіктеудің көптеген 

нұсқалары бар. Мысалы В. А. Обручев (1922), Е. Е. Захаров 

(1953), С. С. Смирнов (1955), С. А. Вахромеев (1975),                   

В. И. Смирнов (1976, 1985), В. И. Старостин, П. А. Игнатов 

(2006) және басқалар ұсынған жіктелімдер. Олардың көпшілігі 

тиісті оқулықтар мен оқу құралдарында қарастырылған. 

Академик В. И. Смирнов кенорындардың өнеркәсіптік 

типтерін жіктеу кезінде 4 негізгі белгіні ескеру қажеттігін 

көрсетті, ол: генетикалық класс; кен денелерінің оқшаулану 

аймақтарын және олардың морфологиясын анықтайтын кен 

орнының құрылымы; кеннің минерал құрамы; сыйыстырушы 

таужыныстар құрамы. 

Қазіргі кезде қолданылатын пайдалы қазбалар табиғатта 

фазалық күйі бойынша қатты, сұйық және газ тәрізді болып 

кездеседі, бірақ көбі қатты түрде болады. Олар әдетте өндірісте 

тікелей қолданылатын (табиғи құрылыс тастар) немесе 

минералдар немесе химиялық элементтерді үнемді өндіріп 

алатын моно- немесе полиминералды агрегат ретінде кездеседі. 

Сұйық пайдалы қазбаларға әртүрлі мұнайлар, жер асты сулары 

және тұзды ерітінділер жатады, ал газ тәрізді минералдарға 

жанғыш және басқа газдар жатады. Өнеркәсіпте қолданылуы 

бойынша пайдалы қазбалар дәстүрлі түрде төрт үлкен қатарға 

бөлінеді: металл, бейметалл, жанғыш-химиялық, гидро және газ-

минералды. 

Ә. Б. Байбатша өзінің «Пайдалы қазба кенорындарының 

геологиясы» (2018) атты оқулығында Пайдалы қазба 

кенорындарыныі генетикалық түрлерін  4 лекке, 10 топқа және 

24 класқа бөлген (1-кесте).  

 

1-кесте 

Пайдалы қазба кенорындарының генетикалық жіктелімі    

(А. Б. Байбатша бойынша) 

 
Лек Топ Класс 

Эндогендік 

магматогендік 

Магмалық Ликвациялық 

Бастапқымагмалық 

Соңғымагмалық 

Флюид-магмалық Карбонатиттік 

Пегматиттік 

Постмагмалық 

(магматогендік-

метаморфогендік) 

Жапсарлық-

метасоматоздық 

(пневматолиздік 

Скарндық 

Альбититтік 

Грейзендік 

және 

пневматолиз-

гидротермалық) 

Экзогендік-

магматогендік 

Гидротермалық Плутогендік 

Экзогендік Вулканогендік 

Вулканогендік (эксгаляциялық)-

шөгінді 

Гидротермалық-шөгінді 

(стратиформдық) 

Мору Мору 

Қайта түзілген 

Шөгінді Механикалық (кластогендік) 

Химиялық (хемогендік) 

Биохимиялық (биохемогендік) 

Фильтрациялық Грунттық-фильтрациялық 

Инфильтрациялық 

Эксфильтрациялық 

Экзогендік-

метаморфогендік 

Метаморфталған 

Эндогендік 

метаморфогендік 

Жасылтақтатастық 

Метаморфтық Амфиболиттік 

Гранулит-эклогиттік 

Импактиттік 

Магматогендік-

метаморфогендік 

Метаморфогендік-гидротермалық 

Ультраметаморфтық 

Техногендік Кеніш кентіректері мен үйінділері, байыту 

фабрикаларының, металлургия және химия 

заводтарының қалдықтары, ЖЭС күлі және басқалар 

 

2.2. Пайдалы қазбалар кенорындарына қойылатын 

негізгі өнеркәсіптік талаптар 

 

Пайдалы қазбалар кенорындарының өнеркәсіптік 

құндылығы келесі критерийлер бойынша анықталады: 

1) пайдалы қазбалардың мөлшері (қорлары); 

2) пайдалы қазбалардың сапасы; 

3) кендердің технологиялық қасиеттері; 

4) кенорындарды тау-кен-геологиялық пайдалану жағдайы; 

5) кенорынның географиялық және экономикалық 

орналасуы. 

Өнеркәсіптік кенорындардың масштабы пайдалы 
қазбалардың қорларымен анықталады. Қорлардың көлеміне 
қарай қайталанбайтын өте ірі, ірі, орташа және шағын 
кенорындар болып бөлінеді. Оларды барлау мен игерудің 
тиімділігі кенорындардың масштабына байланысты. Ірі 
кенорындардың  негізгі маңызы барланған қорларының мөлшері 
мен оларды өндіріп алуында, ал орта және шағын кенорындар 
тау-кен өндіруші кәсіпорындардың минерал-шикізат базасының 
жағдайына айтарлықтай әсерін тигізе алмайды. 

Пайдалы қазбалардың сапасы оның химиялық, физикалық 
және технологиялық қасиеттеріне байланысты. Кендердің 
сапасы олардың заттық (минерал және химиялық) құрамымен 
анықталады және пайдалы компоненттердің (элементтер немесе 
пайдалы минералдар) құрамымен сипатталады.  

Кейбір кендердің сапасын бағалауға зиянды қоспалар 
айтарлықтай әсер етеді. Темір және марганец кендері үшін 
зиянды қоспалар күкірт пен фосфор, алтын рудалары үшін – 
мышьяк, боксит үшін – кремнезем және күкірт болып табылады. 
Пайдалы компонеттер құрамы бойынша өнеркәсіптік және 
технологиялық өңдеу схемаларының талаптарын ескере отырып, 
пайдалы қазбаларды бай, қарапайым және кедей кендерге 
бөлінеді. Құрамында бірнеше пайдалы компоненттер болған 
кезде кеннің сапасы артады. Мұндай кендер кешенді деп 
аталады. Негізгі пайдалы компонеттерден басқа, кендерде 
көбінесе серіктес элементтер кездеседі – қоспалар немесе жеке 
минералдық форма құрайтындар. 

Кендердің технологиялық қасиеттері пайдалы 
компоненттерді кеннен бөліп алу мүмкіндігі мен экономикалық 
орындылығын анықтайды. Кендерді өңдеудің технологиялық 
схемасы кендердің минералдық құрамы, пішіні, мөлшері, кенді 
минералдардың өзара бір-бірімен байланысы, пайдалы 
компоненттер мен зиянды қоспалардың құрамы және олардың 
минералды формалар бойында таралуына байланысты. Кендерді 
өңдеудің технологиялық схемалары негізгі ғана емес, сонымен 
қатар онымен байланысты пайдалы компоненттерді алуды да 
қарастыруы керек. Кендерді өңдеудің технологиялық схемалары 
негізгі ғана емес, сонымен қатар серіктес пайдалы 
компоненттерді де кеннен бөліп алуды қарастыруы керек. 

Кен орнынды игеру кезінде пайдалы қазбалар қорының 

мөлшері мен кенорнындағы қордың концентрациясы да 

маңызды, сонымен қатар кен денелерінің пішіні, саны мен 

көлемі, кендену шарттары және кенорынның гидрогеологиялық, 

инженерлік-геологиялық жағдайларын да қарастыру керек. Кен 

орнынды су басу мен газдылығының артуы, карстың дамуы 

пайдалы қазбаны игеруді қиындатады және арнайы шараларды 

қажет етеді. Кенорнының географиялық және экономикалық 

орналасу жағдайы пайдалы қазбаны өнеркәсіптік игеру кезінде 

оның экономикалық өнеркәсіптік жағдайына әсер етеді, сол 

себепті ауданның географиялық және экономикалық жағдайы 

толығымен зерттелуі қажет. 

 

Негізгі әдебиеттер: 1[11–29], 5 [7–8]; 4 [3–20] 

 

Бақылау сұрақтары: 

1. Пайдалы қазбалар кенорындарының өнеркәсіптік 

жіктелімінің негізгі принциптері. 

2. Пайдалы қазбалар кенорындарының қара және 

легірленген металдарын атаңыз. 

3. Пайдалы қазбалар кенорындарының асыл металдарын 

атаңыз. 

4. Пайдалы қазбалар кенорындарының радиоактивті 

металдарын атаңыз.  

5. Пайдалы қазбалар кенорындарының сирек металдарын 

атаңыз. 

6. Қандай критерийлер пайдалы қазбалар кенорындарының 

өнеркәсіптік құндылығын анықтайды? 

3. ҚАРА МЕТАЛДАР ӨНЕРКӘСІПТІК ТИПТЕРІ 

(ТЕМІР, МАРГАНЕЦ, ХРОМ) 
 

Пайдалы компонент-металдарды бөліп алу үшін 

металлургиялық өңдеуден өткізілетін минерал-шикізат түрлерін 

металл немесе кендік пайдалы қазбалар  кенорнына жатқызады. 

Олар негізінен қара және түсті металлургияны өңдеу объектілері 

болып табылады. Металл қазбалар кендерінің сапасы пайдалы 

және зиянды компоненттердің құрамымен анықталады. 

Кенді кенорындарды: қара, түсті, сирек, радиоактивті және 

асыл металдар, сонымен қатар шашыранды және сирекжер 

элементтер кенорындарына бөледі. 

Қара металдар – шойын және соның негізінде балқытылып 

жасалған қорытпалар (болаттар, ферроқорытпалар, шойындар). 

Қара металдарға көбінесе марганец (металлургияда 92 % 

қолданылады), кейде хром (металлургияда 65 % қолданылады) 

жатады. Бұл металдар негізінен шойын мен болат өндірісінде 

қолданылады. Негізгі бөлігі әртүрлі болаттардан тұратын қара 

металдар біздің экономикамызда қолданылатын металдардың 

жалпы көлемінің 90 %-нан астамын құрайды. 

 

3.1. Темір кенорындары 

 

Химиялық таза күйінде темір – жылтыр күмістей ақ түсті 

иілгіш металл, оның тығыздығы 7,8 г/см3, ал балқу 

температурасы 1539 ± 1°C. Заманауи технологияда жетекші 

рөлді атқаратын, кеңінен қолданылатын металдармен қосылып 

темір қорытпаларын түзеді: темір-көміртек (шойын, болат), 

темір мен марганец (ферромарганец), кремний (феррокремний), 

хром (феррохром), вольфрам, ванадий, титан, ниобий, кобальт, 

никель, молибден және т.б. 

Темір кендері шойын өндірудің шикізаты болып табылады 

(көміртек мөлшері С 2,5–4 % немесе одан жоғары), болат 

шойыны (көміртек мөлшері С 2,5–1,5 %), болат (көміртек 

мөлшері С 1,5–0,2 %) және темір (көміртек мөлшері C 0,2–0,04 %) 

өндіруге арналған шикізат болып табылады. Шойынның 90 %-ға 

жуығы «қайта жасалған» болып табылады, олар болатқа қайта 

балқытылады. Шойынның қалған бөлігі құйма бұйымдарын 

өндіруге жұмсалады. Марганец, ванадий, хром, никель, кобальт, 

вольфрам, молибден, ниобий және басқа легірленген 

металдарды темірге қосу арқылы болаттың сапасын 

айтарлықтай жақсартады, және олардың механикалық 

беріктігін, қаттылығын, коррозияға қарсы қасиеттерін, 

қышқылға, ыстыққа төзімділігін арттырады, ал құрамында 

бордың болуы басқа легірлеуші элементтердің пайдалы әсерінің 

әрекетін арттырады. 

Темір кендерінің кейбір сорттары химия өнеркәсібінде 

бояулар алу үшін, сондай-ақ мұнай өнеркәсібінде (гематит) 

ұңғымаларды бұрғылау кезінде саз ерітінділерінің салмағын 

ауырлатқыш ретінде қолданады. 

Темірдің геохимиялық ерекшеліктері бойынша, темір Fe 

– Д. И. Менделеев кестесі бойынша 8-топқа жатады (реттік 

нөмірі 26, атомдық массасы 55,85). Ең тұрақты изотоп 56Fe 

(91,68 % табиғи темір). Сомтума темір сирек кездеседі. Әдетте 

олар минералдарда тотыққан +2 және +3, бұл халькофильді 

және литофильді элемент, бірақ оларда сидерофильді 

қасиеттерде болады. 

Магмалық балқымаларда темір екі валентті түрде кездеседі. 

Ультранегізгі және негізді таужыныстар кристалданған кезде 

алдымен оливин, пироксен, амфиболдардар түзіледі. Темір 

кенорындары кеш магмалық, скарндық, гидротермалық 

генезисті.  

Экзогендік процестер кезінде мору қыртысының 

кенорындары пайда болады. Көлдік, батпақты және жағалау-

теңіз жағдайында шөгінді кенорындар қалыптасады. Су 

астындағы жанартау әрекетінің нәтижесінде вулканогендік-

шөгінді кенорындар түзіледі.  

Өңірлік метаморфизм процестерімен ірі метаморфогендік 

темір кенорындары байланысты. Темір сонымен қатар адам мен 

жануарлардың қанында кездесетін маңызды биогендік элемент 

болып табылады. 

Жер қыртысындағы темірдің орташа мөлшері (кларк) 

4,65 %, оның  массасы бойынша. Темірдің жоғары 

концентрациялары ультранегізді, негізгі және орташа магмалық, 

сонымен қатар метаморфтық таужыныстарда байқалады. Темір 

концентрациясының коэффициенті (өнеркәсіптік кендердегі 

темірдің орташа құрамының кларкіне қатынасы) төмен – 

шамамен 10.  

Темір минералдары. Құрамында темір бар 450-ден астам 

минералдар белгілі. Олардың ішінде өнеркәсіптік минералдарға 

жататындар: магнетит Fe3O4 (72,4 % Fe), мартит және гематит 

Fe2O3 (70 %), ильменит FeTiO3 (36,8 %), қошқыл теміртас Fe2O3 

nH2O (48–63 %), табиғи темір гидрооксидтері, кремнезем 

гидрооксидтерімен және сазды заттармен араласқан, сидерит 

FeCO3  (48,3 %), темір хлориттері (27–38 %) – шамозит 

(Fe4Al[AlSi3O10][OH]6·nH2O) және тюрингит, бұлар темірдің 

сулы алюмосиликаттары. 

 

2-кесте 

 Темір кенінің негізгі минералдары 

 
Минерал Химиялық формуласы Темірдің құрамы, 

% 

Магнетит 

Магномагнетит 

Fe3O4 

(Mg,Fe)O·Fe2O3 

72,4 

65–68 

Титаномагнетит 

Гематит 

Fe2TiO4  

Fe2O3 

55–67 

70,0 

Гётит 

Гидрогётит (лимонит) 

Сидерит 

H FeO2 

FeO2·H2O 

FeCO3 

62,9 

52–62,9 

48,3 

 

Минерал-шикізат технологиялық қасиеттерін анықтайтын, 

кен түзуші негізгі минералдар құрамына байланысты 

өнеркәсіптік темір кендері келесі түрлерге бөлінеді: 

• магнетитті, мартитті және жартылай мартитті; 

• титамагнетитті; 

• гематитті және гидрогематитті; 

• қошқыл теміртасты; 

• сидеритті; 

• темір-хлоритті (силикатты). 

Темірді өнеркәсiптiк кендерден қорытып алу үшін олардың 

құндылығын айқындайтын сапасы мен санына, кен орнын 

игерудiң тау-кен, геологиялық және басқа да жағдайларына 

қойылатын талаптар жиынтығы бар. Олардың бірі кондициясы. 

Домна пештерінде тікелей балқытуға жарамды кендердегі 

темірдің ең аз мөлшері келесідей болуы керек (%): магнетитті, 

титаномагнетитті және гематитті кендерде – 46–50, қошқыл 

теміртасты – 37–45, жеңіл балқытылатын сидеритті кендерде – 

30–36. Егер құрамында металл аз болса, онда ондай кендерді 

байыту қажет. Байытылатын кендерде темірдің кондициялық 

мөлшері 14–25 %-ға дейін төмендетіледі. 

Кендердегі зиянды қоспаларға күкірт (S), фосфор (P), 

мышьяк (As), қалайы (Sn), мырыш (Zn), қорғасын (Pb), мыс (Cu) 

жатады. Кенді өңдеу технологиясына байланысты бұл 

компоненттердің рұқсат етілген шекті мөлшері келесідей болуы 

мүмкін (%): күкірт  0,15–0,25, фосфор 0,01–1; мышьяк 0,02–0,05; 

қалайы 0,08; мырыш пен қорғасын, әрқайсысы 0,05; мыс 0,2. 

Кендерде кальций карбонаттары мен магнийдің болуы олардың 

сапасын жақсартады, ал кремнеземнің мөлшерден көп болуы 

нашарлатады. 

Бай темір кендері (Fe > 57 %, SiO2 < 8–10 %, S, P < 0,15 %) 

домна процесін қажет етпейді, оларды бірден болат жасауға 

жібереді. Олар бірден конвертер, мартен немесе бессемер 

өндірісіне тікелей түседі. Ең бай темір кендерінен (Fe >68 %, 

SiO2 <2 %, S, P <0,01 %) металдандырылған түйіршіктер 

жасалынады, содан кейін оларды электрлік болат балқыту 

өндірісіне жібереді. Бағалы қоспа элементтері: Ni, Co, Mn, Ti, 

Cr, V.  

Құрамындағы темірдің пайызына байланысты кендер бай 

(Fe > 50%), орташа (Fe = 40-50%), кедей (Fe = 20-40%), өте 

кедей (Fe < 17%) деп бөлінеді. 

Темір кенорындарының өнеркәсіптік типтері 

Өнеркәсіптік маңызы бар темір кенорындары алуан түрлі. 

Олардың ішінде генезисі бойынша келесідей бөлінеді: 

магмалық, карбонатиттік, скарндық, вулканогендік-

гидротермалық, вулканогендік-шөгінді, мору қыртысы, шөгінді 

және метаморфогендік. 

Жер қыртысындағы темір кенінің негізгі қоры 

метаморфогендік және шөгінді кенорындарымен байланысты. 

Магмалық титаномагнетиттік және ильменит 

титаномагнетиттік кенорындар негізгі және ультранегізді 

таужыныстарының дифференцацияланған массивтеріне 

бейімделген және олар үлкен терең жарылымдар зоналарымен  

бақыланады. 

Кен денелері – үлкен ұялар, линза және желі тәрізді кен 

шоғырлары. Кендер массивті бітімді және сеппелі құрылымды 

титаномагнетит, ильменит, магнетиттен тұрады. 

Компоненттердің негізгі мөлшері (%): темір 50–55; титан 8–12; 

ванадий 0,5–1; күкірт пен фосфор мөлшері төмен. Кен қоры              

100 миллион тоннадан 2 миллиард тоннаға дейін өзгереді. 

Бұл түрінің ірі кенорындары Орал (Куса, Қашқанар 

кенорны, Гусевогор, Первоуральск), Карелия (Пудожгорск); 

Забайкалье (Чиней), АҚШ (Тегавус), Канада, Швеция (Таберг), 

Норвегияда (Телнесс) бар.             

Велиховское Оңтүстік кенорны Ақтөбе облысында 

орналасқан. Кенорын пироксениттер, плагиоклазды 

пироксениттер, габбро, габбро-норит, анортазит және горнбленд 

құрамды интрузив массивтерімен байланысты.  

Өнеркәсіптік рудалану, ұзындығы 3 км-ден асатын және ені 

500 м-ден асатын тік құлап жатқан пироксенит денелеріне 

бейімделген, олардың үстінде қалыңдығы 2–30 м болатын мезо-

кайнозой борпылдақ шөгінділері орналасқан (1-сурет). Қабат 

тәрізді батыс жаққа тік құлап жатқан (60–70°) үш кен денесі бар: 

Батыс – ұзындығы 500 м, тереңдігі 330 м, Орталық – ұзындығы 

4300 м, орташа қалыңдығы 300 м, тереңдігі 440 м-ге дейін, 

Шығыс – ұзындығы 1800 м, ені 10 м. 

Кендер екі түрге бөлінеді: бастапқы және қалдық (тотығу 

аймағы). Бастапқы рудалар пироксениттерде ильменит-титан-

магнетиттік желішек-сеппелері немесе шлир жинақтарын 

құрайды. Кенді зонаның жоғарғы бөлігінде ежелгі мору 

қыртысында қалдық және жартылай қайта қалыптасып 

байытылған мартит кендері жамылғы тәрізді орналасқан, 

олардың қалыңдығы 50 м-ге дейін. 

Негізгі кен минералы – мартит. Кендерде аз мөлшерде 

пирит, пирротит және халькопирит кездеседі. Кендердің негізгі 

өнеркәсіптік компоненті – темір, ілеспе компоненттері – титан 

және ванадий. Титан-магнетит кендері құрамында (%): Fe – 16,8, 

TiO2, – 2,16, V2O5 – 0,35, Р – 0,18, S – 0,39, Ni – 0,08, Си – 0,21, 

Со – 0,02 бар. Кендер оңай байытылады. Электромагниттік бөлу 

арқылы құрамында темірі бар концентрат алынады – 56 %, 4 –5 % 

TiO2, 0,53–0,66 % V2O5. 

 

 
 

1-сурет. Велиховское Оңтүстік кенорны 

1 – мезо-кайнозой құмтас-сазтас шөгінділері; 2 – кенді 

пироксениттер; 3 – габбро; 4 – тектоникалық бұзылыстар 

 

б) Карбонатит-апатит-магнетит кенорындары орталық 

типті сілтілі-ультранегізгі интрузияларда шоғырланған және 

олар жарылым зоналарымен тығыз байланысты. Темір кен 

денелері  негізінен сирек металл минералдарының кірікпелері 

бар, өте жиі сеппелі құрамды магнетит желісі мен 

желішектерінен тұратын апатит-форстерит таужыныстарынан 

құралған.  

Қарастырылып отырған кенорындар түріне жататындар: 

Балтық қалқанындағы (Ковдорское), Африка 

платформасындағы (Лулекоп Оңтүстік Африка; Дорова 

Зимбабве; Сукулу Уганда). 

Мысал ретінде Ковдор кенорнын қарастырайық. Ол Кола 

түбегінде (Ресей) орналасқан және оның ауданы 40 км2 болатын 

ультранегізді-сілтілі таужыныстар мен карбонатиттер массивіне 

бейімделген (2-сурет). 

 

 
 

2-сурет. Ковдор магнетит кенорнының геологиялық құрылымының 

сұлбасы (В. Намоюшко, А. Михеевич, және  

Римской-Корсаков бойынша) 

Карбонатиттер: 1 – доломитті; 2 – кальцитті; 3 – кальцит-

магнетит кендері; 4 – кальцит-магнетитті кендер, 5 – магнетитті, 

апатит-форстерит кендері; 6 – апатит-форстерит 

таужыныстары; 7 – ийолит-уртиттер; 8 – пироксениттер;  

9 – фениттер 

Массив орталық типті көп фазалы интрузив болып 

табылады, ол ретті түрде кіріккен оливиниттер, мелтейгиттер, 

ийолиттер, нефелинді сиениттерден, сондай-ақ силикат 

метасоматиттері мен карбонатиттер күрделі кешенінен тұрады. 

Оның ядросында оливиниттер, олар шамамен 8 км2 жерді алып 

жатыр. Массивтің шеткі зонасын сілтілі таужыныстар – 

мелтейгиттер, ийолиттер, турьяиттер құрайды. Олар 

оливиниттер мен гнейстер жапсары арқылы еніп, екі 

таужынысты да белсенді өзгерткен. Гнейстер қарқынды түрде 

фенитизацияланған. 

Ковдор массивінің қалыптасуының соңғы кезеңдерінің 

бірінде көптеген карбонатитті штокверктер және магнетиттік 

таужыныстардың кешені түзілген. 

Бұл таужыныстар өте алуан түрлі және олармен бадделеит-

апатит-магнетит және сирек металл кендерінің кенорындары 

байланысты, сол себепті үлкен өнеркәсіптік қызығушылық 

тудырады. 

Ал темірлі кен кешенінің таужыныстары массивтің 

оңтүстік-батыс бөлігінде орналасқан, онда олар тігінен құлап 

жатқан құбыр тәріздес, қимасы бойынша 800х1300 м. «Басты 

дене» және сызық бойымен созылып жатқан бірнеше денелер 

құрайды. Пішінді дұрыс емес құбыр тәрізді (диаметрі 1000 м, 

600–800 м тереңдікте барланған) кен денесі көптеген 

апофиздермен, желі тармақтарымен, уатылу зонасымен және 

бречияланумен күрделенген. Сыйыстырушы таужыныстарға 

пироксениттер, ийолиттер және фениттер жатады. Кешенді 

кендерге бөледі: апатит-магнетитті, апатит-силикатты, апатит-

карбонатты. Кешенді апатит-магнетитті кенде темірдің мөлшері 

– 15 %-дан көп, ал темірі аз болған жағдайда, 15 %-дан төмен. 

Кендердің бітімі жолақты, сеппелі, таңдақты, массивті. Басты 

кен минералдары: магнетит, апатит, оливин, қосымшалары – 

ильменит, пирит, пирротит және т.б.  

в) Скарнды магнетитті және кобальт-магнетиті 

кенорындар карбонатты таужыныстармен және орта қышқылды 

гранитоидтар, сиениттер, порфириттер және басқа таужыныстар 

жапсарласқан жерлерінде түзіледі. Олар жарылым зоналарында 

және қарқынды жарықшақтар бойында қалыптасады. 

Бұл кенорындар Оралда (Высокогор, т.б.), Қазақстанда 

Қостанай облысында (Соколов, Сарбай, Қашар және т.б.), 

Ресейде (Таулы Шория мен Хакасияда: Тей, Телбес, Таштакөл, 

Абақан, т.б.), АҚШ (Айрон-Спрингс, Адирондак), Марокко 

(Риф), Румынияда (Банат) және т.б. жерлерде кеңінен таралған. 

Кенорындар қабат тәрізді кенді шоғырлармен, 

линзалармен, біртұтас кен ұяшықтарымен және скарндарда 

таралған магнетиттер сеппелерімен берілген. Скарндардың 

құрамы алуан түрлі: гранатты, гранат-эпидотты, пироксен-

гранатты, актинолитты және эпидот-хлоритті. Кендердегі темір 

мөлшері 20-дан 70 %-ға дейін өзгереді. Пирит халькопиритті 

сеппелі бітімді кендердің құрамындағы күкірт 3 %-ға дейін, 

бағалы қоспа ретінде құрамында кобальт бар. Кендер магнетит, 

мартит, гематит, пирит, пиротит, халькопирит, сфалерит, 

галениттен тұрады. Бейметалл минералдардың ішінде кальцит, 

кварц, гранаттар, эпидот, хлорит, серпентин басты рөл атқарады 

(3-сурет). 

 

 
 

3-сурет. Магнитная тауының пласт тәрізді кенді скарндарының 

шоғырырланған кенорны 

1 – делювийлік кенді қойтастар; 2 – скарндар; 3 – скарнның кенді 

учаскелері; 4 – диорит пен порфирит желілері; 5 – порфириттер;  

6 – контактілі метаморфталған туфтар; 7 – әктастар 

4-сурет. Сарыбай кенорнының IX геологиялық қимасы                       

(И. А. Кочергин, О. М. Чугуевскаяның толықтырулары бойынша). 

1 – мезо-кайнозойдың борпылдақ таужыныстары; 2 – мору 

қыртысы; 3 – андезитті порфириттердің туфтары мен вулканогенді 

брекчиялары (C
1
v

2
); 4 – пелиттік және алевролиттік туфиттер  

(C
1
v

2
-n

1
); 5 – мәрмәрланған қара-сұр қатпарлы әктастары (С

1
v

2
-n

1
); 

 6 – мәрмәрланған ақшыл сұр массивті әктастар (С
1
v

2
-n

1
); 7 – гипс 

ангидриттері (С
1
v

2
-n

1
); 8 – туфтар және андезит-базальт 

порфириттері туфтарының вулканогенді брекчиялары (C
1
n);  

9 – андезит-базальтты порфириттер (C1n); 10 – негізгі құрамды әкті 

туфиттер (C1n); 11–13 –құрамында темір бар күңгірт жолақты 

және массивті магнетит кендері (%): 11 – 50-ден жоғары, 12–30-дан 

50-ге дейін, 13–20-дан 30-ға дейін; 14 – мартит кендері;  

15 – пироксенді диоритті порфириттер; 16 – кварцты диорит 

порфириттер, гранодиорит-порфириттер; 17 – биотиттелген; 

18 – альбиттелген; 19 – калишпатталған; 20 – скаполиттелген, 

21 – гранат скарндары; 22 – пироксенді; 23 – ірі түйірлі апатит-

магнетит кендері; 24 – актинолитті және эпидот-актинолитті 

таужыныстар; 25 – сульфидті (пиритті) кендер; 26 – болжамды 

тақтатасталу зонасы; 27 – тектоникалық бұзылыстар 

 



Пайдалы қазбалар кенорындарының өнеркәсіптік типтері 

 

29 

Қостанай облысындағы ірі кенорындарының бірі болып 

Сарыбай кенорны (скарнды) саналады. Кенорын бойлық және 

көлденең жарылымдармен күрделенген карбон дәуірінің 

вуканогендік-шөгінді таужыныстарымен диорит массивінің 

жапсар белдеміне бейімделген. Үш қабат тәрізді меридиан 

бойымен созылған және батысқа қарай құлап жатқан (45–65°) 

кенді шоғырлар карбонатты таужыныстардың метасоматиттік 

ауысуы нәтижесінде түзілген (4-сурет); олардың ұзындығы  

1550–2000 м, қалыңдығы 100–80 м. Сыйыстырушы 

таужыныстар қарқынды түрде ороговиктелінген және 

скарндалған. Скарндардың ішінде скаполитті, гранатты, гранат-

пироксенді, актинолитті және т.б. түрлеріне бөлінген. Кендер 

негізінен екі түрден тұрады: массивті магнетиттік және кенді 

скарндар. 

Магнетитті кендер кенорнының барлық баланстық 

қорының 40 %-ын құрайды. Олар магнетит, гематит, 

мушкетовит, пирит, халькопириттен тұрады, кейбір жерлерде 

пирротин, арсенопирит, сфалерит, галенит және скарн 

минералдары  кездеседі. Мұндай кендерде Fe орташа мөлшері –

54,9 %, S – 4,3 %, P – 0,139 %. Магнетитті (кенді) скарндар – 

магнетит, сульфидтер және скарн минералдарынан тұрады. 

Олардың құрамында Fe – 20–50 %, S – 2,9–3,2 %, Р – 0,12–0,14 %.  

Мұндай кендерде кенорнының барлық қорының 60 %-ы бар. 

Сарыбай кенорнының кендерінде жоғары мөлшерде кобальт 

(сульфидтерде), никель, мыс және басқа элементтер бар.  

г) Метаморфталған гематит-магнетитті кенорындар 

дүниежүзілік қорлардың басым көпшілігін қамтиды, олар 

әлемдік өндірістің 60 % береді. Бұл кенорындар темірлі 

кварциттердің ежелгі метаморфизмге ұшыраған мору 

қыртысына бейімделген және олардың кен денелері темірге бай. 

Темір кварциттері минералдық құрамы, метаморфизм дәрежесі 

және бітімдік ерекшеліктері бойынша джеспилиттер, роговиктер 

және такониттерге бөлінеді. Бұл таужыныстарының басты 

минералдарына кварц, магнетит, гематит, амфибол, пироксен, 

хлорит және биотит жатады. Темірдің мөлшері 20-дан 45 %-ға 

дейін өзгереді, ал құрамындағы күкірт пен фосфор аз мөлшерде, 

сондықтан кендер жақсы байытылады. Кенорындардағы темір 

кварциттерінің қоры ондаған-жүздеген миллиард тоннаны 

құрайды. Бай кендер жамылғы тәрізді және сызық бойымен 

түзілген кен шоғырларында орналасқан. 

 Метаморфогенді темір кенорындары ҚМА бассейнінде 

(Коробковское, Лебединское, Стойленское, Михайловское, 

Яковлевское және т.б.), Кривой Рог темір кені бассейнінде 

(Ингулецское, Скелеватское, Первомай және т.б.), Карелия 

түбегінде (Оленегорское, Костомукшское), Қазақстанда 

(Қарсақпай тобы), Приморьеде (Кіші Хинган) белгілі. Алыс шет 

елдерде бұл түрдегі кенорындар Қытайда, Солтүстік Кореяда, 

Үндістанда (Бихар, Ориссо), Австралияда (Хамерсли), Оңтүстік 

Африкада, Либерияда (Нимба), Канадада (Лабрадор), АҚШ-та 

(Верхнее көлінде), Бразилияда кеңінен таралған. 

Мысалы, Кривой Рог темір кен бассейні (Кривбасс)             

300 км2-ден астам аумақты алып жатыр. Протерозойдың Кривой 

Рог сериясының бөлімі өнімді болып саналады, оның қимасында 

темір және тақтатас горизонттары кезектесіп орналасқан           

(5-сурет). 

Кривбастың геологиялық құрылымы өте күрделі. 

Криворожское сериясы таужыныстары түзетін синклинориялар 

мен қатпарлы құрылымдар көптеген ығысулармен, 

бастырмалармен, изоклинальды қатпарлармен күрделенген. 

Темір горизонттары (олардың саны тоғызға дейін) магнетит, 

гематит-мартит, гидрогематит кендері және темір мөлшері 24–

45 % джеспилиттерден тұрады.  

Бассейнде 300-ге жуық кен шоғырлары анықталған. Олар 

қатпарлардың қанаттары мен топсаларында, уатылу зонасы мен 

жарылымдарында пласт, линза, шток және тірек тәрізді түрде 

орналасқан.  

Созылу бағыты бойымен кен шоғырларының көлемі               

100-ден 1000 м-ге дейін, олардың қалыңдығы 10-нан 100 м-ге 

дейін, тереңдігі 800 м-ден 1400 м-ге дейін. Бай кендер келесідей 

түрге бөлінеді: мартитті және гематит-мартитті, мартит-гематит-

гидрогётитті, гематит-гидрогётитті, магнетитті. 

5-сурет. Кривой Рог бассейінінің тектоникалық сұлбасы.  

Я. Н. Белевцев бойынша. 

1 – аркоздар; 2 – филлиттер; 3 – тальк тақтатастары; 4 – темір 

рудалы тақтатастар формациясы; 5 – темірлі горизонттар;  

6 – роговик-құмды горизонт; 7 – кварц-серицитті тақтатастар;  

8 – көміртек-графитті тақтатастар; 9 – слюда-биотитті 

тақтатастар; 10 – граниттер мен мигматиттер;  

11 – амфиболиттер; 12 – тектоникалық бұзылыстар; 

13 – стратиграфиялық үйлесімсіздіктер 

 

Бай кендер құрамында марганец пен ванадий бар және 

олардың құрамында темірдің мөлшері жоғары (54–64 %), ал 

күкірт пен фосфор құрамында аз. Бай кендердің қоры 1,5 млрд 

тоннадан астам.  

д) Вулканогендік-шөгінді кенорындар салыстырмалы 

түрде сирек кездеседі. Оларға Қазақстанда Батыс Қаражал, 

Кузнецк Алатауында Терсин тобы, Алжирде Гара Джебилет пен 

Мешери, Германияда Лан және Дилл кенорындары жатады. 

Олар кеңістікте, әдетте, эвгеосинклинді формациялы 

синклинді зоналармен және вулканогендік формациямен 

байланысты. Кен шоғырлары туфтар мен туфиттер немесе 

әктастар, кремний-карбонатты яшма тәрізді және аргилитті 

таужыныстар арасына бейімделген. 

Кен пласттары әдетте құрамындағы сыйыстырушы 

қабаттармен бірге деформацияланған. Кендер гематит, магнетит 

және сидериттен тұрады. Олардың құрамындағы сульфидтер – 

пирит, халькопирит, арсенопирит, сфалерит, галенит, бейметалл 

(желілі) минералдар – серицит, хлорит, кварц, опал, хальцедон, 

доломит, анкерит, апатит және т.б. Бұл топтағы 

кенорындарының өнеркәсіптік маңызы шамалы. 

Бұл топтың типтік өкілі Батыс Қаражал кен орны болып 

табылады (6, 7-сурет). Ол, Орталық Қазақстанда, Жан Арқа 

станциясынан оңтүстік-батысқа қарай 110 км-дей жерде орналасқан.  

Кенорын ауданында D1-2 (қалыңдығы 1,5 км-ге дейін) 

эффузивтік және туфогендік таужыныстар свитасы мен осындай 

қалыңдықты D3-С1 шөгінді таужыныстар свитасы дамыған. Бұл 

таужыныстар қатты дислоцацияланған, қатпарланған, 

жарылымдармен бөлінген және оларды диорит, диоритті 

порфирлер дайкалары жарып жатыр. 600 м тереңдікке дейінгі 

таужыныстар күрделі құрылымды синклинал қатпарын құрап, 

45–50º бұрышпен құлап жатыр. Кен шоғыры қатпар тәрізді дене 

түзген, оның созылу бағыты бойымен 6,5 км, ал құлау бағыты 

бойымен 0,8 км. Созылып жатыр. Бұл дененің қалыңдығы 20–40 м. 

Кен шоғырының төменгі бөлігінде гематитті кендер, ортаңғы 

бөлігінде магнетитті кендер, ал жоғарғы бөлігінде құрамында 

гематит пен марганеці аз кендер дамыған. Қосымша 

минералдары – сидерит, барит пирит, галенит, сфалерит.  

Кенорынның дәлелденген қоры 300 млн тоннадан асады, 

құрамында Fe – 55,6 %, SiO2 – 12,4 %, S – 0,6 % және P – 0,03 % бар. 

е) Мору қыртысы кенорындары негізгі және ультранегізгі 

таужыныстарының латеритті морылу кезінде (қалдық) немесе 

таужыныстар мен бастапқы кендерден темірдің шаймаланып 

және қайта қалпына келтіру зонасына шығарылып шөгуінің 

(инфильтрация) нәтижесінде түзіледі. Табиғи легірленген 

қошқыл теміртас кенінің қалдық кенорындарында негізінен 

қабат тәрізді шоғырлар мен жамылғылар тараған. 

6-сурет. Батыс Қаражал кенорынның геологиялық  

құрылымының схемалық картасы 

 
 

7-сурет. Батыс Қаражал кенорынның геологиялық қимасының сұлбасы 

1 – Төрттік саздақтар; 2 – диорит порфириттер; 3 – сирек 

карбонатты жалбырлармен (желваки) кремнийлі әктастар;  

4 – массивті қатпарланған кремнийлі әктастар; 5 – аргиллит 

қабаттары араласқан көміртекті әктастар; 6 – роговиктер 

қабаттары аралас әктастар; 7–11 – кендер: 7 – магнетитті,  

8 – гематитті, 9 – марганецті, 10 – бариттелген, темірленген кедей 

кен, 11 – кедей темір-марганецті кен; 12 – роговиктер қабаттары 

бар кремнийлі-карбонатты таужыныстар; 13 – көміртекті 

аргиллиттер, алевролиттер және кремнийлі әктастар;  

14 – полимиктілік құмтастар, алевролиттер; 15 – кварцты 

порфириттер, альбитофирлер, порфириттер және олардың 

пирокластары; 16 – тектоникалық бұзыстар 

Кендер топырақтәрізді және коллоформды бітімді, сонымен 

қатар олардың құрамында хром, марганец, никель, кобальт 

болуымен сипатталады. Кендегі темірдің мөлшері 30-дан 50 %-

ға дейін.  

ТМД елдерінде мұндай кенорындар (Халиловское, 

Оралдағы Елизаветинское, Кавказдағы Малкинское), ал шетелде 

өте үлкен кенорындар бар – Кубада (Моа), Гвинеяда (Калун). 

Инфильтрациялық кенорындар конгломератты және 

жалбырлы бітімді сидерит-лимонитті кендермен ұсынылған, 

олардың пішіні ұя, линза және қабат тәрізді. Кен денелері 

моруланған кремнийлі таужыныстар мен әктастардың арасында 

орналасқан. Олардың құрамындағы темір мөлшері 30–45 % 

құрайды. Инфильтрациялық шағын кенорындар Оралда 

(Алапаевское, Синаро-Каменское) белгілі.  

и) Қалдық кенорындар ішінде, темірлі кендердің 

өнеркәсіптік маңызы зор (әлемдік өндірістің 30 %). Олар 

теңіздік және континенттік болып бөлінеді. Теңіз кенорындары 

өте ірі объектілер болып табылдады. Олар құм-саз жағалау 

шөгінділерінің арасында жатады. Шөгінді теңіз темірлі 

кенорындар ішінде геосинклиндік және платформалық 

кенорындар болып бөлінеді.  

Геосинклиндік кенорындар сидеритті (Оңтүстік Оралдың 

батыс беткейінің Байкал кенорындар тобы) және терригендік-

карбонатты шөгінділер арасындағы гематитті кенорындармен 

(АҚШ-тағы Нижнангарское, Клинтон) ұсынылған.  

Платформалық теңіз кенорындары сидерит-лептохлорит-

гидрогематит құрамды кендер (Аят, Керчь, Батыс Сібір, 

Лотарингия бассейндері). 

Кендер бітімдері бойынша оолитті, құрамы бойынша 

гематитті, гидрогётитті және сидеритті болып келеді, пішіні 

бойынша олар үлкен қабат тәрізді линзалар мен шоғырлар 

құрайды. Кендерде темір мөлшері 20–50 %, марганец пен 

ванадийдің тұрақты қоспасы бар. Осындай кенорындар 

кездесетін жерлер: Керчь (Қырым), Аят (Қазақстан) және 

Нижне-Ангарское (Сібір). 

Континенттік шөгінді кенорындарға Ресейдегі шағын 

кенорындар, Қазақстандағы ірі Лисаковское кенорны және т.б. 

жатады. Олар кендер сапасының төмендігімен, қорының 

аздығымен және өнеркәсіптік маңыздылығының 

шектеулілігімен сипатталады. Платформалық типтегі шөгінді 

теңіз бассейндеріне тән өкілі Керчь темір кен бассейні болып 

табылады. Оның ауданы 150 км2. Бассейн территориясы ендік 

және солтүстік-шығыс бағытқа созылған. Сыйыстырушы 

таужыныстар қабаттасып жатқан құмтастар, сазтастар, төменгі 

жағында әктастардан тұрады. Кен қабатының астында  әктастар 

(төменгі плиоцен) орналасқан. Мульданың орталық бөліктері 

көлденең жатыр, ал қанаттары 10–15º бұрышпен көлбеу 

оналасқан. Қабаттың қалыңдығы қанаттарында 2–3 м-ден, 

мульданың осьтік бөліктерінде 25–30 м-ге дейін өзгереді. Кен 

қабаты негізінен оолиттік кендерден тұрады. Оолиттердің 

мөлшері бірнеше миллиметрден 5–10 мм-ге дейін өзгереді. 

Кендердің басты түрлері «сұр» және «қоңыр». Алғашқысы 

тотығу-тотықсыздану зонасында, қосымшасы тотығу зонасында 

алғашқысы арқылы түзілген. Қосымша болып марганец-темірлі 

кендер саналады, олардың «қоңыр» кендерден айырмашылығы 

– марганец мөлшерінің жоғарылығы.  Ең жоғары сапалы кендер 

«қоңыр», олардың басты минералдары гидрогётит және 

ферримонтмориллонит, ал қосымша минералдары псиломелан, 

пиролюзит, гипс, арагонит, кальцит, пирит, керченит, кварц, 

дала шпаты және глауконит. «Қоңыр» кендердің құрамында (%): 

Fe – 37,7; MnO – 3; V2O5 – 1,20;   P – 1,0;   S – 0,06;   As – 0,13. 

Шөгінді континенттік кенорындар негізінен көлдік және 

батпақты генезистік қоңыр темір кендерімен берілген. Мұндай 

кендер Шығыс Еуропа платформасында кең таралған және Тула 

және Липецк облыстарында белгілі. Олар темірдің төмен 

мөлшерімен сипатталады (30–40 % дейін). Бұл түрдегі ең ірі 

кенорын – Лисаковское. Мұндағы кен шоғырлары өзеннің 

палеаңғары бойымен ондаған километрге созылған. Кендерде Fe 

мөлшері 30–35%, P 0,5 % шамасында. 

Темір кендерінің әлемдік ресурстары іс жүзінде шексіз. 

Олардың жалпы қоры 350 млрд тоннаны құрайды, барланған 

қоры 185 млрд тоннаға бағаланады. Шетелде темір кенінің 

негізгі қоры Қытайда, Бразилияда, Канадада, Үндістанда, АҚШ-

та және Австралияда. ТМД-да жалпы және барланған әлемдік 

кен қорының шамамен 1/3 бөлігі бар. Олардың 80 %-дан астамы 

Украинада, елдің еуропа бөлігінің орталық аудандарында, 

Қазақстанда, Оралда. Сібір және Қиыр Шығыс аймақтары темір 

кендерінің барланған қорымен жеткіліксіз қамтамасыз етілген.  

Дүниежүзілік темір кендерін өндіру қазіргі уақытта 

шамамен 900 млн тоннаны құрайды және 50-ден астам елде 

жүзеге асырылады. Кең көлемде тау-кен өндіру Австралияда, 

АҚШ-та, Бразилияда (әрқайсысы 75-тен 100 млн тоннаға дейін), 

Канадада, Үндістанда, Францияда, Оңтүстік Африкада, 

Швецияда, Либерияда жүзеге асырылады. ТМД темір кенін 

өндіру бойынша дүние жүзінде бірінші орында (245 млн т). Тау-

кен өндірудің негізгі көлемі (72,2 %) метоморфогенді темір 

кварциттері мен олармен бірге кездесетін тотыққан бай темір 

кендеріне келеді. Магнетит кендерін өндіру үлесі 19 %, 

титаномагнетит – 9 %, қоңыр темір мен сидерит – 4 %.  

Темір кенінің кенорындары барлық генетикалық топтарда 

кездеседі, бірақ кендердің қоры мен өндірілуі бойынша жетекші 

рөлді метаморфогендік және шөгінді кенорындар алады, 

сонымен қатар скарндық және магмалық кенорындар да 

маңызды. 

Қазақстанда темір кендерінің жеткілікті шикізат базасы 

бар. Балансқа кіретін темір кенінің жалпы қоры (17 кенорын, 

оның ішінде баланстан тыс кенорындары (11 кенорын) 17 млрд 

тоннаны құрайды. Оның 93 %-ын бес ірі кенорын құрайды: 

Қашар, Сарыбай, Соколов, Аят, Лисаков. Барлық кенорындар 

Торғай ойысы солтүстік-батыс бөлігінде орналасқан. Сондай-ақ 

жалпы қоры 1,3 млрд тоннаны құрайтын 7 резервтегі барланған 

кенорын (Алешин, Ломоносовское, Оңтүстік-Сарыбай, Сорское, 

Шағыркөл), біреуі консервіленген – Қоржынкөл және екеуі 

баланстан тыс (Адаевское және Бенкалинское) бар. 

Қазақстанның басқа аудандарының өнеркәсіптік 

кенорындары Торғай типті кенорындарына қарағанда, қорының 

мөлшері бойынша  айтарлықтай төмен. Олардың ішінде 

Орталық Қазақстанда игеріліп жатқан кенорындар ғана 

ерекшеленеді – Батыс Қаражал, Үшқатын III және Кентөбе. 

Барланған жалпы қоры 300 млн тоннадан астам. Сонымен қатар 

мұнда баланстан тыс кендері бар кенорындар белгілі – Үлкен 

Қтай (38,5 млн т) және темірлі кварциттердің бірқатар 

кенорындары: Балбраун (125,5 млн т), Керегетас (60 млн т), 

Ащытасты (90,3 млн т), Гвардия (200 млн т). Баланстан тыс 

қорлар тек Балбраун және Керегетас кенорындары бойынша 

есепке алынған. Оңтүстік Қазақстанда Иірсу (327,7 млн т) және 

Абаил (28,3 млн т) кенорындары барланған.  

Батыс Қазақстанда (Солтүстік-Шығыс Арал теңізі) ең ірісі 

– баланстан тыс оолиттік қошқыл теміртас кендері бар Көкбұлақ 

кенорны (1,9 млрд т), сондай-ақ титан-магнетитті кендердің 

болжамды қоры 1 млрд-қа дейінгі ірі Велиховское кенорны. 

Алтайда темір кендерінің кенорындары барланған: 

Холзуновское (қоры 680,2 млн т) және Родионов Лог (58 млн т). 

Металлогениясы 

Геосинклинальдарда немесе терең қозғалмалы зоналарда 

вулканогендік-шөгінді кенорындар бастапқы сатыда 

қалыптасады. 

Титаномагнетиттік кенорындар габроидтармен, ал вулкан-

плутондық кешендермен – скарн-магнетиттік кенорындар 

байланысты. 

Шөгінді кенорындар платформалар мен мору қыртысында 

қалыптасады.  

Әрбір тектоникалық цикл кезінде, сол процесстермен 

байланысты кенорындар түрлері жаралады. 

1) Архей – ерте протерозой: 

Темір кварциттерінің метаморфогендік кенорындары 

(Канада қалқаны, Верхний көл аумағы, Бразилия қалқаны, 

Кривой Рог және КМА). 

2) Соңғы протерозой: 

Жағалау-теңіз шөгінділері: Ангара-Питский алабы (Ресей), 

Калифорния (АҚШ) т.б. 

3) Каледон және герцин циклдері: 

Титаномагнетит және скарн-магнетит кенорындары 

(Солтүстік Қазақстан, Орал, Батыс Сібір). 

4) Мезозой циклі: 

Шөгінді теңіз және континенттік өзен және көл 

кенорындары (Қазақстандағы Аят бассейні, Керген бассейні, 

Лотарингский, Франция). 

3.2. Марганец кенорындары 

 
Марганец – күмістей ақ металл, бірқатар қасиеттері 

бойынша темірге ұқсас, тығыздығы 7,2–7,46 г/см3, балқу 
температурасы 1244 °С. 

Техникалық жіктелім бойынша қара металдар тобына 
жатады. Ол темірден жоғарғы қаттылығымен және төмен 
температурада сынғыштығымен ерекшеленеді. 

Өнеркәсіптік тұрғыдан қарағанда ең құндысы оксидтік 
марганец кендері болып табылады, олардың басты 
минералдары: пиролюзит, манганит, псиломелан, гаусманит, 
браунит. 

Өндірілетін марганец кендерінің негізгі бөлігі (95 %) қара 
металлургияда ферромарганец және «айна шойыны» түрінде 
қолданылады. Бұл металл болаттың беріктілігін, иілгіштігін, 
қаттылығын және ыстыққа төзімділігін арттырады. Сонымен 
қатар, кенді балқыту кезінде марганецті қосу зиянды 
қоспалардың толығымен шлакқа өтуіне және соңғысының 
металл балқымасынан оңай бөлінуіне ықпал етеді. Орташа 
алғанда, марганецті тұтыну болат өнеркәсібі өнімдерінің 
массасының 1 % жетеді. 

Марганецті қолданатын аймақтар көп, атап айтқанда шыны, 
керамика, минерал бояғыштар, марганец оксиді және басқа 
химиялық өнімдер өндірісінде де қолданылады.  

Марганец кларкі 0,1 %. Өндірістік минералдары: 
пиролюзит MnO2 (55–63 % Mn), браунит Mn2O3 (60–69 %), 
гаусманит Mn3O4 (65–72 %), манганит MnO2Mn(OH)2 (50–62 %), 
псиломелан mMnO•MnO2•nH2O (40–) 60 %, родохрозит MnCO3 
(40–45 %) және манганокальцит (Ca, Mn)CO3 (7–23 %). 

Минерал құрамы бойынша марганец кендері оксидті, 
карбонатты және аралас болып бөлінеді. Олардың ішіндегі 
өнеркәсіптік маңызы жоғарысы – оксидті кендер. Егер 
марганецтің мөлшері шикізатта 17 %-дан, ал байтылмаған 
шикізатта 25 %-дан кем емес болса, онда оксидті және оксидті-
карбонатты кендер кондициялық болып саналады. Металдың          
22 % жуылған кеннен алынған жағдайда, карбонатты кендегі 
марганецтің ең аз мөлшері 13 % болуы керек. Фосфор (0,2 %-
дан көп емес) зиянды қоспаларға жатады. 



Пайдалы қазбалар кенорындарының өнеркәсіптік типтері 

 

39 

Қазақстанда марганец кенорындарының келесі 

геологиялық-өндірістік және генетикалық типтері кездеседі: 

1) кремний-карбонатты формацияларда вулканогендік-

шөгінді (стратиформды) кенорындар (Қаражал, Ұшқатын Ш, 

Үлкен Қытай, Боғаш, Қамыс және т.б.); 

2) шөгінді кенорындар (Маңғышлақ шөгінді бассейні); 

3) қызыл түсті терригендік формацияға жататын 

метаморфталған шөгінді кенорындар (Жезді, Промежуточное 

және т.б.). 

Кен денелері қабаттар, линзалар, желілер түрінде кездеседі 

Үйтас конгломерат жатындарында орналасқан.  

Вулканогендік-шөгінді кенорындар кремнийлі, 

карбонатты және темірлі таужыныстармен және темір кенімен 

байланысты. Олар суасты вулканизмі білінген алқаптарда 

қалыптасқан.  

Кен денелері қалыңдығы 10 метрге дейін қабаттык 

жатындар құрайды, оларда (%): марганец 40–55, кремнезем 10, 

фосфор 0,3–0,06. 

Бастапқы кен құрамына браунит пен гаусманит кіреді, мору 

қыртысында псиломелан мен вернадит байқалады.  

Қоры бойынша кенорындар ұсақ және орташа 

масштабтыларға жатады.  

ТМД-да вулканогендік-шөгінділерге Атасу мен Жезді 

аудандарының (Қазақстан), Таулы Алтай, Оңтүстік Орал, 

Кузнецк Алатауы (Мазульское, Дурновское) кенорындары, 

сондай-ақ Хабаровск өлкесі мен Кавказдағы бірқатар ұсақ 

кенорындар жатады. 

Шөгінді кенорындарда континенттердегі марганец кенінің 

80 % қоры шоғырланады. Кен трансгрессиялық сериялардың 

негізіндегі кремнийлі, қүм-саз жене карбонат таужыныстар 

қабатында орналасқан.  

Қабаттың кен денелері көлбеуге жуық жатады, қалыңдығы 

тұрақты және құрамы біршама біркелкі. 

Олар марганец минералдарының тасберіштерінен, 

линзалары мен жалбырларынан тұрады, құрамында саз-құмайт 

және құм материалы болады. 

Кеннің бітімі тасберіштік, оолитті, кеуек және күйе тәрізді, 

құрамы бойынша – пиролюзит-псиломелан, манганит пен 

карбонаттан тұрады.  

Бұл типті кенорындардың барлығына кеннің сапалық 

құрамында белдемділік байқалатыны тән, ол теңіз алабындағы 

марганецті шөгінділер түзілуі кезіндегі жағдайларының 

өзгерулеріне байланысты.  

Кендегі марганецтің мөлшері 20–40 %, жекелеген 

кенорындардағы кен қорының масштабы жүздеген миллион 

тонна болады. Шөгінді типті кенорындардың ең ірілері 

орналасқан жерлер: Украина (Никополь (8-сурет), Больше-

Токмак) пен Грузия (Чиатури), сонымен қатар Габон (Моанда), 

ОАР, ҚХР, АҚШ, Италия, Испания. 

Метаморфталган кенорындар прекембрий шөгінді және 

вулканогендік-шөгінді таужыныстардың аймақтық және 

жапсарлық метаморфизмі кезінде қалыптасқан. Кен қабат пен 

линза тәрізді жатындар құрып жатыр, олар біркелкі 

кенденгенімен, тектоникалық бұзылыстарға ұшырайды және 

морфологиясы күрделі болады. 

Сыйыстырушы таужыныстарға гнейс, кристалды тақтатас, 

кварцит, мәрмәр мен аз өзгерген бастапқы таужыныстар 

жатады. Шамалы метаморфизм кезінде марганец гидроксидтерді 

оксидтер-браунит, гаусманит, т.б. алмастырады.  

Осы типті шағын кенорындар Қазақстанда белгілі.  

Күшті метаморфизмде марганец силикаттары – родонит, 

марганецті анартас пен оливин пайда болады, олар гаусманит 

және браунитпен бірге кенді жатындар құрамына кіреді.       

Шетелдерде ірі метаморфталған кенорындар Үндістан, 

Бразилия, Гана, ОАР-да белгілі, мүнда олар негізінен мору 

қыртысынан өндіріледі.  

   Метаморфталған кенорындардағы марганецтің мөлшері 

(оның ішінде мору қыртысында) 15–48 %, қорының масштабы – 

ондаған миллион тонна. 

Морудың қалдық кенорындары (марганец телпектер) 

құрамында марганеці бар метаморфталған силикатты және 

карбонатты таужыныстар бойынша жаралады.  

Олар қабат пен линза тәрізді жатындар түрінде 10–80 м 

терендікке дейін таралған мору қыртысында жатады, жекелеген 

қабаттар мен линзалардың қалыңдыгы 0,5–6 м; созылымы 

бойынша жатындар жүздеген метрден 10 км-ге дейінгі 

қашықтықтарга жетеді.     

Пиролюзит пен псиломеланнан тұратын кенге борпылдақ 

(шаймаланған) және колломорфтық (қайта түзілген 

бөлікшелерде) бітімдер тән. Морудың қалдық кенорындары 

(марганец телпектер) құрамында марганеці бар метаморфталған 

силикатты және карбонатты таужыныстар бойынша жаралады.  

Негізгі компоненттердің мөлшері мынадай (%): марганец – 

30–62; кремнийтотық пен темір – 3–5-тен 15-ке дейін; фосфор – 

0,1–2. Қоры бойынша кенорындар ұсақ, орташа, кейде ірі 

(ондаған миллион тонна) масштабты болады.  

Олар негізінен Үндістан, Канада, ОАР мен Австралияда 

таралған. ТМД-да марганец телпегі шамалы өнеркәсіптік мәнге 

ие, ол Орал, Қазақстан мен Батыс Сібірдің бірқатар түбірлік 

кенорындарда байқалады.  

Никополь бассейіні (шөгінді кенорын).     

Бұл бассейннің құрамына Никополь және Больше-

Токмакское кенорындары және бірқатар кенді алаңдар жатады. 

Олар  Никополь және Запорожье қалалары маңында Днепр мен 

Ингульца өзендері жағалауымен 250 км созылып, ал ені 25 км 

баратын жолақты құрайды (8-сурет).  

Марганец кені пласт қабатшасын құрып, төменгі олигоцен 

құм саз шөгінділер арасында жайғасқан. 

Кен шоғыры марганецті тасберіштері, линза мен жұмырлы 

заттардың құм-алеврит-сазды шөгінділермен алмасып 

отыруымен сипатталады. Олардың қалыңдықтары ортша 

есеппен 4,5 м (орташа 2–3,5 м).  

Жатыс жағдайы горизонтальды болып тек кейбір 

жерлерінде еңістік бұрышы  5–7° барып қалады. 

Саз-алевритті кен емес массасы арасындағы марганец 

кенінің саны 50 % ға, ал марганецтің орташа мөлшері  15–2 5% 

ға жетіп қалады. 

Кен пласты табанында көтеген жағдайда глауконитті 

құм қабаты орын алады, қалыңдығы  0,2–1,5 м. 

Марганец кенді түзілімдер төсеніш болатын морып 

шайылған жоғарғы эоцен таужыныстарының үстінде 

жайғасқан. Төсеніш таужыныстар алеврит, көмірлі саз және 

құмтас немесе фундаменттің кристалды таужыныстары: 

плагиогранит, мигматит немесе мору қыртыстары. 

Оксидті кендер пиролюзит, псиломелан, манганиттен 

құралады;  

Карбонатты кендер негізінде манганокальциттен аз 

мөлшерде родохрозитен тұрады. 

Карбонатты кендер кенді пласттың төменгі бөлігін 

құрап оксидті кендердің арасында реликттер ретінде немесе 

тұтас манганокальциттен тұратын және құрамында құм 

сазды зат, ракушкалар және фосфаттанған балықтың 

қалдықтары бар болатын жеке пласт ретінде кездеседі. 

Марганец кендерін 30-дан астам ел өндіреді. Соңғы 

жылдары әлемдік өндіріс көлемі айтарлықтай өсті және         

25 млн тоннаға жетті, бұл соманың 50 %-ға жуығы ТМД 

елдеріне тиесілі.  

Марганец кендерінің жалпы әлемдік қоры 18,0 млрд 

тоннаны құрайды, оның ішінде ТМД-да 2,4 млрд тонна, 

Оңтүстік Африкада 13 млрд тонна, Габон, Австралия, 

Бразилия және Үндістанда 200-ден 50 млн тоннаға дейін. 

Мұхит түбіндегі темір-марганец конкрецияларының қоры 

1,7 млрд тоннаға бағаланады. Кендердің барланған әлемдік 

қоры 4,2 млрд тоннаға жетеді, олардың көпшілігі ТМД          

(760 млн т) және Габонда (400 млн т) орналасқан. Оңтүстік 

Африкада, Бразилияда және Австралияда 50 млн т өнеркәсіп 

қоры барланған. ТМД-да өте ірі кенорындар қоры 150 млн 

тоннадан астам, ірі – 75-тен 150-ге дейін, орта – 25-тен 75-ке 

дейін және шағын – 25 млн тоннадан аз кенорындар жатады. 

Бірегей кенорындардың қоры 1 млрд тоннадан астам.  

8-сурет. Никополь бассейіндегі марганец кенді алаңының  

орналасу сұлбасы,   В. Грязнов бойынша.  

1-3 – марганец кендері: 1 – оксидті, 2 – оксидті және карбонатты, 

3 – карбонатты; 4 – карбонатты кендер эрозиямен жойылған 

аумақтар; 5 – Днепр жайылмасы; 6– олигоцен саздары;  

7 – олигоценнің құмды саздары; 8 – олигоцен шөгінділерінің 

«аралдары»; 9 – олигоцен шөгінділерінің шекаралары;  

10 – карбонатты кендердің болжамды оңтүстік шекарасы; 

11 – кристалдық таужыныстарының ашылымы; 12 – кембрийге 

дейінгі таужыныстар бетінің изогипстері. Кенді аймақтар рим 

әріптерімен (I–V) көрсетілген; кенді аймақтар араб әріптерімен 

берілген – (1–12) 

 

Өндірістік маңызы бар марганец кенорындарының түрлері: 

гидротермалық, скарндық, метаморфталған (браунит-

гаусманитті), вулканогендік-шөгінді (браунит-гаусманит-

псиломеландық); морулық қалдық (пиролюзит-псиломеландық), 

шөгінді (родохрозит-псиломелан-пиролузитті). ТМД елдерінде 

негізгі рөлді шөгінді кенорындар, ал шет елдерде мору 

кенорындары атқарады. 

Қазақстанда марганец кендерінің баланстық қоры 400 млн 

тоннадан асады. Болжамды ресурстар 850–900 млн тоннаға 

бағаланады. Негізгі қорлар (99 %) орталық Қазақстанның Атасу 

кенді аймағында (Батыс Қаражал, Үшқатын III, Үлкен Қытай, 

Қамыс кенорындары) жайғасқан, ал қалған кенорындар (Жезді, 

Аралық) шамамен 6 млн тоннаны құрайды. Соңғы жылдары 

жаңа Тұр кенорын барланды, оның бекітілген қор мөлшері              

10,4 млн т.  

Барлығы 11 марганец кенорны есепке алынған. Олардың ең 

ірісі – Батыс Қаражал. Республикамыз марганец кендерінің 

барлық баланстық қорының жартысынан астамын қамтиды. 

Масштабы бойынша екінші үлкен кенорын – Үшқатын III.  

Қазақстандағы марганец кенорындарының өнеркәсіптік 

игеру дәрежесі төмен. Марганец кендерінің қоры бойынша 

дүние жүзінде үшінші, ал өндіруі бойынша 11 орында 

(Кузнецов, 1996). 

Металлогениясы 

Марганец (Mn) концентрациясы геосинклиналдың 

бастапқы даму сатыларымен немесе терең жылжымалы 

зоналармен (кремнийлі және карбонатты фациялы таужыныстар 

арасында кездесетін вулканогендік-шөгінді кенорындар) 

байланысты. 

Платформаларда – құм-саз қабаттары мен мору 

қыртысындағы кенорындар. 

Кенорындардың жаралу кезеңдері: 

1) Архей – протерозой 

Метаморфогендік марганецті және темір-кварцитті 

марганец құрамды кенорындар мору қыртысында (Үндістан, 

Бразилия және т.б.) жайғасқан.  

2)  Палеозой 

Вулканогендік-шөгінді кенорындар (Орал, Қазақстан, т.б.). 

3)  Мезозой – кайнозой 

Ірі шөгінді кенорындар (Украина, Грузия, Австралия). 

Негізгі бассейндер: 

• Мадхья-Прадеш (Үндістан); 

• Серра до Навиу (Бразилия); 

• Груд-Айленд (Австралия); 

• Калахари (Оңтүстік Африка); 

• Никополь (Украина); 

• Чиатура (Грузия). 

Мысал: Никополь марганец кен орнында дүние жүзі 

бойынша марганец кен қорының көп бөлігі бар.  

Кен қабаты олигоцен құм-саз шөгінділермен байланысты, 

олар кембрийге дейінгі шайылуға ұшыраған таужыныстарының 

үстінде көлденең жайғасқан (немесе каолиндік мору 

қыртысында, 9-сурет). Бұл қабаттар ондаған км дейін созылып 

жатқан оксидтік кендерден тұрады, ал олардың қалыңдығы             

4–6 м жетеді. 

 

 
 

9-сурет. Никополь кенорны учаскелерінің біріндегі палеоген-неоген 

шөгінділерінің геологиялық сұлбасы, Д. И. Покровский бойынша 

1 – қара топырақ; 2 – лесс; 3 – қызыл саз; 4 – қоңыр саз; 5 – құм;  

6 – сұр-жасыл саз; 7 – әктас; 8 – сұр-ақ саз; 9 – қара саз; 10 – жасыл 

құм; 11 – жасыл саз; 12 – марганец кені; 13 – каолин; 14 – Кембрийге 

дейінгі кристалдық таужыныстар 

 

Оксидті кендердің арасында бітімдік белгілері бойынша 

келесі түрлерге бөлінеді: 

• пиролюзит пен манганит конкрециясымен берілген 

кендер, олар жақсы байытылады және ең көп тараған түрлерінің 

бірі болып саналады; 

• марганец гидроксидтерінің кеуекті конкрецияларынан 

тұратын кеуекті кендер, нашар байытылады; 

• марганеці 10–15 % құрайтын сазды кендер (күйе), олады 

байыту мүмкін емес; 

Кенорын ірі теңіз бассейнінің таяз бөлігінде марганец кенді 

шөгінділердің жиналуынан пайда болған. 

3.3. Хром кенорны 
 
Хром – ауада немесе суда тотықпайтын, күмістей ақ қатты 

металл. Хром кенін өңдеудің негізгі өнімі феррохром болып 
табылады. 

Пайдалануына байланысты феррохромның үш түрі 
шығарылады: жоғары көміртекті (8 % C дейін); орташа 
көміртекті (4 % C дейін); төмен көміртекті (0,25–0,5 % С). 

Хромның өнеркәсіптік қолданылуы оның ыстыққа 
төзімділігіне, қаттылығына және коррозияға төзімділігіне 
негізделген.  

Ең көп қолданылатыны және таралғаны темір қорытпалары 
(феррохроммен), олардың негізгі қасиеттері: беріктігі мен тот 
баспайтындығы. 

Хромиттердің негізгі тұтынушылары металлургия 
(өндірістің 65 %), отқа төзімді (18 %) және химия (17 %) 
өнеркәсіптері. Болатқа феррохромды қосу олардың 
тұтқырлығын, қаттылығын және коррозияға қарсы тұру 
қасиеттерін арттырады. Хромның кобальтпен, вольфраммен 
және молибденмен қосылған қорытпалары коррозияға қарсы 
жабын (хромдау) ретінде қолданылады. Хромит мартен 
пештерін және түсті металдарды балқыту пештерін қаптау 
(футерлеу) үшін отқа төзімді материал ретінде, ал химия 
өнеркәсібінде бұл металл бояулар мен тері илеу агенттерін 
өндіру үшін қолданылады. 

Хром кларкы 0,0083 %. Өндірістік маңызы бар 
хромиттердің жалпы формуласы: (Mg, Fe)O (Cr, Al, Fe)2O3, ал 
құрамдас компонеттері ауыспалы құрамды болып келеді, 
хромиттің мөлшері (%): Cr2O3 16–65; MgO 16 дейін; FeO 18 
дейін; Fe2O3 30 дейін; Al2O3 33 дейін.  

Хромиттердің ең көп тараған минералдары: магнохромит 
(Mg,Fe)Cr2O4 (50–65 % Cr2O3), аз мөлшерде таралғаны 
хромпикотит ((Mg,Fe)(Cr,Al)2O4 және алюминохромит 
(Fe,Mg)(Cr,Al)2O4. 

Кендердің түрлері мен кондициялары бойынша хромит 
кендерінің өнеркәсіптік түрілерін Сг2О3-ң төменгі құрамына 
байланысты  (37 және 12 %) бай кенді және кедей кенді деп 
бөледі. Егер кедей кенді болса, оларды байыту керек.  

Ферроқорытпаларды өндіру үшін хром оксиді кемінде                

40 %, фосфор 0,07 %, күкірт 0,05 % және Cr2O3:FeO қатынасы 

кемінде 2,5–3 болатын кендер қолданылады. Құрамында Cr2O3 

35 %-дан, SiO2 8 %-дан, СаО 2 %-дан кем емес кендер отқа 

төзімді материалдар алу үшін жарамды.  

Металлургия өнеркәсібі құрамында Cr2O3 мөлшері 48 %-

дан жоғары, S және P 1 %-дан аз, Cr2O3/ҒеO қатынасы 3-тен 

жоғары кендерді тұтынады, ал химиялық өнеркәсіптің тұтынуы 

– Cr2О3 44-тен жоғары, Fe2О3 14-тен аз, SiО2 5 %-дан аз; отқа 

төзімді – Cr2О3 32-ден жоғары, SiО2 6-дан аз, CaO 1 %-дан аз.  

Өнеркәсіптік кенорындардың генетикалық түрлері 

1. Магмалық (ерте және магмалық); 

2. Шашылымдар (әлемдік қордың 5 %). 

Ерте магмалық кенорындар: негізгі және ультранегізгі 

таужыныстар Бушвелд массиві, Ұлы дайка (Зимбабве). 

Гипербазиттік кеш магмалық кенорындар. 

Қазақстанда (Кемпірсай), Ресейде, Арменияда, Түркияда, 

Иранда, Үндістанда, Албанияда, Суданда және Кубада 

кездеседі.    

Ерте магмалық кенорындар дунит, перидотит, 

пироксенит, габбро, анортозит таужыныстарынан құралған 

негізгі-ультранегізгі құрамды қатпарлы массивтердің төменгі 

горизонттарындағы платформаларда жайғасқан.  

Кен денелер қалыңдығы бірнеше сантиметрден бірнеше 

метрге дейінгі аз қалыңдықты бір-біріне параллель жатқан 

хромитті қабаттар сериясынан тұрады. Хромит қабаттарының 

ұзындығы бірнеше ондаған километрге жетеді. Кендер массивті, 

тығыз таңдақталған, ортахромды, отқа төзімді. 

Бейметалл минералдары: оливин, серпентин, пироксендер. 

Кенорындар – Бушвельд (Оңтүстік Африка), Ұлы Дайка 

(Зимбабве).  

Бушвельд массиві (Оңтүстік Африка) – батыстан шығысқа 

қарай 460 км және солтүстіктен оңтүстікке қарай 250 км созылып 

жатқан үлкен лополит, оның құлау бұрышы 15–30° (10-сурет). Ол 

қалың қабатты кварциттер мен протерозой эффузивтеріне кіріккен, 

сол протерозой кезеңінде. 

Массив құрылымының негізгі ерекшелігі, оның 

парақталғандығы.  

Ұлы дайка оңтүстік бағыттан солтүстікке қарай 17° 

азимутпен Зимбабвенің орталық бөлігін кесіп, және ол шамамен 

тік құлап жатыр. Оның созылуы 560 км, ені 3–13 км. 

Дайка серпентиниттелген дунит, гарцбургит, пироксенит, 

габбро және нориттерден (табанынан жабынына қарай) тұрады. 

Қабат тәріздес хромиттердің шоғырлары дуниттер мен 

гарцбургиттер арасында жатқан интрузияның төменгі бөлігінде 

жайғасқан. Кенорнында қалыңдығы 16–72 см 11 кен аралық 

қабаттар бар. Оларды бірнеше шақырымнан байқауға болады. 

Кендер жоғарғы сапалы (48–50% Cr2O3), бірақ құрамында Ғе2O3                

11 % дейін бар. Хромиттің жалпы қоры 500 млн т. 

Кеш магмалық кеноындар серпентиниттелген дуниттер мен 

перидотиттер арасында кездеседі және олар тектоникалық белсенді 

зонамен (қатпарлы) байланысты. Кен денелерінің пішіні линзалар, 

тіректер және желілер тәрізді. Олар ірі түйіршікті, массивті және 

тығыз сеппелі хромиттерден тұрады. Кен денелерінің қалыңдығы 

250 м-ге дейін, созылуы 1500 м-ге, ені 330 м-ге дейін. Жоғарыхром 

кендері металлургиялық, химиялық және отқа төзімді типті. 

Кеш магмалық кенорындар ТМД-да кеңінен тараған: Оралда, 

Қазақстанда, Кавказда, Сібірде, Чукоткада, Камчаткада, 

Сахалинде. Алыс шетелдерде – Албанияда, Грецияда, 

Югославияда, Түркияда, Иранда, Пәкістанда, Үндістанда, 

Филиппинде, Мадагаскарда және Кубада кездеседі. 

Қазіргі уақытта ТМД шегінде Қазақстандағы Кемпірсай 

массивінің оңтүстік-шығыс бөлігінде орналасқан Дон хромит тобы 

кенорындары мен Орта Оралдың батыс беткейіндегі Сарановское 

кенорындары игерілуде. 

Қазақстанның гипербазиттық белдеуінде 300-ден астам 

кенорындар, кен білінімдері мен хромиттің минералдану 

нүктелері белгілі. Олардың көпшілігі Мұғалжар өңірі мен 

Торғай ойысының батыс жағында орналасқан. 

Хромиттердің бірқатар кен білінімдері Шара белдеуі мен 

Батыс Қалба массивтерінде жайғасқан. Шу-Балқаш және 

Шолқызыл-Түлқұлам белдеуінде хромиттердің кен білінімдері 

анықталған.  

10-сурет. Бушвельд лополитінің геологиялық сұлбасы,  

А.Дю-Тойт бойынша 

Төменгі палеозой: 1 – құмтас және саз тақтатас, 2 – кварциттер 

мен фельзиттер; 3 – граниттер; 4 – кембрийге дейінгі нориттер;  

5 – диабаздар; 6 – сиениттер және сілтілі сиениттер; 7 – сілтілі 

таужыныстардың дайкалары; Кен шоғырлары: 8 – хромитті, 

9 – титаномагнетитті 

 

 
 

11-сурет. Габбро-пироксенит қабаттарының кезектесуін көрсететін 

Ұлы Дайка кенорнының көлденең қимасы, Б. Ворст бойынша 

Ірі өнеркәсіптік кенорындар тек Мұғалжар өңірінде, 

Кемпірсай гипербазит массивінің оңтүстік-шығыс бөлігінде 

белгілі. 

Шет елдердегі дәлелденген хром қорлары шамамен                  

3,5 млрд тоннаны құрайды. Олардың көпшілігі Оңтүстік 

Африкада (3000 мың т) және Зимбабведе (200 мың т) 

орналасқан. Басқа елдерде (Финляндия, Түркия, Үндістан, 

Бразилия) кен қоры шектеулі. Дүниежүзілік (ТМД елдерінсіз) 

хромит өндірісі 9,8 млн тоннаға жетеді. Олар 14 елде игерілуде 

– Оңтүстік Африкада (50 %), Түркияда, Филиппинде, 

Үндістанда, Финляндияда және т.б. 

ТМД хромит қоры мен өндірісі бойынша әлемде бірінші 

орын алады. Негізгі кенорындары Орал хромит белдеуінің 

(Кемпірсай алабы) шегінде орналасқан. 25 миллион тоннадан 

астам қоры бар кенорындары өте үлкен, 5-тен 25 миллион 

тоннаға дейінгі кенорындар – үлкен, ал ұсақ кенорындарға         

1 миллион тоннадан аз мөлшерлілері жатады.  

Хромит кенорындарының арасында келесідей типтері 

ерекшеленеді: ерте магмалық (Қазақстан үшін маңызды емес), 

кеш магмалық және шашылымдар (маңызды емес). Қазақстан 

хромит кендерінің қоры бойынша әлемде екінші орын алады. 

Баланста 21 кен орны ескерілген (шамамен 230 млн т). Кеннің 

жалпы қоры 430 млн т құрайды, барлық қорлар Кемпірсай кен 

ауданында (Мұғалжар) орналасқан. Ерекше қоры бар 

кенорындар қатарына (қоры 100 млн т астам) Алмаз-

Жемчужина жатады. Миллионное, Молодежное, Юбилейное, 

Геофизикалық XII кенорындары ірі болып саналады.  

 

Негізгі әдебиеттер: 1[147–163],4 [6–54], 5 [9–54], 20 [30–32]. 

 

Бақылау сұрақтары: 

1. Темір, марганец және хром кенорындарының негізгі 

өндірістік-генетикалық түрлері қандай? 

2. Қазақстанның қай аумағында темір, марганец және 

хромның негізгі өнеркәсіптік кенорындары бар?  

3. Өнеркәсіптік минералдар мен темір кендерінің түрлері 

қандай? 

4. Темір кендері қайда қолданылады? 

5. Өнеркәсіптің темір кендерінің сапасына қойылатын 

талаптары. 

6. Марганец кенорындарының негізгі өнеркәсіптік-

генетикалық түрлері қандай? 

7. Марганецтің негізгі өнеркәсіптік кенорындары 

Қазақстанның қай аумағында орналасқан? 

8. Марганец кендерінің сапасына қойылатын талаптар. 

9. Қазақстанның қай аймағында басты өнеркәсіптік хром 

кенорындары орналасқан? 

10.Хромит кендері қайда қолданылады? 

11. Хромит кендерінің сапасына қойылатын өнеркәсіп 

талаптары. 

4. ЛЕГІРЛЕУШІ МЕТАЛДАР КЕНОРЫНДАРЫНЫҢ 

ӨНЕРКӘСІПТІК ТИПТЕРІ (ТИТАН, ВАНАДИЙ, НИКЕЛЬ, 

КОБАЛЬТ, ВОЛЬФРАМ, МОЛИБДЕН) 

 

4.1. Титан кенорындары 

 

Титан – сұр, күміс түсті металл, тұтқыр, иілгіш, коррозияға 

және ыстыққа төзімді (балқу температурасы 1668º, қайнау 

температурасы 3260º). 

Қазіргі уақытта титанның 214 минералы белгілі, онда ол 

негізгі компоненттердің бірі болып табылады. 

Титан кенорындарын құрайтын минералдар: ильменит, 

рутил, анатаз, лейкоксен, сфен, лопарит және басқалары, 

алғашқы төрт минерал ең бастысы өнеркәсіптік мәнге ие. 

Титан қорытпалары жылу және химиялық төзімділігіне 

байланысты ғарыш техникасында, авиация, кеме жасау, 

энергетика, химия, тамақ және медицина өнеркәсібінде, 

гидрометаллургияда қолданылады. Титан карбиді өте қатты 

қорытпаларды өндіруге қызмет етеді, титан диоксиді – 

целлюлоза және қағаз өнеркәсібінде ақ және пластмасса өндіру 

үшін қажет. 

Титан кларкі 0,45 %. Титанның негізгі өнеркәсіптік 

минералдары (4-кесте): ильменит FеТiO3 (31,6 %) және рутил 

ТіО2 (60 %) (8-кесте), олардың құрамында әдетте ванадий, 

скандий, тантал және ниобий қоспалары бар. Титанды 

титаномагнетиттен бөліп алады, ол ильменит өсінділері бар 

магнетит (егер өсінділер мөлшері 0,3 мм-ден асса ғана). 

Комплексті өңдеу кезінде титан шикізаты ретінде лопарит 

(Nа,Се,Са)(Nb,Тi)O3 (26,6 %) қолданылады. 

Тек оксидті титан кендері өнеркәсіптік болып табылады. 

Түбірлік кенорындардағы ТіО2 кондициялық құрамы – 10 %-дан 

астам. Өнеркәсіптік шашылымдарда ильменит мөлшері кемінде 

10–20 кг/т, рутил 1,5 кг/т артық болуы керек. Зиянды қоспаларға 

хром, фосфор, күкірт жатады. 

4-кесте 

 Құрамында титан бар негізгі минералдар 
 

Минералдар 
Химиялық құрамы 

(формула) 

Кондициялық 

құрамы, 

TiO2, % 

Тығыздығы, 

г/см3 

Ильменит FeTiO3 31,6 4,5-5,0 

Рутил TiO2 60 4,2-4,4 

Анатаз TiO2 60 3,8-3,9 

Лейкоксен TiO2Fe2O3nH2O 55 3,6-4,3 

Перовскит CaTiO3 58,76 3,97-4,0 

Сфен CaTiOSiO4 40,8 3,3-3,9 

Лопарит (Ce,Ca,Na)(Ti,Nb,)O3 38-44 4,75-4,89 

 

Өнеркәсіптік кенорындарының генетикалық түрлері 

1) магмалық;  

2) шашылымдар;  

3) қалдық (мору қыртысы);  

Магмалық (қорлары 55 % мен өндірілуі 45 %), шашылымдар 

(қорлары 43 % мен өндірілуі 55 %) кенорындарының 

өнеркәсіптік маңызы бар. 

Магмалық кенорындар түбірлік таужыныстар құрамы 

бойынша екі класқа бөлінеді: 1) Негізгі және ультранегізгі 

массивтермен және 2) сілтілі таужыныстар кешендерімен 

байланысты. 

Ресейде габбромен байланысты титаномагнетит кенорны 

Куса, ал габбро арасында пироксениттерге бейімделген кенорын 

– Қашқанар. 

Титаномагнетит кендерінің ірі кенорындары Оңтүстік 

Африка, Канада, Балтық және Үндістан қалқандарында және  

Бушвельд кешенінің нориттерінде кең таралған. 

Бушвельд кенорнында қабат тәрізді кен денелерінің 

қалыңдығы 0,3–0,6 м және олар созылу бағытымен біршама 

километрге созылады. Олардың құрамында 51–60 % Fe және    

12–20 % Ti бар. 

Массивте төменнен жоғарыға қарай таужыныстардың 

ауысуы байқалады (12-сурет): нориттер, қалыңдығы 350 м; 

перидотиттермен аралас кездесетін нориттер, қалыңдығы 1500 м 

(базальды аймақ); пироксениттер мен анортозиттер қабаттары 

бар нориттер, қалыңдығы шамамен 1000 м; габбронориттер 

(негізгі аймақ), қалыңдығы 3500 м; габбродиориттер (жоғарғы 

аймақ), қалыңдығы 2000 м. Хромит кенорындары созылымы 

110–160 км болатын екі кен горизонттарына бейімделген. Кенді 

горизонттар шегінде 120 м тереңдікке дейін 25 хромитті 

қабаттар анықталған, олар үш топқа біріктірілген: жоғарғы (30 м 

тереңдікке дейін), ортаңғы (30–75 м) және төменгі (120 м 

тереңдікке дейін).  

Кешмагмалық кенорындар  

Олар серпентиниттелген дуниттер мен перидотиттердің 

арасында орналасқан және геосинклиналдық (қатпарлық) 

аумақтарға бейімделген.  

Кен денелері линзалар, тіректер және желі тәрізді. Олар ірі 

түйірлі, массивті және тығыз сеппелі хромиттерден тұрады.    

Кен денелерінің қалыңдығы 250 м-ге дейін, созылуы          

1500 м-ге дейін, ені 330 м-ге дейін жетеді. Кен жоғары хромды 

металлургиялық, химиялық және отқа төзімді типті. 

Кеш магмалық кенорындар ТМД-да кең таралған: Орал, 

Қазақстан, Кавказ, Сібір, Чукотка, Камчатка, Сахалин, алыс 

шетелдерде – Албания, Греция, Түркия, Иран, Пәкістан, 

Үндістан, Филиппин, Мадагаскар және Кубада.  

Қазіргі уақытта ТМД шегінде Қазақстандағы Кемпірсай 

массивінің оңтүстік-шығыс бөлігінде орналасқан Дон хромит 

тобы кенорындары мен Оралдың батыс беткейіндегі 

Сарановское кенорны өндірілуде. 

Қазақстанның гипербазит белдеуінде 300-ден астам 

кенорындар, білінімдер мен хромитті минералдану нүктелері 

белгілі. Олардың басым бөлігі Мұғалжар өңірі мен Торғай 

ойысының батыс жағында орналасқан. 

Хромиттердің бірқатар кен білінімдері Чара белдеуі мен 

Батыс Калба массивтерінде шоғырланған, сонымен қатар 

хромиттердің кен білінімі Шу – Балқаш және Шолқызыл – 

Түлкілам белдеуінде анықталды. 

Ірі өнеркәсіптік кенорындар Мұғалжар өңірінде, Кемпірсай 

гипербазит массивінің оңтүстік-шығыс бөлігінде ғана 

анықталған. 

Кемпірсай ультранегізді таужыныстар массиві Оралтау 

мегантиклинорий шегінде орналасқан. Ол 82 км 

субмеридиональды бағытта созылған жарылым зонасымен 

бақыланады. Массивтің ені солтүстік бөлігіндегі алғашқы 

шақырымнан оңтүстікке қарай 32 км-ге дейін өзгереді. 

Массивтің бетінде үш күмбезді көтерілу байқалады (12-сурет).     

Массивтің шегінде төрт кен алаңында орналасқан 160-тан 

астам хромит кенорындары мен кен білінімдері белгілі: Батыс 

Кемпірсай, Степной (Оңтүстік-Батыс), Тығашай (Орталық) және 

Негізгі (Оңтүстік Кемпирсай). 

Барлық өнеркәсіптік хромит кенорындары (Алмаз-

Жемчужина, Молодежное, Миллионное, ҚазКСР 20 жыл, 

Комсомольское, Спорное, Гигант, Геофизикалық және т.б.) 

Оңтүстік-Кемпірсай кенді алаңда шоғырланған. 

Сыйыстырушы таужыныстар серпентиниттелген дуниттер. 

Кен денелеріне тікелей жақын жайғасқан дуниттерде хромит 

сеппе шлирлері (0,5–1 м), жұқа (1–10 см) желілер мен массивті 

хромит желішектері, сондай-ақ сульфид құрамды (пирротин, 

пентландит) дуниттер байқалады.          

Хромиттер мен ультра негізді таужыныстар байланысы 

кенеттен, қалыпты, сирек тектоникалық.  

Кен денелерінің құлауы мен көтерілісі бойынша тұйық, 

олардың бөлекшеленуі өте сирек байқалады. 

Жеке кен денелерінің өлшемдері бірнеше ондаған метрден 

1,5 км-ге дейін, қалыңдығы бірнеше метрден 150 м-ге дейін 

өзгереді. Кенорындар құрайтын кен денелер саны әртүрлі. 

Мысалы, Молодежное кенорны бір үлкен кен денесімен 

берілген, Алмаз-Жемчужина кенорнында олардың саны 5, 

Миллионное кенорнында – 99. 

Барлық кенорындар кен денелері субендік лықсыма-

ығыспалармен бірнеше блоктарға бөлінген, олардың кейбір 

блоктары ондаған метрден 300 м-ге дейін жылжыған.  

12-сурет. Н. Павлов және И. Григорьева бойынша хромитті Кемпірсай 

массивінің геологиялық құрылысының сұлбасы 

1–4 – сыйыстырушы кремнийлі және карбонатты таужыныстар:  

1 – девон түзілімдері, 2 – силур түзілімдері, 3 – ордовик түзілімдері,  

4 – протерозой түзілімдері; 5 – габбро-амфиболиттер; 

6–8 – серпентинделген түзілімдер: 6 – перидотиттер мен дуниттер,  

7 – дунит-перидотит шлирлі-жолақты кешен, 8 – перидотиттер;  

9, 10 – ультранегізді таужыныстар контуры: 9 – массивтер, 

10 – комплекстер; 11, 12 – осьтер: 11 – күмбезді көтерілімдер,  

12 – күмбезаралық түсірулер; 13 – кен каналы проекциясының 

контуры; 14 – тектоникалық бұзылыстар; 15, 16 – кенорындар: 

15 – жоғары хромды, 16 – төмен хромды 

Шашылым кенорындар  

Шашылым кенорындар арасында екі класс бар: жағалау-

теңізді және континенталды. Бұл кластардың ішіндегі жағалау-

теңізді ильменит-рутил-циркондық шашылымдар маңызды.  

Заманауи жағалау-теңіз шашылымдарынан рутил мен 

ильменитті Австралияда, Үндістанда, Шри-Ланкада, Сьерра-

Леонда, Бразилияда және АҚШ-та өндіреді.  

Өнеркәсіптік тұрғыдан ең қызықтысы – Австралия шығыс 

жағалауының орталық бөлігінде орналасқан жағажай 

шашылымдары, олар 75 км-ден астам жерге үзікті созылып 

жатыр. Олардың ені 800 м-ге жетеді, өнімді қабатының 

қалыңдығы – 1,8 м. Рутил мөлшері 18–20 кг/м3, ильменит              

15–16 кг/м3. 

Белгілі кенорындардың көпшілігі Батыс, Солтүстік және 

Шығыс Қазақстанда орналасқан. Олар үш титан бар 

провинциясы мен бес аймақты құрайды. 

Қазақстанда жағалау-теңіз аллювийлік-лимналық 

шашылымдар өнеркәсіптік маңызға ие. Олар магмалық, 

метаморфты және шөгінді таужыныстардың денудациялану 

нәтижесінде теңіз жағалау белдеуінде және аллювийлік-көл 

жағдайда қалыптасқан. Құрамы бойынша шашылымдар күрделі 

және олардың құрамында рутил, ильменит, лейкоксен, циркон, 

бадделеит бар, сонымен қатар олар титан, цирконий, гафний 

және сирек жер металдарын алу көзі болып табылады.   

Шоқаш кенорны Ақтөбе қаласынан батысқа қарай 100 км 

жерде орналасқан. Шашылым Шайдинский грабеніндегі шөгу 

мульдасына бейімделген, олар тұз үсті комплексіндегі төменгі 

бор мен жоғарғы эоцен шөгінділерімен берілген (13-сурет). Бор 

шөгінділерінің құрамы (төменнен жоғары): сирек кездесетін құм 

қабатшалары бар қара саздар; олигомиктілік кварц құмдары, 

құмтастар және қиыршық тастар, төменгі бордың құмтастары, 

қиыршықтастар және құмтастар саздары; жоғарғы бор саздары, 

әктастар мен мергельдер. Бор шөгінділері үстінде Шолақсай 

свитасының төменгі-орта эоцен және сирек құм аралас төменгі 

эоцен қабаттары жайғасқан, олар тоқырау бассейні (лагуналар) 

шөгінділер фациясына жатады.   

13-сурет. Шоқаш кенорны, И. П. Поезжаев, М. Ш. Гусманов бойынша. 

1 – Төрттік құмдақтар мен саздақтар; 2–5 – Орта эоцен Булдуртин 

свитасы; 2 – Лагуна фициясының сазды құмдары; 3 – жоғарғы 

бөлігіндегі ұсақ және орташа түйірлі үймек тосқауыл фациясы 

кемнийлі құмдары; 4 – ұсақ түйірлі құмдар; 5 – орта түйірлі құмдар 

мен саздар; 6. Төменгі-орта эоцен шоғырының Шолақсай балшығы; 

7 – Төменгі эоцен құмдар сирек қабатшалары кіріккен саздар;  

8–9 – Жоғарғы бор түзілімдері: 8 – әктас және мергель, 9 – саз, әктас 

және мергель қабаттасуы; 10–12 – Төменгі бор түзілімдері:  

10 – құмтастар, қиыршықтастар және құмтас саздары;  

11 – олигомиктілік кварц құмдары, құмтастар және 

қиыршықтастар; 12 – сирек құм қабатшалары бар қара саздар;  

13 – кен денесі; 14 – фациялар шекаралары 

Булдуртин свитасы түзілімдерінің жалпы қалыңдығы 50 м,  

олар сұрдан қараға дейінгі түсті ұсақ түйірлі құмдармен 

ұсынылған. Бұл свита қалыңдығы 1,0–5,5 м болатын төменгі кен 

горизонтымен байланысты, олар барлық кенорын аумағына 

таралған. 

Басты кен минералы – ильменит, қосымша – лейкоксен, 

рутил, анатаз, циркон. Ондағы ильмениттің мөлшері 5–15 кг/м3, 

циркон – 1–3 кг/м3. 

Мору кенорындары ильменит пен рутилдің жоғары 

концентрациясы бар габбро-анортозит пен метаморфты 

таужыныстардың моруылынан ыстық және ылғалды климатта 

қалыптасады. Кен минералдар түйірлері кристалдардың 

бастапқы пішінін сақтайды (олар жұмырланбаған). 

Мысал ретінде Стремигородское кенорнын айтуға болады, 

ол Волында (Украина) габбро-анортозит массивінің морылуы 

кезінде қалыптасқан. Мұндағы мору қыртысы тек ильменитпен 

байытылған, оның мөлшері 300–500 кг/м3 жетеді. 

Метаморфтық таужыныстар морылуынан Қазақстанда 

Құндыбай мору қыртысы кенорны пайда болған, бұл жерде  

ильменит мөлшері 180 кг/м3 дейін, ал  рутил 75 кг/м3.  

Шет елдерде титан диоксидінің жалпы қоры 580 млн т, 

рутил 1/3, ильменит 2/3 құрайды. Қорлардың 80 %-дан астамы 

Бразилия, Канада, АҚШ, Норвегия, Үндістан, Австралияға 

тиесілі. Титан кендерінің едәуір қоры Кола түбегі, Украина және 

Орал кенорындарына бейімделген. 

Титан диоксидінің (млн т) қорлары ауқымы бойынша 

кенорындар өте ірі (>10), ірі (1–10), орташа (0,1–1) және ұсақ 

(<0,05–0,1) болып бөледі. 

Шет елдерде 6 млн т титан концентраттарын қорытып 

алады, оның ішінде 90 % ильменит және 10 % рутил. Титан 

концентраттарын өндіретін жетекші елдер – Австралия, Канада, 

АҚШ, ОАР, Норвегия. Бірқатар елдерде ильмениттен 

синтетикалық рутил өндіреді.  

Өндірістік маңызы бар кенорындар: магмалық (қорлары             

55 % және өндірілуі 45 %), шашырылымдар (қорлары 43 % және 

өндірілуі 55 %) және метаморфогендік (қорлары 2 %) титан 

кенорындары. 

Қазақстанда титан кендерінің ірі қорлары бар. Титанның 

минерал-шикізат базасының негізін ильменит-циркон 

шашылымдары құрайды. Қазақстан аумағында барлығы 300-ден 

астам титан кен білінімдері тіркелген. Оның ішіндегі 25 

кенорын санатына жатқызылған. Олар негізінен Батыс 

Мұғалжарда: Шоқаш, Сабындыкөл, Ащысай және т.б., 

Солтүстік Арал өңірінде: Прогнозное, Үстірт; Солтүстікте 

(Обухов және т.б.) және Қазақстанның шығысында орналасқан 

Қараөткел, Бескемпір. 

Ескерілген титан қорлары (50 млн т) Қараөткел, Бектемір, 

Обухов, Шоқаш, Үстірт, Құмкөл, Прогнозное, Жарсор 

кенорындарында шоғырланған. Алдын ала бағалау бойынша 

Сабандыкөл, Новомихайловское, Шпаковское, Шұбарсай, 

Ащысай, Құмдыкөл, Сіңгірбай, Дружба және т.б. кенорындары 

перспективті болып саналады.  

 

4.2. Ванадий кенорындары 

 

Ванадий – сұрғылт, болат түсті қатты металл, ол су мен 

көптеген қышқылдарға төзімді. 

Ванадий өнімдерін өндіруге арналған шикізат: титан-

магнетит кендері, концентраттар мен шлактар, мұнай коксы, 

битуминозды таужыныстар. 

Ванадий кендерінің басты минералы – ванадинит (V2O5–

19,3 %), ол табиғатта сирек кездеседі және ванадий өндіру 

өнеркәсібінде маңызды рөл атқармайды. Әлемде белгілі ванадий 

алынатын кенорындар Африкада, Австралияда (Брокен-Хилл), 

Мексикада (Ламентос), Қазақстанда (Сулеймансай, Қаратау) 

бар.  

Өндірілетін ванадий қара металлургияда 90 %-ы 

тұтынылады, онда олардың тотықсыздандыру, карбидтүзуші 

және легірлеуші қасиеттері қолданылады. Болаттың арнайы 

сорттарында ванадий жұқа және біркелкі құрылымның пайда 

болуына ықпал етеді, созылу және иілу кезіндегі тұтқырлықты, 

икемділікті және қатаю температураларының интервалын 

кеңейтеді. 

Ванадий – құралдық (2 % дейін) және конструкциялық               

(0,2 % дейін) болаттар жасауда маңызды қоспа болып табылады.  

Жер қыртысында ванадий кларкі 0,009 %. Негізгі 

таужыныстарда (габбро мен базальттар) ванадий жоғары 

мөлшері 0,02 %. 

V3+ иондық радиустарының жақындығы және Fe3+ мен Ti4+ 

магмалық таужыныстарда кеңінен таралуы, гипогендік 

процестерде ванадий толығымен шашыраңқы күйде болуына 

және өзінің минералдарын түзбеуіне әкеледі.  Сондықтан оның 

концентраттары болып құрамында Fe мен Ti бар минералдар 

жатады: титаномагнетит, рутил, сфен, ильменит, 

пироксендер, амфиболдар. 

 Ванадий экзогендік процестерде басқаша әрекет жасайды. 

Ол ерітінділермен оңай тасмалданады және әртүрлі табиғи 

өнімдермен адсорбцияланады. Гипергенез зонасында 

ванадиймен байытылған ерітінділер бірқатар компоненттермен 

химиялық қосылыстарға оңай түсіп, ванадаттар түзеді –

ортованадий қышқылының тұздары H3VO4. 

Табиғи жағдайда құрамында ванадий бар 70-ке жуық 

минералдар белгілі. Олардың жартысынан көбі ванадаттар, 

қалғандары оксидтер, сульфидтер және силикаттар. Олардың 

кейбіреулері ғана өнеркәсіптік концентрация құрады: роскоэлит 

KV2AlSi3O10(OH)2 (V2O5 19–29 %), карнотит K2U2[VO4]2O4·3H2O 

(V2O5 20 %), патронит VS4 (V2O5 29 %), ванадинит Pb5(VO4)3Cl 

(V2O5 19 %), деклуазит (Zn, Cu)Pb[VO4]OH (V2O5 22,74 %). 

Ванадий өнеркәсіптік кенорындарына мыналар жатады: 

1) магмалық, 2) мору, 3) шашылымдар, 4) шөгінді,                                

5) метаморфогендік. 

Магмалық кенорындар  

Құрамында ванадий бар өнеркәсіптік кендердің негізгі 

қорлары магмалық типті кенорындар. Ванадий магмалық 

кенорындарының ең маңыздысы Ресейде, ОАР (Бушвельд), 

Канадада, АҚШ-та, Австралияда, Норвегияда, Швецияда 

орналасқан. 

Ванадий шөгінді кенорындары ванадийқұрамдас көмір-

кремний тақтатастармен (қаратақтатасты қабаттар) байланысты, 

олар Оңтүстік Қазақстанда (Қаратау жотасы) орналасқан. Ең 

ірілері – Баласауысқандық, Құрымсақ, Жабағлы кенорындары. 

Ванадий металының едәуір мөлшері темір кені, боксит, 

көмір-уран және фосфорит кенорындарында шоғырланған, 

олардан ванадий алады. Бұдан басқа, Маңғыстаудың жоғары 

күкіртті мұнай кенорындарында да ванадий бар.    

Баласауысқандық кенорны Қызылорда облысы Шиелі 

ауданында, Жаңақорған темір жол стансасынан солтүстікке 

қарай 90 км жерде орналасқан.  

Кенорын Қосшоқы брахиантиклиналь қатпарына 

шоғырланған. Қатпарлар солтүстік-батыс бағытқа қарай 

созылған, олардың бір қанаты солтүстік-шығысқа қарай көлбеу 

(50–75°), ал екінші қанаты оңтүстік-батыс бағытқа қарай 

төңкеріліп (80–90°) құлап жатыр. Кенорын ауданы венд 

конгломераттары мен құм-тақтатас (доломиттермен) 

түзілімдерден, курумсак жікқабатының төменгі-орта кембрий 

көміртек-кремний таужыныстарынан және ордовик құмтастары 

мен конгломераттары бар серицит-хлорит-кварц 

тақтатастарынан тұрады (14-сурет). 

Ванадий өнімін өндіру әлемнің 20 елінде жүзеге 

асырылады, бұл ретте дамыған және дамушы елдер оны 75 %- 

нан астамын (әлемнен) өндіреді, оның ішінде ОАР – шамамен 45 

%, АҚШ – 10 %-дан астам, Қытай – 15 %, Ресей (23 %). 

Қазақстанда ванадий өндірісі Өскемен титан-магнетит 

комбинаты мен Павлодар  сазжер зауытында ілеспе өнім ретінде 

магний қалдықтары өнімдерінен өндіріледі. 

Қазақстандағы ванадий кендерінің қоры айтарлықтай, бірақ 

олар әлі өндіріске енгізілмеген. 

 

4.3. Никель және кобальт кенорындары 

 

Никель – күмістей ақ, отқа төзімді (балқу температурасы 

1453 ºС), физикалық қасиеттері бойынша қатты, икемді, тұтқыр, 

созылғыш, жылтыратуға жақсы келетін, химиялық белсенділігі 

төмен металл. 

Кобальт – күмістей ақ, сарғыштау, отқа төзімді (балқу 

температурасы 1493 ºС), иілгіш, тұтқыр, коррозияға төзімді 

металл. 

Никель металлургияда (жалпы тұтынудың 80 %) 

легірленген болаттар мен қорытпаларды өндіру үшін кеңінен 

қолданылады. Бұл металл өте қатты, ыстыққа төзімді, майысқақ, 

коррозияға төзімді. Өнеркәсіпте оның мыс, мырыш, алюминий 

(жез, нейзильбер, мельхиор, қола, монета қорытпасы), хром 

(нихром, элинар, инконель), темір (платинит) қорытпалары, 

сонымен қатар магниттік қорытпалары қолданылады. Никель 

өндірісінің шамамен 10 % катализатор жасауға жіберіледі. 

Кобальт арнайы ыстыққа төзімді, өте қатты және магнитті 

болаттар мен қорытпалар (70 %) алу үшін, сонымен қатар, бояу, 

керамика, шыны және химия өнеркәсібінде қолданылады. 

Никель кларкі 0,058 %, кобальт кларкі 0,0018 %. 

Табиғатта никель минералының 45 түрі белгілі. Ең негізгі 

минералдарына сульфидтер жатады: пентландит (Fе,Ni)9S8 (22–

42 %), миллерит NiS (65 %), никелин NiАs (44 %), сонымен 

қатар сулы силикаттар: гарниерит Ni4[Si4О10](ОН)44Н2О (46 % 

NiO) және ревдинскит (Ni,Мg)6[Si4О10](ОН)8 (51 % NiO).  

Кобальт 25 минерал құрайды. Олардың ішіндегі 

өнеркәсіптік маңызы барлары: линнеит Со3S4 (40–53 %), 

кобальтин СоАѕЅ (26–34 %), саффлорит (Со,Fе)Аѕ2 (6–23 %), 

кобальт құрамды  минералдарға жататыны (3 %-ға дейін): 

пентландит және пирит, асболан m(Со,Ni)О2МnО2nН2О (Со –19 % 

дейін). 

Никель мен кобальт кендерінің негізгі түрлері – сульфид  

және оксид силикаттары.  

Сульфид кендерінен никель қорытып алу үшін кондиция 

мөлшері ең аз дегенде 0,3 %, ал кобальт – 0,015 %, оксид-

силикат кендегі мөлшері 0,6 және 0,037 % құрайды. Сульфид 

кендері көбінесе күрделі болып келеді, оладың құрамында мыс, 

платина тобындағы металдар, алтын, күміс, селен және теллур 

болады. 

14-сурет. Баласауысқандық кенорын 

1 – Ордовик: серицит-кварцты, хлорит-серицитті, магнетит-

кварцты тақтатастар, аркозды құмтастар, конгломераттар (О1-3);  

2–5 – Кембрий: 2 – доломиттер, доломиттелген әктастар (Көкбұлақ 

свитасы) Є2-3); 3–5 – Құрымсақ свитасы (Є1-2): 3 – кварц-көмір-саз 

және көмір-кремний тақтатастары (ванадий пачкасының жабыны);  

4–5 – ванадий құрамды пачка, олардың арасында лидиттер, кремний 

тақтатастар, кварциттер, көмір-кремний тақтатастар;                  

6–7 – Венд: 6 – байқоңыр жікқабаты – ірі сынықты конгломераттар, 

тиллиттер, 7 – әкті-хлорит тақтатастары, әктасты құмтастар, 

доломиттер; 8 – қышқыл және негізгі эффузивтер, туфтар, 

құмтастар (Rf); 9 – айырылымды бұзылыстар: а – анықталған,  

б – болжамды 

    

Никель кенорындарының өнеркәсіптік типтері  

1) магмалық ликвациялық түрі: Ресейде, Красноярск 

өлкесінде (Норильск-1, Октябрь, Талнах), Кола түбегінде 

(Печенга), Швецияда (Клева), Финляндияда (Пори), Канадада 

(Садбери, Томпсон және т. б.), АҚШ (Стиллуотер), ОАР 

(Бушвельд, Инсизва) және Австралияда белгілі. Барлық 

кенорындар базит-гипербазит диференцияциаланған 

массивтермен байланысты. 

2) гидротермалық плутоногендік никель-кобальт 

арсенидтердің желілі кенорындары көбінесе күміс және 

висмутпен бірге кездеседі. Олардың кенорындары Ресейде 

(Тувадағы Ховуаксы), Мароккода (Бу-Аззер), Канадада 

(Эльдорадо, Кобальт), Германияда (кенді таулар), Финляндия 

мен Қырғызстанда белгілі. 

3) қалдық мору түрі тропикалық климат жағдайында 

негізгі және ультранегізгі таужыныстардың морылуы 

нәтижесінде қалыптасады. Пішіні бойынша бөлінуі: а) жамылғы 

тәрізді немесе алаңдық типті; б) сызықты созылған немесе 

жарықшақты; в) жапсар-карсты.  

Жамылғы тәрізді немесе алаңдық типті: Кубада, 

Бразилияда, Индонезияда, Филиппинде, сондай-ақ Ресейде 

кездеседі. Кен темір мен алюминий гидрооксидтерінің 

қоспасынан және Ni, Cr, Co, Mn қосындылары бар саз 

материалдарынан тұрады. 

Сызықты созылған кенорындар салыстырмалы түрде бір 

қатармен созылған ірі жарылым бұзылыстарымен және 

жарықшақтар зонасымен бақыланады, олар серпентиниттермен 

бірге кездеседі. 

Жапсар-карсты түрі серпентиниттер мен әктастар 

тектоникалық байланысқан жапсарда орналасады. 

Кобальт кенорындарының өнеркәсіптік типтері  

1) кобальт кенорындарының магмалық түрі кобальт 

концентрацияланатын ликвациялық генезисті сульфидті мыс-

никель кендерімен ұсынылған. Кобальттың негізгі көлемі 

Ресейде, Канадада және Оңтүстік Африка Кобальт қалқанында, 

Томпсон, Линн-Лейк және Канада қалқанында, Мончегорск, 

Печенга Балтық қалқанында немесе Норильск-1 

платформасында, Октябрьское, Сібірдегі Талнах; Бушвельд, 

Африка платформасындағы Инсизвада бар.   

2) кобальт кенорындарының скарндық түрі кобальт 

құрамды магнетиттер бар әктас скарндарымен берілген. Олар 

Қазақстанда (Соколов және Сарыбай кенорындары), Ресейде 

(Оралдағы Высокогорское және Магнитогорское; Шығыс 

Сібірдегі Таежное) және басқа елдерде белгілі. 
3) плутоногендік гидротермалық типтер гранитоид 

интрузивтерімен байланысты, ал сыйыстырушы қабаттары 
шөгінді және метаморфталған түзілімдермен ұсынылған.  

Осы типті кенорындар Мароккода (Бу-Аззер), Чехияда 
(Яхимов), Арменияда (Дашкесан-Кобальт), АҚШ-та (Блэкбирд), 
Канадада (Эльдорадо), Ресейде (Ховуаксы), Австралияда 
(Кобальт тауы) таралған. 

4) стратиформдық кобальт құрамдас мыс құмтастар 
кенорындары Замбияда (Чамбиши, Нчанга) және Заирде белгілі 
және олар әлемдік кобальт өндірісіне үлкен үлес қосады. 

5) мору қыртысы кенорындары серпентиниттердің мору 
қыртысына бейімделген. Құрамында кобальт бар марганец 
гидрооксидтері жамылғы типтес мору зоналарының барлығында 
кездеседі, бірақ ең жақсы байытылған белдем- 
нонтронизацияланған серпентиниттердің жоғарғы горизонттары.  

Шет елдердің никель кендерінің жалпы қоры шамамен           
90 млн тоннаны құрайды, анықталғаны – 46,6 млн т. Олар 
негізінен жаңа Каледонияда (25 %-дан астам), Канадада (15 %), 
Австралияда, Филиппинде, Бразилия мен Грецияда орналасқан. 
Капиталистік және дамушы елдердегі кобальттың жалпы қоры 
6,0 млн т бағаланады; анықталғаны – 4,8 млн т (Заир, 
Индонезия, Жаңа Каледония, Замбия, Австралия, Канада, 
Финляндия). Кобальт металын негізгі өндіруші елдер (бұрынғы 
ТМД жылына 26,8 мың т) Заир, Замбия, Австралия, Канада, 
Финляндия. 

Қорлардың масштабы бойынша (мың т) кенорындар өте ірі 
(>500 Ni немесе >50 Со); ірі (250-500 Ni, 25-50 Со) орташа (100-
250 Ni, 10-25 Со); ұсақ <100 Ni, <10 Со) болып бөлінеді. 

Комплексті сульфидтік кендердің ірі кенорындары 
Норильск өңірінде және Кола түбегінде орналасқан, силикат 
кендері кенорындары Орал, Қазақстан, Украинада белгілі. 

Никель мен кобальт кенорындарының танымал 
өнеркәсіптік типтері: магмалық ликвациялық; жоғары және 
орташа температуралы гидротермалық плутоногендік; 
скарндық; қалдық мору. 

Қазақстан өңірінде кобальт-никель кендерінің 50-ге жуық 

кенорны белгілі. Никель мен кобальт металдарының негізгі 

минерал-шикізат базасы Мұғалжардағы Кемпірсай кен 

ауданында. Ол жерде барлық маңызды өнеркәсіптік кенорындар 

орналасқан: Бурановское, Новобурановское, Новотайкент, 

Кемпірсай, Ширпакаинское, Щербаковское, Оңтүстік-

Шуылқұдық, Оңтүстік-Жарлыбұтақ, Бугетольское, 

Ботамшинское, Октябрьское, Булакмайское, Қараоба және т.б. 

Кобальт-никель кендерінің неғұрлым ұсақ кенорындары 

Қазақстанның Орталық (Ангресорское, Шайтантас, 

Сарықұлболды, Промежуточное және т.б.), Солтүстік 

(Шевченковское, Құндыбай, Берсуат) және Шығыс 

(Горностаевское, Белогорское, Мақсұт және т. б.) өңірлерінде бар. 
 

4.4. Вольфрам және молибден кенорындары 
 
Вольфрам – күміс түсті, отқа төзімді, химиялық берік 

металл. 1600 ºС температурада ол иілмелі және ең жұқа жіп 
болып созыла алады. Электр өткізгіштігі, мыстан 3 есе жоғары. 
Вольфрам металдардың ішіндегі ең баяу балқитыны. Балқу 
температурасы – 3422 °C, қайнау температурасы – 5555 °C. 

Молибден – күмістей-ақ металл, оның қасиеттері 
вольфрамға өте ұқсас. Ол отқа төзімді, берік, созылғыш, тұтқыр. 
Жоғары балқу нүктелері тек вольфрам, рений және тантал 
металдарында бар. Балқу Т° – 2620 °С, қайнау Т° – 4630 °С. 

Вольфрам металлургияда легірленген болаттарды алу үшін 
(болаттың қаттылығын, беріктігін және отқа төзімділігін 
арттырады), ал таза түрінде электр жарықтандырғыш 
құрылғылар жасауда қолданылады. Сонымен қатар, вольфрам 
ыстыққа төзімді және қатты қорытпалардың құрамына кіреді. 

Молибден металлургияда жоғары сапалы тот баспайтын 
құрылғылар жасау мен арнайы болаттар және қорытпалар 
даярлау үшін пайдаланады, ал молибден металын электр және 
радиотехника өнеркәсібінде қолданады. Бұл металдың 
қосылыстары бірнеше өндірістерде шикізат ретінде қызмет 
етеді: мұнай крекингісінде – катализатор; бояулар, химиялық 
реактивтер, отқа төзімді пластмассалар, тыңайтқыштар 
жасалынады. 

Вольфрам кларкі 0,003 %, молибден кларкі 0,0011 %. 

Вольфрам 14 өнеркәсіптік минералдар құрамында бар, оның 

ішінде вольфрамит (Fе,Мn)WО4 (76,5 % WО3), ферберит FеWО4 

(76,3 %), гюбнерит МnWО4 (76,6 %) және шеелит СаWO4             

(80,6 %). Молибден 9 минерал құрайды. Ең бастысы – 

молибденит МоЅ2(60 % Мо), қосымшасы – молибдошеелит  Са 

(Мо,W)О4 (0,5–15 %).  

Вольфрамды скарндық шеелит, кварц-шеелит және 

вольфрамит кендерінен алады. Кендердегі WО3 минималды 

өнеркәсіптік құрамы 0,3-тен 1–2 %-ға дейін (орташа 0,7 %), 

комплексті кендерде төмен болуы мүмкін. 

Молибденді кварц-молибденит, кварц-молибденит-

халькопирит және молибденит-шеелит кендерден қорытып 

алады, олардың түзілу генезисі: гидротермалық және скарндық. 

Шашылым кенорындар үшін вольфрамиттің өндірістік ең аз 

мөлшері 400–1000 г/м3 құрайды. Молибденит тотыққан кезде 

әртүрлі гипергендік минералдарды түзеді, олар  – 

ферримолибдит, вульфенит, повеллит. 

Өндірістік вольфрам кенорындардың генетикалық 

түрлері 

1) вольфрам кенорнының скарндық өнеркәсіптік типтері 

гранат-пироксен және басқа скарндарға бейімделген. Басты кен 

минералдары: шеелит, кейде молибденит; қосымшалары – 

касситерит, висмутин, магнетит, пирротин, пирит, арсенопирит, 

вольфрамит.  

Кенорындары Ресейде (Тырныаузское, Восток-II), АҚШ-та 

(Пайн-Крик), Австралияда (Кинг-Айленд), Қытайда (Хуанподи, 

Шичжийюань және т.б.), Оңтүстік Кореяда (Санг-Донг) бар.  

2) вольфрам кенорындарының грейзендік түрлері 

лейкократты, пегматоидты граниттердің (сирек кездеседі) 

апикальды күмбезді зоналарына бейімделген. Басты кен 

минералдары: вольфрамит, молибденит, касситерит; қосымшасы 

– магнетит, висмутин, пирротин, пирит, халькопирит, галенит 

және сфалерит. Кенорындары: Ресейде (Забайкальеде – 

Спокойнское, Букукинское), Қазақстанда (Ақшатау, Қараоба), 

Қытайда (Цзянси массивінің қалайы-вольфрам ауданының 

кенорындары), Германияда (Пехтельгрюн, Садисдорф), 

Моңғолияда (Баянмонд, Югодзыр), Австралияда (Вольфрам-

Кемп, Террангтон). 

3) Плутоногендік гидротермалдық түрі гранит 

массивтерінің күмбездерімен және гранит-порфир штоктарымен 

байланысты. Басты кен минералдары: вольфрамит, гюбнерит, 

кейде шеелит; қосымшасы – касситерит, молибденит, висмутин 

және т. б. Штокверктердің өлшемі 400-ден 1000 м-ге дейін. 

Осындай кенорындардың келесідей кенді формациялары бар:  

1) кварц-вольфрамит (Забайкальедегі Антоновское); кварц-

гюбнерит (Забайкальедегі Бом-Горн); кварц-шеелит 

(Қазақстандағы Боғыты); кварц-касситерит-вольфрамит 

(Португалиядағы Панаскуейра, Чукоткадағы Иультин); кварц-

сульфид-вольфрамит-гюбнерит (Забайкальедегі Холстон, 

Инкур). 

2) кварц-молибденит-серицит және кварц-молибденит-

халькопирит-серицит. Арменияда – Каджаран кенорны, Ресейде 

– Сора, АҚШ-та-Клаймакс, Гендерсон және т.б.  

Бастапқы кендердің басты кен минералдары: молибденит, 

халькопирит және пирит; қосымшасы – магнетит, гематит, 

борнит, күнгірт кен, галенит және сфалерит. 

4) Вулканогендік гидротермалық түрлері уранинит-

молибденит формациямен ұсынылған. Олар әдетте әртүрлі 

бағыттағы жарылымдардың қиылысқан жерлерінде орналасқан, 

олар туфогендік-шөгінді таужыныстар мен кварц порфирлері 

сияқты эффузивтерді қиып жатыр. 

Қазақстанда молибден және комплексті молибден құрамды 

кенорындардың келесідей геологиялық-өнеркәсіптік және 

генетикалық типтері ерекшеленеді: 

1) скарндық кеноындар (Қаратас, Саяқ); 2) скарндық-

грейзендік кенорындар (Солтүстік Қатпар); 3) грейзендік 

кенорындар (Ақшатау, Шығыс Қоңырат, Қараоба, Көктенкөл 

және т.б.); 4) гидротермалық кенорындар (Шалқия, Жоғарғы 

Қайрақты, Ақтоғай, Айдарлы, Көксай, Коунрад, Борлы). 

Әлемдегі вольфрамит (WO3) жалпы қоры (бұрынғы ТМД-

сыз) 2,5 млн т, есепке алынғаны – 1,8 млн т, олардың негізгі 

бөлігі (>65 %) АҚШ, Канада, Түркия, Австралия және Оңтүстік 



Асубаева С. К., Омарова Г. М.  
 

70 

Кореяда анықталған, сонымен қатар Боливия, Португалия, Перу, 

Бирма және т.б. елдеде де кездеседі.  

Вольфрамит кендері құрамында кемінде 60 % WО3 бар 

концентрат алу үшін байытылады және зиянды қоспалардан 

тазартылады. Вольфрам концентраттарының өндірісі 28 мың 

тоннаға жетеді, оларды негізінен Оңтүстік Корея мен Канада, 

АҚШ, Австралия, Боливия, Бразилия, Австрия, Португалия 

елдерінде өндіреді. 

Молибден жалпы қоры (бұрынғы ТМД-сыз) 11,4 млн т 

бағаланады, анықталғаны – 7,7 млн т. Қорлардың негізгі бөлігі 

АҚШ-қа (анықталғаны – 40 %), Чилиге (26 %), Канадаға, 

Перуге, Иранға, Мексикаға тиесілі. Молибден кенін өндіру, 

металға шаққанда 84,3 мың т құрайды, олар негізінен АҚШ, 

Канада және Чили елдерінде.  

Қорлардың масштабы бойынша кенорындарды келесідей 

бөлген (мың т.): өте ірі кенорындар WО3 250-ден астам және Мо 

100-ден астам, ірілері – 250–100 және 100–50 арасында, 

орташалары 100–50 және 50–25, ұсақтары – 50-ден кем және          

25-тен кем. 

Вольфрам мен молибден эндогенді кенорындары генезисі 

бойынша жоғары және орта температуралы скарндық және 

гидротермалық плутоногендік болып бөлінеді.  

 Қазақстанның жер қойнауында бұрынғы ТМД елдерінің 

вольфрам қорының 53 %-нан астамы бар. 16 кенорын баланста. 

Негізгі қорлары 6 ірі және қайталанбас өте ірі кенорындарда: 

Жоғарғы Қайрақты, Боғұты, Қараоба, Солтүстік Қатпар, 

Көктенкөл, Баян, Ақсұран. Қалған кенорындардың маңызды 

шамалы: Нұраталды, Солнечное, Ақмая; баланстан тыс 

Батыстау, Байназар, Чердояк, Гремячее. Өнеркәсіптік деңгейдегі 

вольфрам қорының 87 %-нан астамы құрамында вольфрам 

триоксиді аз штокверк кендеріне келеді (Жоғарғы Қайрақты, 

Көктенкөл), бұл оларды игерудің негізгі тежеуші факторы 

болып табылады. Молибден қоры бойынша Қазақстан әлемде 

төртінші және Азия елдері арасында бірінші орында. 34 

кенорын бойынша молибден кендерінің қорлары есепке 

алынған, оның ішінде 26 кенорын баланста, қалғаны баланстан 

тыс. Олардың ішінде 16 молибден және комплексті молибден-

вольфрам кенорындары: Оңтүстік Көктенкөл, Шалқия, Жанет, 

Батыстау, Жоғарғы Қайрақты, Қараоба, Солтүстік Қатпар, 

Ақшатау және т.б. 10 кенорын комплекті мыс-молибден 

(молибден-мыс-порфирлі): Ақтоғай, Айдарлы, Бозшакөл, 

Қаратас IV, Көксай, Қоңырад, Борлы, Саяқ, Шатыркөл, 

Жайсаң.  

Молибден кен қорының 70 %-ға жуығы молибден және 

комплексті молибден-вольфрам кенорындарында, олардың                

50 %-ға жуығы молибден – Көктенкөл кенорнында (Оңтүстік 

участок) шоғырланған. Молибден кен орнының негізгі 

өнеркәсіптік түрі – штокверктік (порфирлі). Осы типтегі 

кенорындар қорларының үлесі шамамен 94 %-ды құрайды. 

 

Негізгі әдебиеттер: 1[167–173], 4 [54–190], 5 [55–91], 16 

[80–81], 18 [30–32], 20 [100–120] 

 

Бақылау сұрақтары: 

1. Титан кенорындарының өндірістік-генетикалық түрлері 

қандай? 

2. Титан кенорындары қандай генетикалық типке жатады? 

3. Титан кендерінің сапасына қойылатын өнекәсіптік 

талаптар. 

4. Никель және кобальт кен түзуші басты минералдар 

қандай? 

5. Никель және кобальт кендерінің сапасына қойылатын 

өнеркәсіптік талаптар. 

6. Вольфрам және молибден кенорындарының өнеркәсіптік 

генетикалық түрлері қандай? 

7. Вольфрам мен молибден қандай басты минералдарын 

білесіз? 

5. ТҮСТІ МЕТАЛДАР КЕНОРЫНДАРЫНЫҢ 

ӨНЕРКӘСІПТІК ТИПТЕРІ (АЛЮМИНИЙ, МЫС, 

ҚОРҒАСЫН, МЫРЫШ, ҚАЛАЙЫ, СУРЬМА,  

ВИСМУТ, СЫНАП) 
 

5.1. Алюминий кенорындары 
 

Алюминий жер қыртысында ең көп таралған элементтердің 

бірі. Оның кларкі 8,05 %-ға тең. Ол күмістей ақ түсті, жеңіл, 

парамагнитті металл. Оны жеңіл қалыптауға және механикалық 

өңдеуге болады. Алюминий жоғары жылу және электр 

өткізгіштік және оның бетінде оксид пленкаларының тез пайда 

болу қасиетіне байланысты коррозияға төзімді. Ол жеңіл 

металдар тобына жатады.  

Алюминий өзінің төмен тығыздығына (2,7 г/см3), жоғары 

электр өткізгіштігіне, коррозияға төзімділігі мен механикалық 

беріктігіне байланысты авиацияда, автомобиль және кеме 

жасауда, электр өнеркәсібінде, тұрмыстық заттарды өндіруде 

кеңінен қолданылады. Әлемдік өндірісте одан алынатын            

500 мыңнан астам өнім белгілі. Ол барлық металдармен 

(қорғасыннан басқа) алюминий қорытпалары мен химиялық 

қосылыстарын құрайды. 

Бұл элемент таужыныстардың алунитизация процесінің 

нәтижесінде түзіледі, әсіресе шөгінді және мору қыртысынның 

таужыныстары  қайта қалыптасқанында шоғырланады. 

Эндогендік процесс нәтижесінде алюминий негізінен 

сілтілі нефелин және лейцит құрамды таужыныстарда, сонымен 

қатар негізгі таужыныстардың кейбір түрлерінде шоғырланады. 

Алюминийдің ең көп шоғырлануы қышқыл, сілтілі және 

негізгі таужыныстардың мору қыртысында байқалады.  

Шөгінді процессте глинозем еріп, ерітінділермен 

седиментация бассейндеріне тасымалданады. 

Алюминий, темір және марганец қосылыстарының әртүрлі 

геохимиялық қозғалғыштығына байланысты олар седиментация 

бассейндерінің жағалау аймағында дифференциацияланады. 

Бокситтер жағалауға жақын, шельфтің жоғарғы бөлігінде темір 

кендері, ал шельфтің төменгі жағында марганец кендері 

жиналады. 

Алюминий 250 минералдың құрамына кіреді. Олардың 

өнеркәсіптік маңызы бар минералдары: бёмит және диаспор 

А12О3•Н2О (85% А12О3), гиббсит (гидраргиллит) А12О3 3Н2О 

(65,4%), нефелин Na[АlSiO4] (34 %), және алунит 

КAl3[SО4]2(ОН)6 (37, %). Алюминий алу үшін кианит, 

силлиманит, андалузит және каолинит перспективалы болып 

саналады. 

Алюминий өндіру үшін ең маңызды кен – бокситтер, ол 

алюминий мен темір гидрооксидтерінен және саз минералдары 

мен кемнеземнен тұратын таужыныс. Бокситтердегі глиноземнің 

минималды өндірістік мөлшері 25 %, A12O3:SiO2 қатынасы 

бойынша (кремний модулі) 2,6-дан асады. SiO2-ден басқа 

зиянды қоспаларға жататындар: ТіО2, S, СО2, V, Сг, Са, Сu, Fе2+, 

органикалық заттар. 

Алюминий алу үшін шикізат ретінде нефелинді сиениттер, 

алуниттер, саздың кейбір түрлері, анортозиттер қолданылады. 

Нефелинді сиениттердегі глиноземнің ең аз өнеркәсіптік 

мөлшері 22 %, ең жоғары мөлшері Fе203 – 7,5 %. 

Алюминий өндірісінде, алдымен бокситтерден және 

шикізаттың басқа түрлерінен глинозем (A12O3) алынады, содан 

кейін ол металдық алюминийге дейін қалпына келтіріледі. Бұл 

процесс энергияны өте көп қажет етеді. 

Өнеркәсіптік алюминий кенорындарының 

генетикалық түрлері.  

Жер шарында белгілі боксит кенорындарының барлығы 

экзогендік түзілімдерге жатады. Олар мору және шөгінді 

кенорындар.  

Мору кенорындары қалдық және қайта түзілген болып 

бөлінеді.   

Қалдық латерит кенорындары таужыныстардың мору 

процесі жүрген кезде қалыптасады. Боксит кендерінің түзілуі 

үшін қолайлы факторлар төменде сипатталған:  

1) таужыныстар құрамында таужынысқұрушы жеңіл еритін 

минералдардың болуы және олардың ерімейтін қалдығы 

глиноземге бай болуы;  

2) тропикалық немесе ыстық климат;  

3) жоғары кеуектілік немесе таужыныстардың бұзылуы;  

4) жазық немесе сәл төбелі жер бедері;  

5) жердің нақты аймағының, тыныш жағдайда дамуының 

ұзақ болуы;  

6) өсімдіктер мен бактериялық әлемнің болуы.  

Боксит қалдық кенорындар сілтілі (нефелин сиениттері), 

шөгінді (саз), магмалық (габбро, диабаз, базальт) және 

метаморфтық таужыныстардың морылуы мен ыдырау 

нәтижесінде шөгеді.  

Қалдық боксит кенорындарының пішіні – жабын тәрізді, 

олар жоғары глиноземді түбірлік таужыныстардың уатылу 

нәтижесінен, сол жерде қалыптасқан жабындар.    

Боксит қалдық кенорындары алыс шетелдердің көптеген 

елдерінде үлкен экономикалық маңызға ие. Олар боксит 

кендерінің барлық әлемдік қорларының жартысынан көбін 

құрайды.             

Қалдық боксит ірі кенорындары Африка, Латын Америка, 

Кариб бассейні, Австралия, Үндістан елдерінде белгілі.  

Сапалы боксит қоры бойынша әлемде бірінші орынды 

Гвинея еліндегі кенорындар алады. Оның  ең ірісі Боке кенорны 

болып табылады. Боксит кен шоғырлары өзен аңғарларымен 

шектелген таулы қыраттарда орналасқан. Ол жердегі ең ірі өзен 

– Когон.    

Боксит латериттері әлсіз бөлінген, пенепленделген 

жазықтықта силур тақтатастарының морылуы нәтижесінде 

палеоген-неогенде қалыптасқан.   

Латеритті мору  қыртысының қалыңдығы 5–15 м құрайды. 

Бокситтер жер бетіне шығып жатыр (15-сурет). Кенорнында 

100-ден астам боксит кенденуі анықталған.  

Боксит қалыптасу жағдайы, орналасуы мен құрылымдық-

бітімдік ерекшеліктеріне байланысты екі түрге бөлінеді: 

элювийлік және делювийлік.  

Бокситтің негізгі кен түзуші минералдары гиббсит, гематит, 

бёмит (10 %-ға дейін), каолинит (2–3 %) және титан 

минералдары. Жалпы, кендерде Al2O3 құрамы 35,7-ден 62,9 %- 

ға дейін, Fe2O3 8-ден 38 %-ға дейін, SiO2 0,7-ден 3–4 %-ға дейін, 

TiO2 0,7-ден 3,7 %-ға дейін өзгеріп отырады.  

15-сурет. Боке кенорны боксит кен шоғырларының сұлбалық қимасы 

1 – боксит шоғыры; 2 – құрылымды бокситтер; 3 – сынықты 

бокситтер; 4 – аллиттер, каолин саздары; 5 – граптолит 

тақтатастары және силур дәуірінің терригендік таужыныстары 

 

Қайта түзілген кенорындар бокситтер бөліктерінің 

шайылуы мен олардың қайта түзілу нәтижесінде шоғырланған.   

Мұндай кенорындар Арканзас штатында (АҚШ), Австралия, 

Гвиана, Гайана, Суринама елдерінде бар.  

Қалдық кенорындар қалыптасу жағдайлары мен құрамы 

бойынша платформалық және геосинклиналдық болып 

бөлінеді.  

Платформалық боксит кенорындары негізінен көлдік-

батпақты фациялардың континенттік шөгінділерімен 

байланысты. Осындай типтегі кенорындар кен денелері әдетте 

көлденең жатыспен және қабат-линза тәрізді пішінімен 

сипатталады. Олардың құрамында гиббсит басым болады.  

Платформалық боксит кенорындар Ресейде (Шығыс 

Еуропалық платформа, Енисей жотасы), Қазақстанда (Торғай 

ойысы) кең таралған. 

Геосинклиналдық кенорындар карбонатты және 

карбонатты-тақтатасты формациялы боксит кенорындар 

түзілімдерімен байланысты. Бокситтер біркелкі емес карсталған 

әктастардың бетінде орналасқан, оларды жас карбонатты 

түзілімдер үйлесімсіз жауып жатыр. Карст түзілімдері бокситтер 

жиналуына қолайлы қақпан болып қана қоймай, оларды 

келешекте шайылып кетуден сақтайды. Боксит қабаттары мен 

олардың сыйыстырушы таужыныстары қатпарланған, 

метаморфталған. Бокситтердің пайда болу көзі – карст 

қуыстарына жақын орналасқан негізгі эффузивтер, тақтатастар 

және басқа таужыныстар мору қыртысы.  

Геосинклиналдық боксит кенорындары Солтүстік және 

Оңтүстік Оралда, Жерорта теңізі бассейнінде (Франция, 

Венгрия, Хорватия, Югославия, Түркия) кеңінен дамыған. 

 

 
 

16-сурет. Кальинское учаскесінің геологиялық қимасы 

1–2 – әктастар: 1 – жабындар, 2 – топырақ шоғырлары; 3 – кен 

жабын шоғыры саз тақтатастары; 4 – бокситтер; 5 – карсталған 

учаскелер 

 

Бокситтер жалпы қоры (негізгі алюминий шикізат) – шет 

елдерде 57,0 млрд т бағаланады, анықталғаны – 26,2 млрд т. 

Қордың шамамен 90 %-ы тропикалық белдеу елдерінде 

шоғырланған, 75 %-ы Австралия, Гвинея, Бразилия, Суринам, 

Ямайка, Үндістан, Греция, Франция елдерінде. Боксит өндірісі 

28 елде жүзеге асырылады және 74,3 млн т құрайды. Өндіріс 

көлемінің 80 % Австралия, Ямайка, Гвинея, Суринам, Гайана, 

Греция, Франция, АҚШ береді. Әлемдік глинозем өндірісі 

(бұрынғы ТМД елдері кірмейді) жылына 23–27 млн т, алюминий 

– 10–12 млн т шегінде ауытқиды.      

Бұрынғы ТМД елдерінде алюминий өндіру үшін қуатты 

шикізат базасы бар. Негізгі бокситтер кенорындары Санкт-

Петербург аймағында, Солтүстік және Оңтүстік Оралда, Батыс 

және Шығыс Сібірде, Қазақстанда орналасқан. Нефелин 

кендерінің кенорындары Кола түбегінде, Сібірде, Қазақстанда 

кездеседі. Боксит кенорындары қорлары мөлшері бойынша (млн 

т) өте үлкен (>100), үлкен (100-ден 50-ге дейін), орташа (50-ден 

15-ке дейін) және ұсақ (<15) болып бөлінеді. 

 

 
 

17 – Торғай тобы шөгінділер литологиялық карта сұлбасы 

1 – боксит шоғырлары; 2 – әктастар;  аргиллиттер С1; 3 – әктастар 

D3-C1; 4 – құм-саз тақтатастары, алевролиттер, фран 

жікқабатының құмтастары; 5 – кембрийге дейінгі каврциттер, 

гнейстер; 6 – граниттер 

Кенорындар: I – Aркалыкское;  II – Cеверное;  III – Bерхнеашутское; 

 IV – Hижнешутское; V – Уштобинское; VI – Aктасское 

Алюминий кенорындарының ішінде келесі түрлері 

ерекшеленеді: магмалық, гидротермалық, метаморфогендік, 

мору және шөгінді. ТМД үшін бокситтің шөгінді кенорындары, 

ал шет елдер үшін қалдық мору кенорындары маңызды. 

Нефелин кендерінің магмалық кенорындары мен жоғары 

глинозем шикізат метаморфогендік кенорындары да 

перспективалы болып саналады. 

Қазақстанда бокситтер қоры едәуір. Анықталған 

кенорындар мен білінімдер саны – 200, қорлары бойынша 

ескепке алынған кенорындар 50-ден астам. Олардың бәрі  

платформалық типке жатады. 

 Есепке алынған ірі кенорындар қатарына кіретіндер: 

Краснооктябрьское, Белинское, Таунсорское, Восточно-

Аятское, Көкталское, Науырзым, Верхнеашутское, Арқалық 

(өндірілген). Аталған барлық кенорындар Торғай ойысында 

орналасқан, олар Батыс Торғай, Шығыс Торғай (Амангелді) 

және Орталық Торғай боксит кенді аудандарын құрайды            

(17-сурет). Аудандар бойынша баланстық қорлары – 82,8, 10,4 

және 6,7 %. 

 

 
 

18-сурет. Арқалық кенорнының геологиялық қимасы, 

Г. С. Гипалю бойынша 

1 – жасыл-сұр неоген саздары; 2 – алуан түсті палеоген саздары;  

3 – тасты борпылдақ және саз бокситтері; 4 – көмір-глинозем 

таужыныс; 5 – кен асты саздар; 6 – мору қыртысы саздары;                

7 – жоғарғы девон-төменгі карбон әктастары; 8 – жоғарғы девон 

құм–саз тақтатастары; 9 – жарылымдар 

Басқа аудандарда Талды-Ащысай (жалпы қорлардың 2,1 %, 

Мұғалжар) және одан да ұсақ боксит кенорындары белгілі: 

Майбалық, Қонарлы, Ақмола және т.б. (Орталық Қазақстан), 

Фогелевка, Ұртабас, Құтырған және т.б. Бұлардан басқа, 

Қазақстанда алюминий шикізат боксит емес түрлерінің ірі 

қорлары шоғырланған: жоғары глинозем тақтатастар (кианитті, 

андалузитті) және каолинит саздар, сонымен қатар алунит және 

нефелин-апатит кендері. 

 

5.2. Мыс кенорындары 

 

Мыс – тығыздығы 8,94 г/см3 және балқу температурасы 

1083 °С болатын сары-қызыл түсті металл. Ол жоғары электр 

және жылу өткізгіш, коррозияға төзімді, иілгіш, тұтқыр 

сонымен қатар никель (жез), (мельхиор), нейзильбер, қалайы 

(қола), алюминий, темір, марганец, қорғасын, бериллий, 

кремний және басқа элементтермен қорытпалар құрайды.  

Мыстың жоғарыда сипатталған қасиеттерінің арқасында 

әртүрлі салаларда қолданылады: электр және байланыс 

құралдары (50 %), машина жасау (25 %), құрылыс, тамақ және 

химия (25 %).  

Мыс кларкі 0,01 %. Оның 240-тан астам минералдары 

белгілі. Табиғи мыс, халькопирит СuFеS2 (34 %), борнит Сu5FеS4 

(63,3 %), ковеллин СиЅ (66,4 %), халькозин Сu2Ѕ (79,8 %), 

күңгірт кен Сu3(АsSb)S3 (52–57 %), куприт СuО2 (88,8 %), 

малахит Си2СО3(ОН)2 (57,4%), АЗУРИТ Сu3(СО3)2(ОН)2 

(55,3%) және хризоколла СuSiO3nН2О (36,1%). Мыс – 

халькофильді элемент және көбінесе сульфидтер түрінде 

кездеседі 

Мыс тотықсыздану жағдайында жоғары миграциялы 

қабілетімен сипатталады және ол CO3
-2, SiO3

-2, PO4
-3 және VO4

-3 

иондарымен әрекеттесіп фосфат, карбонат және силикат 

қосылыстарын түзеді. 

Мыс кендері екі өнеркәсіптік типке бөлінеді: сульфидттер 

және оксидтер, мыстың 90 %-ын сульфид кендерінен, қалған 

бөлігін табиғи мыс, оксид, карбонаттардан және т.б. қорытып 

бөліп алады, сонымен қатар мыс (сульфидті) кендерінен 

молибден, мырыш, қорғасын, алтын, рений, кадмий, индий, 

висмут, никель, кобальт, платиноидтар, селен, теллур, күкірт 

және т.б. ілеспе металдар алынады. Ұсақ монометалл 

кенорындарда ең аз мыс мөлшері 2–3 % болған кезде 

эксплуатацияланады. Мыстың мөлшері ірі кенорындар үшін              

1 %-ға дейін, ашық өндіру кезінде – 0,5 %-ға дейін, ал ірі 

комплексті кенорындар үшін – 0,3 %-ға дейін төмендеуі мүмкін. 

Тотығу дәрежесі бойынша мыс кенорындары кендері 

сульфидті, аралас және тотыққан болып бөлінеді. 

Өнеркәсіптік мыс кенорындарының генетикалық 

типтері.   

Мыс барлық белгілі генетикалық топтардың 

кенорындарында шоғырланады, ол тек қана пегматиттемен 

байланысы жоқ.  

Өнеркәсіптік маңызы бар кенорындар: 1) магмалық,                    

2) карбонатиттік, 3) скарндық, 4) гидротермалық плутоногендік,                 

5) гидротермалық вулканогендік, 6) колчедандық,                               

7) стратиформдық. 

Магмалық кенорындар негізгі және ультра негізгі құрамды 

интрузивтермен (габбро, нориттер, пироксениттер, 

перидотиттер, оливин диабаздары және т.б.) кеңістікте және 

генетикалық түрде тығыз байланысты сульфид мыс-никель 

кендерінің ликвациялық кенорындары экономикалық тұрғыдан 

маңызды.  

Сульфидті мыс-никель формациялы кендерінің минералды 

құрамы өте күрделі. Оларда пирротин, пентландит, халькопирит 

басым. Бұл кендерден мыс пен никельден басқа кобальт, алтын, 

платиноидтар және шашыраңқы элементтер алынады.  

Сульфид мыс-никель кендерінің магмалық кенорындары 

Ресейде – Красноярск өлкесінде (Норильск-1, Октябрьск, 

Талнах), Кола түбегінде (Печенга, Аллереченское), Швецияда 

(Клева), Финляндияда (Пори), Канадада (Садбери, Томпсон 

және т.б.), АҚШ-та (Стиллуотер), Оңтүстік Африкада 

(Бушвельд, Инсизва) және Австралияда белгілі.  

Олардың барлығы дифференциацияланған базит-

гипербазит массивтерімен байланысты. 

Халькопирит және басқа мыс минералдары аз мөлшерде 

көптеген карбонатитттік кенорындар кендерінде кездеседі, 

бірақ олардың өндірістік шоғырлары тек Палабор массивіндегі 

солтүстік-шығыс Трансваалда (Оңтүстік Африка) ғана белгілі. 

Ол Африкадағы ең ірі мыс кенорындарының бірі, оның 360 м 

дейінгі тереңдігінде мыс кендерінің жалпы қоры 315 млн т 

бағаланады, мыс құрамының орташа мәні 0,69 %  болған 

жағдайда.  

Карбонатиттер кен дене мөлшері 350 х 650 м,  пішіні түтік 

тәрізді, олар ультранегізді таужыныстар арасында 1000 м 

тереңдікке созылып жатыр. Кен дене орталық бөлігі 

карбонатиттерден, ал шеткі бөлігі магнетит-апатит кендерінен 

тұрады.  

Басты минералдары: борнит, халькопирит; қосымша – 

халькозин, валлерит, кубанит және магнетит. Кендер кешенді, 

олардан мыс, магнетит және апатиттен басқа U, Th, Au және Ag 

алынады.   

Мыс скарндық (жапсар-метасоматиттік) кенорындары 
өте кең таралған. Алайда ірі кен объектілері сирек кездеседі. 

Олар жоғары температуралы ерітінділер мен карбонатты және 

олармен жанасқан силикат таужыныстары өзара әрекеттескен 

кезде метасоматоздық жолмен түзіледі.  

Мыс минералдары бірнеше сатыда түзіледі:  

Бастапқы процесте – магнетитпен бірге, соңғы сатыда-

сульфидтермен бірге және минералжаралу процесі аяқталатын 

сатыда – галенит пен сфалеритпен  бірге түзіледі. 

Басты кен минералдары – халькопирит, пирротин, пирит 

және магнетит; бейметалл минералдары – гранат,  пироксен, 

эпидот, хлорит, кварц және карбонаттар. Минералдар 

құрамында мыс мөлшері әдетте жоғары (3–10 %), бірақ біркелкі 

емес.  

Скарн типті кенорындарға жататындар: Ресейде, Оралда 

(Турын тобы), Батыс Сібірде (Юлия, Антоновское, 

Глафиринское), Қазақстанда – Саяқ I, АҚШ, Мексика және т. б. 

Плутоногендік гидротермалық кенорындар әдетте 

орташа-қышқыл құрамды гипабиссалды порфирлік 

интрузиялармен, сирек гранитоидтармен байланысты. Олардың 

ішінде мыс-порфирлі және желілі типтері ерекшеленеді. 

Мыс-порфирлік кенорындар порфирлік интрузияларда ірі 

шоғырлар түзеді, онда мыс немесе молибден-мыс кендері аз 

мөлшерде болады. Кен денесі штокверк типтес. Әдетте, кен 

жарылымдар қиылысу учаскелерімен, флексуралармен, 

антиклиндермен және жанартау-күмбез құрылымдармен 

байланысты түзіледі. 

Кен денелер көбінесе сопақ штокверк немесе сақина 

пішінді (жоспарда), цилиндр немесе конус пішінді (қимада). 

Штокверк ұзындығы 2–3 км, ені 0,7–1,5 км, кенденудің тік 

ауқымы 300–500 м және одан да көбірек.  

Кендер кварц және кварц-далашпатты жұқа желілермен 

ұсынылған, олардың құрамында сульфидтер бар, олардың 

қалыңдығы миллиметрден бірнеше сантиметрге дейін. 

Бастапқы кендер басты минералдары: халькопирит және 

пирит; қосымша – молибденит, борнит, энаргит, халькозин, 

күңгірт кен, галенит, сфалерит және т.б.  

Бастапқы кендер құрамындағы мыс орташа мөлшері 

салыстырмалы түрде төмен – 0,2–0,7 %, сульфидтердің туынды 

баю зонасында 1–1,5 % дейін артады. Ілеспе компонент ретінде 

молибден (0,005–1,05 %), Se, Te және Re алынады. 

Мыс-порфирлі кенорындар көптеген елдерде белгілі: Чили, 

Перу, Мексика, АҚШ, Филиппин, Болгария, Армения, 

Қазақстан, Ресей және т. б.  

Осы типті кендердің ең маңызды ресурстары мен қорлары 

Чукикамата, Эль-Абра және т.б. елдерде бар.  

Желілік кенорындар (плутоногендкі гидротермалық) – ірі 

объектілер сирек кездеседі. Қазақстанда (Жайсаң, Шатыркөл), 

Болгарияда (Росен, Вырли Бряг), АҚШ-та (Магма, Бьютт) және 

басқа елдерде.  

Желілік кенорындардың сыйыстырушы таужыныстары: 

гранитоидтар, сирек вулканогендік, шөгінді және метаморфтық 

таужыныстар.  

Кендену, әдетте, сынықты жарықтарымен байланысты.  
Кен желілері, әдетте, үлкен, ұзындығы жүздеген метрге 

жетеді, олардың қалыңдығы 0,3-тен 10 м-ге дейін немесе одан 
да көп болуы мүмкін.  

Басты кен минералдары: халькопирит және энаргит, 
қосымша – магнетит, гематит, пирит, халькозин, борнит, 
молибденит. Кендер бірнеше сатыда қалыптасқан. Жер бетіне 
жақын жерде олар жиі тотыққан. 

Вулканогендік гидротермалық кенорындар тобына 
эффузивтер мен субвулканогендік түзілімдердегі табиғи мыс 

кенорындары жатады. Олар АҚШ, Дания, Иран, Ресейде 
танымал.  

Кенорындардың осы түріне тән белгілер:  
1) олардың вулканогендік қабаттарға шоғырлануы 

(базальттар мен антезит-базальттар);  
2) кен денелер пішіні қабат тәрізді болуы;  
3) кендер минерал құрамының қарапайым болуы – табиғи 

мыс хлоритпен, эпидотпен, серицитпен, цоизитпен, кварцпен, 
кальцитпен, датолитпен, аз мөлшерде халькозинмен 
ассоциацияда болуы. 

Колчедандық кенорындар (вулканогендік-шөгінді мыс-
колчедандық) әдетте, төмен тереңдіктің орташа 
температуралық түзілімдері. 

Кенорындар кварц порфир, гранодиорит-порфир, дацит 
және диабаздар кіші субвулканогендік интрузияларымен 
кеңістікте байланысты, олар созылып жатқан терең жарылымдар 
бойында орналасқан.  

Өнеркәсіптік рудалану порфириттер мен басқа 
таужыныстардың метасоматоздық алмасуға қолайлы 
қабаттарында дамиды, олардың, әдетте су өткізбейтін 
горизонттар астында орналасады (туфиттер, альбитофилер 
силлдері және т.б.). 

Кендер негізінен пирит немесе мельниковиттен тұрады, 
олардың жалпы мөлшері барлық кен массасының 80–90 % 
құрайды. Басқа сульфидтерден халькопирит, сфалерит немесе 
вюртцит, пирротин, аз мөлшерде борнит, күңгірт кен, галенит, 
гематит, табиғи алтын және күміс дамыған. Кен құрамында               
40 % S, 3–5 % Cu және 2–4 % Zn бар. 

Қазақстан мыс-колчедандық кенорындары жалпы мыс 

қорының шамамен 28 %-ын құрайды (Қосмұрын, Лиманное, 

Приорское, Көктау кенорындары (Октябрьдің 50 жылдығы) 

және т.б.). Олар негізінен үш аймақта – Мұғалжар, Шыңғыс 

және Кенді Алтайдың Ертіс зонасында (Cu-Zn) Орлов, Николаев 

және т.б. орналасқан.  

Мұғалжарда Орал типті кенорындар дамыған, олар 

мұхиттық және арал-доғалық геологиялық даму кезеңдерінің 

магмалық формациялық түзілімдерімен байланысты. Кендерде 

іс жүзінде қорғасын жоқ. 

Кен денелерінің пішіні негізінен линза тәрізді. Кен аймағы 

өзгерістері хлорит-биотит-антофиллит-кордиерит, серицит-

кварц, кварц-альбит, кварц-хлорит, хлорит-тальк 

метасоматиттерімен берілген.  

Стратиформдық кенорындар мыс кендері елеулі қорын 

шоғырландыратын маңызды өнеркәсіптік типке жатады. Олар 

тектоникалық белсенді режимнің соңғы кезеңдерінде және 

платформалық жағдайларда қалыптасқан. 

 Стратиформдық кенорындар негізгі белгілері:  

1) қатпарлы аймақтар мен платформалардың алуан түсті 

формацияларына орналасуы;  

2) олардың қышқыл магмалық таужыныстар жоқ жерлерде 

дамуы; 

3) кендену көбінесе синклин ойысына шоғырлануы және 

көп жағдайда антиклин көтерілімдермен қиындатылуы;  

4) коллектор қасиеттері жоғары қабаттарда кенденудің 

дамуы (кеуектілік, жарықшақтық, каверналық);  

5) таужыныстар құрамында органикалық қалдықтардың 

жоғары болуы; 

6) қабат тәрізді кен денелерінің басым болуы;  

7) кен минералдары желі минералдарына қарағанда басым 

болуы; 

8) халькозин мен борнит даму процесінде пирит 

парагенезисінің болмашы рөлі. 

Мыстан басқа, кендерде ілеспе компоненттер бар: Pb, Zn, 

Ag, кейде Co және U.  

Сыйыстырушы таужыныстар нашар өзгерген, әдетте 

карбонатталған және кварцталған. 

Стратиформдық кенорындар Қазақстанда (Жезқазған), 

Ресейде (Удокан), Заирде (Комото, Мусоши), Замбияда 

(Чамбиши, Нчанга, Роан-Антилопа), Ауғанстанда (Айнақ), 

Германияда (Мансфельд) және басқа елдерде белгілі. 

Барланған қорлар негізгі бөлігі (80 %) АҚШ пен Чили 

(әрқайсысы 85 млн т), Замбия мен Канада (әрқайсысы 29 млн т), 

Заир мен Перу (26 млн т) елдеріне тиесілі. Мыс өндірісі 37 

капиталистік және дамушы елдерде жүзеге асырылады және           

6,3 млн т жетті. Мұндай кенорындар көп бөлігін (80 %) АҚШ 

(1,1 млн т), Чили (1,4 млн т), Канада (0,8 млн т), Замбия, Заир, 

Австралия, Перу, Филиппин өндіреді. Бұрынғы ТМД-дағы 

негізгі мыс қоры Қазақстан, Орал, Орта Азия, Закавказье және 

шығыс Сібір кенорындарында шоғырланған.  

Масштаб бойынша мыс қоры 5 млн тоннадан асса, онда ол 

кенорын өте ірі, 1 –5 млн тоннаға дейін болса – ірі, 100 мың 

тоннадан 1 млн тоннаға дейін болса – орташа, 100 мың тоннадан 

аз болса –  ұсақ кенорын қатарына кіреді. 

Мыс өнеркәсіптік кенорындары ішінде генетикалық белгісі 

бойынша магмалық, гидротермалық плутоногендік, скарндық, 

вулканогендік-шөгінді,гидротермалық-шөгінді (стратиформдық) 

болып бөлінеді. ТМД-да негізгі өнеркәсіптік типтер – 

стратиформды (қорлары 34 %, өндірілуі 29 %), вулканогендік-

шөгінді, мыс-колчедандық (17,5 және 23 %), мыс-порфирлік 

гидротермалық (16 және 22 %), мыс-никель магматогендік (18 

және 16 %) болып табылады. Шетелде мыс-порфирлік 

гидротермалдық (қорлардың 65 %, өндірудің 60 %), 

гидротермалдық-шөгінді (20 және 18 %) және мыс-колчедандық 

вулканогендік-шөгінді (8 және 11%) маңызды болып табылады. 

Қазақстан мыс кен қоры бойынша әлемдегі жетекші 

орындардың бірін алады. Баланста 30 кен орын бекітілген. 

Олардың ішінде мыс кен өнеркәсібінің ең ірі шикізат базасын 

құрайтын кенорын – Жезқазған. 

Ірі кенорындар Қоңырат, Ақтоғай, Айдарлы, Жаман-

Айбат, Бозшакөл, Көксай, Қасқырмыс, Нұрқазған (Самарское) 

жатады. Жалпы мыс кені 70-ке жуық кенорын, оның баланс 

есепке алынғаны 30, қалғандары комплексті, құрамында мыс 

бар. Мыс кенорындары (өндіру бойынша) негізгі геологиялық-

өнеркәсіптік типтері мыс-құмтас (58 %), мыс-колчедандық              

(17,1 %), мыс-порфирлік (8,2 %), скарндық (4,2 %) және т.б. 

болып табылады. 

Жезқазған кенорны (19-сурет). Кенді ауданда синклин 

қатпарлар құрып жатқан жоғарғы палеозой (карбон-пермь) 

шөгінділері солтүстік-шығыс бағытпен созылып жатқан 

жарылымдармен күрделенген. Жезқазған кенді қабаттары екіге 

бөлінеді: Тасқұдық және Жезқазған. Осы свиталар құрамында 

кенді горизонттар мен кен шоғырлары бөлінеді, олардың 

таралуы 5-кестеде көрсетілген. 

Кен денелер қабат тәрізді. Олардың құлау бұрышы 8° 

дейін, флексурада 35–90°. Құлау бұрышының өзгергіштігі кен 

дене шегінде тұрақты, бірақ кенорнын шегінде ауыспалы болып 

келеді. Кен денелер созылу азимуты өзгермеген, кенорын 

тереңдігі 500–600 м дейін. 

Жезқазған кенорны кендері кешенді. Басты пайдалы 

компонент – мыс, қорғасын мен мырыш, қоспа түрінде 

кездесетіні: күміс, рений және осмий, аз мөлшерде 

кездесетіндер: мышьяк, кадмий, висмут, кобальт, сынап, алтын, 

никель және молибден. Кендер минерал құрамы салыстырмалы 

түрде қарапайым. Мыс негізгі мөлшері халькопирит, борнит 

және халькозинде шоғырланған. Қорғасын минералдануы 

галенитпен, ал мырыш сфалеритпен берілген. Күміс кенде өз 

минералдары түрінде (сомтума күміс) немесе сульфидтер 

торына изоморфты енген қоспа түрінде кездеседі. Кендерде 

қоспалы минералдар ретінде пирит, маркизит, арсенопирит, 

бетехтенит, мыс және кобальт арсенидтері, күңгірт кен бар.  

Тотығу зонасының қалыңдығы 100 м-ге жетеді (қазіргі 

уақытта толық өңделген). 

19-сурет. Жезқазған кенорны геологиялық-өнеркәсіптік сұлбасы 

(Жезқазған ГБЭ материалдары бойынша А. Б. Байбатша құрастырған). 

Бірінші ретті құрылымдар: А – Жанай антиклині; Б – Жезқазған 

синклині; В – Кеңгір антиклині. Екінші ретті құрылымдар: I – Спасск 

мульдасы; II – Ақши күмбезі; III – екінші блок-саты; IV – бірінші блок-

саты; V – Покров күмбезі; VI – Златоуст мульдасы; VII – Крест 

күмбезі; VIII – Аннен мульдасы; IX – Аннен күмбезі. 1–4 свиталар:  

1 – Кеңгір;   2 – Жиделісай; 3 – Жезқазған; 4 – Тасқұдық; 5 – Серпухов; 

6 – флексура; 7 – кен шоғырларын біріктірген контур. Флексура 

атауы (шеңбердегі сандар): 1 – Бірінші Предбортовая; 2 – екінші 

Солтүстік; 3 – үшінші Ақши-Спасская; 4 – Петровская Батыс; 

5 – Петровская екінші; 6 – Петровская негізгі; 7 – Бірінші Южная;  

8 – Злотоустовская; 9 – Крестовская; 10 – Раймундовская;  

11 –Карпиенская; 12 – бірінші Анненская; 13 – екінші  

Центральная Анненская 

 

Геологиялық-технологиялық карталау кезінде кенорнында 

бес өнеркәсіптік кен түрі (сорттары) бөлінді: мыс-тотыққан –              

17 %; мыс-аралас – 6 %; мыс-сульфидтік – 74,8 %, мыс-

қорғасын – 0,4 %; қорғасын – 1,8 %. Сапасы бойынша бай кенді 

– 30 %, қатардағы – 37 %, кедей – 30 % және өте кедей – 3 % 

болып бөлінеді. 

Кендену көп ярусты. Қабат тәрізді кен денелер сұр түсті 

полимиктілік құмтастар горизонттарында шоғырланған.  
 

5-кесте 

 Кен шоғырларын кен свиталарына және Жезқазған 

кенорын геологиялық-өнеркәсіптік учаскелеріне бөлу 
 

Свита Кен горизонттарының 

атауы 

Учаскелер бойынша кен шоғырлар 

саны 

Жалпы АС Зл ПС ПЮЗ Кр Ан 

Ж
ез

к
аз

га
н

 С
3
d

z
 10 – Переходный 1 1 - - - - - 

9 – Анненский 4 4 - 3 4 3 4 

8 – Ақши 2 2 1 2 2 2 2 

7 – Кресто 3 2 1 3 3 3 3 

6 – Жоғарғы раймунд 3 3 2 3 2 2 2 

5 – Орта раймунд 3 3 3 3 3 2 2 

4 – төменгі раймунд 2 - 2 2 2 1 2 

Т
ас

қ
ұ

д
ы

қ
 

С
2
ts

 

3 – Покро 3 - 3 3 - 3 2 

2 – Златоуст 5 - 3 3 - 3 2 

1 – Тасқұдық 2 - 2 - - - 1 

Барлығы: 28 15 19 23 16 19 23 

 

5.3. Қорғасын және мырыш кенорындары 
 

Табиғатта қорғасын мен мырыш әдетте бірге кездесіп, 

күрделі қорғасын-мырыш полиметалл кендерін құрайды. Бұл 

кендер құрамына көбінесе Ag, Cd, Au және басқа металдар 

кіреді. 

Қорғасын – ақ металл, жұмсақ, иілгіш, балқу 

температурасы төмен (327,4 С) және қайнау температурасы 

жоғары (1740 С).  

Мырыш – ақ металл, балқу температурасы төмен                    

(419,5 С), қайнау температурасы жоғары (906 С), коррозияға 

төзімді. 

Қорғасын химиялық төзімділігіне, икемділігіне, 

жұмсақтығына, жоғары тығыздығына және төмен балқу 

температурасына байланысты аккумуляторлар (балқу көлемі 40 

%), кабель қабықтары, баббиттер, типографиялық қорытпалар 

жасау өнеркәсіптерінде және радиоактивтік сәулеленуден 

қорғану кезінде қолданылады.  

Коррозияға қарсы қасиеттері бар мырыш әртүрлі өнімдерді 

мырыштау үшін пайдаланылады және одан жез, қола, мельхиор, 

мырышты әк жасайды. 

Қорғасын кларкі 0,0016 %, ал мырыш кларкі 0,0083 %. 

Қорғасын басты минералдары: галенит PbS (86,6 %), церуссит 

РbСO3 (Pb – 77,5 %), англезит РbSO4 (73,6 %), джемсонит 

Рb4FеSb6S14 (40,2 %), буланжерит рb55sb4s11 (55,4 %), бурнонит 

СuРbSbS3 (42,6 %). Мырыш басты минералдары: сфалерит 

және Вюрцит ZnS (67 %), смитсонит ZnСО3 (52 %), каламин 

Zn[Si2О7](ОН)2 (53,7 %). Кендегі жетекші рөл галенит пен 

сфалеритке тиесілі. 

Кенде қорғасын құрамы бойынша келесідей бөлінеді: бай 

кендер – Pb 4 %-дан жоғары немесе Pb+Zn 7 %-дан жоғары, 

қатардағы Pb 2–4 % немесе Pb+Zn 4–7 %; кедей Pb-1,2–2 % 

немесе Pb+Zn 2–4 %.           

Тотығу дәрежесі бойынша полиметалл кенорындар 

кендері үш түрге бөлінеді: сульфидтік, аралас және тотыққан.  

Өнеркәсіптік кенорындар келесі кен түрлеріне бөлінеді: 

қорғасынды, мырыштық, қорғасын-мырыштық және 

полиметалдық (мыс, кадмий, германий, индий, галлий, кобальт, 

никель, висмут, қалайы, мышьяк, селен, сурьма). Кендердің 

соңғы екі түрі негізгі өнеркәсіптік мәнге ие. Қорғасын 

кендерінде ең аз қорғасын өнеркәсіптік құрамы 3 %, мырыш 

кендерінде 5 %. Қорғасын-мырыштық кендерде қорғасын 

мөлшері 1 %-дан, мырыш 2 %-дан төмен болмауы тиіс. Кешенді 

полиметалл кендер үшін негізгі компоненттер құрамына 

қойылатын талаптар одан әрі төмендейді. 

Қорғасын мен мырыш базальт пен гранит магмалар 

туындылары қалдық қышқыл ошақтарымен бақыланады. Екі 

металл кешенді қосылыстармен бірге гидротермалық 

ерітінділермен шығарылады.  

Экзогендік жағдайда қорғасын мен мырыш сульфидтері 

тотығып, сульфаттарға ауысады. Мырыш сульфаты оңай еритін 

қосылыстарға жатады және олар жоғары миграциялық қасиетке 

ие, қорғасын сульфаты керісінше, нашар ериді, ол қорғасын 

тотығу зонасынан шығарылмайды. 

Өнеркәсіптік кенорындар генетикалық типтері  

Қорғасын мен мырыш кенорындарының өнеркәсіптік 

негізгі типтері: скарндық, колчедандық, гидротермалық 

плутоногендік және вулканогендік, стратиформдық, 

метаморфталған. 

Скарндық кенорындар әктас қабаты бар шөгінді немесе 

вулканогендік-шөгінді қабаттармен интрузивтер жапсар 

зонасында қалыптасады. 

Мұндай кенорындар жарылымдармен, формация аралық 

үзілістермен, жарықшалармен және брекчияланумен 

бақыланады.  

Кен денелер пішіні қабат, линза, желі тәрізді. Олардың 

ұзындығы жүздеген метр, қалыңдығы ондаған метрге жетеді. 

Қорғасын мен мырыш скарндық кенорындары Ресейде 

(Верхнее кенорны), Қазақстанда (Қызыл-Эспе, Кокзабой), 

Швецияда (Аннаберг, Сала), АҚШ-та (Лоуренс, Франклин-

Фернас), Мексикада (Эль-Потоси), Қытайда (Тембушань) және 

басқа елдерде белгілі. 

Кен минерал құрамы скарн түзетін силикаттар мен 

сульфидтік минералдар (галенит, сфалерит, аз мөлшерде 

халькопирит, пирротин, арсенопирит, пирит және т.б.) 

комбинациясымен анықталады. Қорғасын мен мырыш 

минералдарынан басқа, скарн кенорындарында мыс, висмут, 

күміс, кадмий және индий кездеседі. 

Колчедан кенорындары Ресейде (Холоднинское, 

Забайкальедегі Озерное, Кавказдағы Филизчай), Германияда 

(Раммелсберг), Испанияда (Рио-Тинто), Норвегияда 

(Блейквассли), Түркияда (Эргани), АҚШ-та (Вест-Шаста), 

Канадада (Салливан), Қазақстанда: Зыряновское, Ленигорское, 

Риддер-Сокольное, Тишинское, Малеевское, Жәйрем, Текелі 

танымал.                

Генетикалық тұрғыдан колчедан кенорындары 

базальтоидтық вулканизмнің қышқыл туындыларымен, сонымен 

қатар вулкан-күмбезді құрылымдармен, вулкан-тектоникалық 

және жанартау аралық депрессиялармен, жарықшақ 

зоналарымен және сақина мен сызықтық типтегі 

жарылымдармен байланысты.  

Кен денелер пішіні көбінесе қабат линза, желі тәрізді, кейде 

кен штокверктері байқалады.  

Қабат тәрізді шоғырлар көлемі 0,5–2 км, созылу бағыты 

бойынша 500–600 м, ал қалыңдығы бірнеше метрден 20 м-ге 

дейін  жетеді.  

 Құрамы бойынша кендер қорғасын-мырыш, мыс-қорғасын-

мырыштық және қорғасындық болып келеді.             

Колчедан кенорындары арасында екі кен формациясы 

ерекшеленеді: 1) вулканогендік кешенді таужыныстарда 

халькопирит-галенит-сфалерит-пиритті (Зырян, Риддер-

Сокольное, Рио-Тинто, Шаканаи); 2) вулканогендік-терригендік 

және вулканогендік-карбонаттық комплексті таужыныстарда 

галенит-сфалерит-пиритті (Жәйрем, Раммелсберг). 

Плутоногендік гидротермалық кенорындар қорғасын мен 

мырыш өндіруде үлкен экономикалық маңызға ие. Олар 

көптеген елдерде дамыған: Ресейде (Кадаинское, Згид және т. 

б.), АҚШ (Тинтик, Кер д,Ален, Ледвилл), Канадада (Кен Хилл), 

Чехияда (Пшибрам) және т.б. 

Кендену гранодиорит-порфир немесе гранит-порфир 

интрузияларымен кеңістікте және парагенетикалық байланыста. 

Екі формацияға бөлінеді – карбонатты таужыныстармен 

байланысты метасоматоздық пирит-галенит-сфалеритті 

(Екатерино-Благодатское, Тинтик және т.б.) және гранитоидтар 

мен тақтатастармен байланысты желілік галенит-

сфалеритті (Згид, Садон). Карбонатты таужыныстардағы 

метасоматикалық пирит-галенит-сфалерит түзілімдерінің типтік.  

Карбонат қабаттардағы стратиформдық кенорындар 

(Миргалимсай типі) әдетте палеозой және мезозой эрасының 

карбонат қабаттарымен байланысты.  

Мысал ретінде Қазақстандағы Миргалимсай мен Шалкия, 

Сардана (Саха республикасы), Седмочисленицы (Болгария), 

Окульш және Болеслав (Польша), Бляйберг (Австрия), Малин 

(Франция), Эль-Абед (Алжир), Бу-Беккер (Марокко), 

Миссисипи-Миссури (АҚШ) айтуға болады. 

Бұл кенорындар нақты стратиграфиялық және 

литофациалдық бақылау керектігімен, сондай-ақ жақын маңда 

магмалық комплекстердің болмауымен сипатталады. 

Кен денелер, әдетте, үйлесімді түрде жатқан қабат немесе 

лента тәрізді жатындар, олар созылу бағыты бойымен жүздеген 

метрден алғашқы километрге дейін созылып жатыр, кен дене 

қалыңдығы 0,5-тен 200 м-ге дейін.  

Басты кен минералдары: сфалерит, галенит, пирит; желілік 

– кальцит, доломит, аз мөлшерде барит.  

Миссисипи – Миссури стратиформдық кенорындар тобы 

ерекше танымал. Олар Миссисипи өзен аңғарында орналасқан. 

Бұл жерде белсенді платформа шегінде, протерозой кристалды 

іргетаспен үйлесімсіз жатқан төменгі палеозой түзілімдерінде 

кендену дамыған.     

Қорғасын-мырыш минералдану тік қима бойымен 800 м 

тереңдікке дейін таралған, олар барлық палеозой түзілімдерін, 

жоғарғы кембрий құмтастарынан бастап, төменгі ордовик 

шөгінділерін қамтыған.  

Басты кен минералдары: галенит және сфалерит; 

қосымшалары-халькопирит, халькозин, энаргит, миллерит, 

пирит, марказит, кейде бравоит.  

Кенорындар 100 жылдан астам уақыт бойы өндірілуде, ал 

Миссури оңтүстік-шығыс бөлігі 250 жыл бойы.  

Қорғасын мен мырыш метаморфталған кенорындары 

Ресейде (Енисей жотасындағы Горевское және Россохинское, 

Байкал аймағындағы Таборное және Таежное), АҚШ-та 

(Юнайтед-Верде), Канадада (Флин-Флон), Үндістанда (Мохна-

Магра), Австралияда (Брокен Хилл, Маунт-Айза, Мак-Артур-

Ривер) анықталған. Әдетте, олар протерозой және төменгі 

палеозой қалқандарын немесе ежелгі қатпар аймақтарын 

құрайтын кристалды және метаморфталған тақтатастар мен 

мәрмәрланған әктастарда шоғырланған. 

Кен денелер қабат және қабат тәрізді жүздеген метрге 

созылған кен шоғырларымен берілген, олардың қалыңдығы               

10–100 м.  

Сыйыстырушы таужыныстардың метаморфтық өзгерістері 

эпидот-амфиболит, биотит-гранат, гранат-амфиболит және 

гранулит фациясы таужыныстарына дейінгі қайта 

кристалдануларымен және метаморфталуларымен берілген. 

Метаморфталған кенорындар арасында екі кен 

формациясы белгілі: 

 1) метаморфталған карбонат таужыныстарындағы 

пирротин-пирит-сфалерит-галенитті (Горев кен орны және т.б.); 

2) метаморфталған силикатты шөгінді таужыныстардағы 

галенит-сфалерит-пирротин-пиритті (Брокен-Хилл, 

Россохинское және т.б.).  

Қорғасынның жалпы қоры (ТМД-сыз) 177 млн т, мырыш-

319 млн тоннаға бағаланады, есептелген қорлар 112 және             

270 млн тоннаға тең. Қорғасын (80 %) және мырыш (75 %), 

барланған қорларының басым бөлігі АҚШ, Австралия және 

Канадада шоғырланған. Бұл металдар қоры Мексикада, 

Оңтүстік Африкада, Иранда, Испанияда және Перуде 

айтарлықтай.  

Қорғасын жылдық өндірісі – 2,6 млн т, мырыш – 5,0 млн т; 

ол АҚШ, Австралия, Канада, Оңтүстік Африка, Перу, Мексика, 

Швецияда аз мөлшерде жүзеге асырылады. Қорғасын мен 

мырыш қоры Қазақстан, Орта Азия, Сібір, Қиыр Шығыс және 

Кавказдың көптеген кенорындарында шоғырланған. Қорлар 

бойынша (млн т) кенорындары өте ірі (>2), ірі (0,6–2), орташа 

(0,2–0,6) және ұсақ (<0,2) болып бөлінеді.  

Қазақстан қорғасын және мырыш қоры бойынша әлемде 

бірінші орындардың бірін алады. Елімізде 100-ден астам 

қорғасын мен мырыш кенорыны анықталған. Баланста 58 

кенорны ескерілген. Оның ішінде 44 кенорнында қорғасын мен 

мырыш бірге есепке алынған. Қорғасын қорларының көп бөлігі, 

аз мөлшерде мырыш Орталық, мырыш және қорғасын – Шығыс 

(Кенді Алтай) Қазақстанда шоғырланған. Қорғасын және 

мырыш қоры бойынша үшінші орынды Оңтүстік Қазақстан 

(Қаратау) алады. 

Өнеркәсіптік маңызы бар кенорындар:       

а) Кенді-Алтай колчедан-полиметалл типті – Риддер-

Сокольное, Тишинское, Новолениногорское, Зыряновское, 

Малеевское, Чекмарь, Греховское, Путинцевское, Николаевское, 

Иртышское, Белоусовское, Новоберезовское, Артемьевское;  

б) Атасу стратиформдық қорғасын-мырыш және барит-

қорғасын-мырыш типті – Жәйрем, Қарағайлы, Ақжал, 

Ұзынжал, Бестөбе, Үшқатын, Алайғыр;  

в) Мырғалымсай (Қаратау) стратиформдық қорғасын-

мырыш типі – Мырғалымсай, Шалқия, Талап;  

г) Текелі колчедан қорғасын-мырыш типтес – Текелі, 

Батыс Текелі, Яблоновое, Большой Усек т.б.  

Шаймерден карст кенорны мырыш тотығына бай жаңа 

түрге жатады. 

Соңғы жылдары республикамызда 30-ға жуық қорғасын 

мен мырыш кенорындары пайдалануда. Қорғасын-мырыш 

кендерін өндірудің қол жеткізілген деңгейі, республика 

бойынша орташа есеппен 20 жылдан астам барланған қормен 

қамтамасыз етілген, бұл орташа әлемдік деңгейге сәйкес.  

Мәселен, кен базасының сапасын арттыру қажет, ол үшін 

кедей кендерді өндіруді қысқартып, бай кенорындарды игеруді 

жеделдету керек. Осы тұрғыдан Кенді Алтай жерінде Малеев, 

Артемьев сияқты бай кенорындарының ашылуы Қазақстанның 

қорғасын-мырыш өнеркәсібінің минерал-шикізат базасын едәуір 

жақсартты. 

 

5.4. Қалайы кенорындары 

 

Қалайы – күмістей ақ металл, балқу температурасы              

231,9 С және жоғары қайнау температурасы 2270 С, өте 

жұмсақ, иілгіш және органикалық қышқылдарға химиялық 

төзімді. Бұл металдың оңай балқуы, жұмсақтығы, икемділігі, 

химиялық тұрақтылығы және жоғары сапалы қорытпалар беру 

қабілетіне байланысты өндірісте кеңінен қолданылады. Ол ақ 

қаңылтыр мен фольга (өндірістің 50 %-на дейін), қола, қалайы, 

сондай-ақ баббит, типографиялық қорытпалар, эмальдар жасау 

үшін қолданылады. 

Қалайы кларкі 0,0025 %. Жоғары концентраттары қышқыл 

граниттер, грейзендер, пегматиттер, терригендік құм-тақтатас 

таужыныстарына тән.  

 Табиғатта 20-ға жуық қалайы минералдары белгілі. 

Өнеркәсіптік мәні барлары тек касситерит SnО2 (78,62 %), 

станнин Сu2FеSnS4 (27,5 %), тиллит PbSnS2 және франкеит 

Fe2+(Pb,Sn2+)6Sn2
4+Sb2

3+S14. 

Касситерит SnО2 (78,62 %) жеке, жиі жақсы қалыптасқан 

кристалдар, дәндер, желішектер және тұтас массивтік агрегаттар 

құрайды.  

Станнин Cu2FeSnS4 (Sn 27,5 %). Ол касситеритке қарағанда 

әлдеқайда аз кездеседі, галенитпен, сфалеритпен, 

халькопиритпен, ине тәрізді касситеритпен парагенезистік 

байланыста. 

Тиллит PbSnS3 (Sn 30,4 %) аз тереңдікте жаралатын күміс-

қалайы және сульфидтік-касситерит кенорындарында кездеседі.  

Франкеит Pb5Sn3Sb2S14 (Sn 17%) кіші және орта 

тереңдіктегі гидротермалық қорғасын-мырыш, қалайы және 

күміс-қалайы кенорындарында кездеседі. 

Қалайы касситерит-силикаттық, касситерит-сульфидтік 

және касситерит-вольфрамит кендерінен бөліп алынады, олар 

металл құрамы бойынша бай (>1 %), орташа (0,4–1 %) және 

кедей (0,2–0,4 %) болып бөлінеді. Қалайының ең аз өнеркәсіптік 

құрамы түбірлік кенорындарында 0,1 % және шашылымдарда 

200 г/м3 құрайды. 

Өнеркәсіптік кенорындар генетикалық типтері  

Өнеркәсіптік қалайы кенорындар ішінде танымалылары:             

1) пегматиттік, 2) скарндық, 3) грейзендік, 4) плутоногендік 

гидротермалық, 5) вулканогендік гидротермалық,                                

6) шашылымдар. 

Пегматиттік кенорындар порфир тәрізді граниттер 

интрузивтерімен генетикалық байланысты. 

Басты кен минералы – касситерит, ол альбиттелген және 

грейзенделген зоналарда шоғырланады. 

Скарндық кенорындар, әдетте, әкті скарндарда 

шоғырланады.  

Кен денелер гранитоидтар мен әктастар жапсарында тік 

және көлбеу жатындар шоғырларын құрайды. Қалайы негізінен 

касситерит құамында болады.  

Қалайы грейзендік кенорындар Ресейде, Германияда, АҚШ-

та, Қытайда және басқа елдерде кеңінен таралған. Олар 

гипабиссалдық фацияның аляскиттік гранит интрузияларымен 

байланысты. 

Кен денелер желілер, штокверк, түтік тәрізді.  

Басты кен минералдары: касситерит, вольфрамит, 

арсенопирит, цинвальдит; бейметалл – кварц, альбит, ортоклаз, 

мусковит, топаз, флюорит, турмалин. 

Плутоногендік гидротермалық кенорындар Ресейде 

белгілі – Чукоткада (Валькумай), Приморьеде (Хрустальное), 

Забайкальеде (Хапчеранга, Шерлова Гора), Саха 

Республикасында (Эге-Хая, Депутатское), сондай-ақ 

Ұлыбританияда (Крофти, Долкоатс), Австралияда (Маунт-

Бишоф), Канадада (Маунт-Плезант) және басқа елдерде. 

Вулканогендік гидротермалық кенорындар Ресейде 

Малом Хинганда (Хинганское, Джалинда), Боливияда 

(Ллалагуа, Оруро, Потоси), Мексикада (Дуранга, Эль-Сантин), 

Жапонияда (Акенабе) белгілі.   

Бұл типті кенорындар калийге бай қышқыл риолиттермен 

және андезит-риолит түзілімдерінің орта қышқыл 

түзілімдерімен (дациттер және т.б.) байланысты.  

Шашалым кенорындар Малайзия, Индонезия, Таиланд, 

Қытайда, сондай-ақ Ресейде – Чукоткада (Пыркыкай), 

Приморьеде (Воскресенское), Саха Республикасында 

(Депутатское) кең таралған.   

Қалайы шашылымдар касситерит-пегматит, кварц-

касситерит, қалайы құрамды грейзендер, қалайы құрамды 

скарндар типті түбір кенорындар бұзылу нәтижесінен 

қалыптасады.  

Кенорындар негізінен гранитоидтардың кіші 

интрузияларымен, сирек қалыпты гранитоидтар плутондарымен 

байланысты.  

Кен денелер желі және штокверктермен ұсынылған. Басты 

кен минералдары: касситерит және пирротин. 

Капиталистік және дамушы елдерде қалайы жалпы қоры 

7,3 млн т, есепке алынғаны 4 млн т. Олардың негізгі бөлігі 

Индонезия (0,7 млн т), Малайзия (0,6 млн т), Боливия мен 

Бразилия (0,5 млн т), Таиланд (0,4 млн т) елдерінде орналасқан. 

Ұлыбритания мен Австралиядан басқа дамыған капиталистік 

елдерде қалайы кенорындары жоқ. Қалайы концентрат өндірісі 

негізінен Малайзияда (37 мың т), Бразилияда (26,5 мың т), 

Индонезияда (22 мың т) және Таиландта (17 мың т) дамыған.  

ТМД-да қалайы минерал-шикізат базасы бар. Ірі 

кенорындар Мағадан облысында, Саха Республикасында, 

Забайкальеде, Приморьеде, Қырғызстанда орналасқан. Металл 

қорлары бойынша (мың тонна) қалайы кенорындары өте үлкен 

(>100), үлкен (25–100), орташа (5–25), ұсақ (<5) болып бөлінеді. 

Генезисі бойынша өнеркәсіптік кенорындар арасында 

пегматиттік (әлемдік қорлардың 4,2 %-ы, өндірудің 3,4 %-ы), 

гидротермалық плутоногендік (14,6 және 16,2), гидротермалық 

вулканогендік (11,3 және 9,3 %), грейзендік (6,4 және 3,8 %), 

скарндық (1,1 және 1,2 %), шөгінді шашылым (62,4 және 66,1 %) 

кенорындары ерекшеленеді. ТМД үшін гидротермалық 

вулканогендік кенорындар маңызды.  

Қазақстанда соңғы уақытқа дейін өнеркәсіптік маңызы 

бар бір ғана түбірлік қалайы кенорны белгілі болған, ол 

масштабы жағынан кішкентай – Қарағайлы-Ақтас (Оңтүстік 

Қазақстан), сондай-ақ ілеспе компонент ретінде қалайы 

алынатын Орлиногорская шашылым кенорны бар (Солтүстік 

Қазақстан). Солтүстік Қазақстанда ашылған Сырымбет және 

Донецкое кенорындар қорлары бойынша ірі, олар шикізат 

базасын айтарлықтай кеңейтті және нығайтты. 

Осыған дейін ілеспе қалайы бар 5 кенорын қорлары 

балансқа алынды, негізінен, Қалай-Тапқан кенорын комплексті 

сирек металды кендерде қалайы қоры мөлшері шамамен 70 %, 

сонымен қатар Қараоба, Бакенное, Юбилейное, Ахметкино 

кенорындары да ескерілді. 

5.5. Сүрме және сынап кенорындары 

  

Сүрме (Sb) – Менделеевтің периодтық кестесіндегі 51-ші 

химиялық элемент. Бұл күмістей ақ түсті жылтыр, көкшіл реңді 

металл. Бұл элементтің металл аллотрондық төрт түрлі сүрме 

модификациясы және үш аморфты модификациясы (жарылғыш, 

қара және сары сурьма) белгілі. 

Сынап (Hg) – Менделеевтің периодтық жүйесінің II 

тобындағы химиялық элемент, атомдық нөмірі 80, атомдық 

массасы 200, 59, бөлме температурасында сұйық және буы өте 

улы, күмістей ақ және ауыр металл. Ол қалыпты жағдайда 

сұйық агрегаттық күйде болатын элементтің бірі, екінші 

осындай элемент – бром. 

Сүрме негізінен (50 %-дан астам) жоғары қаттылық пен 

тотығуға төзімді қорытпалар алу үшін қолданылады. Мысалы, 

аккумуляторлар мен кабель қабықтары жасау үшін қолданады. 

Сүрме қосылыстары бояу, шыны, тоқыма, резеңке өнеркәсібінде 

пайдаланылады, сонымен қатар сұйық күйде болатын және 

металдарды ерітетін, ультракүлгін сәулелер шығаратын, электр 

тогын бір бағытта өткізетін, өздігінен ашылатын қосылыстар 

түзетін және т.б. қасиеттері бар сынап электр және 

радиотехника өнеркәсібінде, энергетика (жылу сіңіргіш 

ретінде), химия және фармацевтік өнеркәсіпте, ауыл 

шаруашылығында қолданады. 

Сүрме кларкі 0,00005 %, сынап кларкі 0,000003 %. Сүрме            

75 минералды құрайды, бірақ тек антимонит Sb2S3 (71,4 %) 

негізгі өнеркәсіптік минерал болып саналады. Сынап 

минералының 20-ы белгілі, оның ішінде киноварь НgS (86,2 %) 

өнеркәсіптік маңызы зор. 

Сүрме мен сынап күрделі монометалл кендерінен қорытып 

алынады: сынап-сүрме, сынап-сүрме-мышьяк, сынап-алтын-

сүрме, сонымен қатар полиметалл: қалайы және вольфрам 

кендерінен.  

Өз кенорындарында сүрменің ең аз өнеркәсіптік құрамы 

1,2-ден 2 %-ға дейін, комплексті кенорындарында – 0,5 % 

құрайды. Монометалл орта және ұсақ кенорындарында 

сынаптың ең аз мөлшері 1,5–2 %; комплексті ірі 

кенорындарында – 0,1 %-ға жетеді. 

 

Өнеркәсiптiк кенорындар типтерi 

Сүрме кенорындары үш өнеркәсіптік типке бөлiнедi: 

гидротермалық плутоногендiк, гидротермалық вулканогендік 

және гидротермалық шөгiндi. Шетелде негiзгi өнеркәсiптiк мәні 

бар түрі: гидротермалық-вулканогендік (қоры мен өндiрiсiнiң   

85 % шамасы) және стратиформдық (қоры 14 %, өндiрiсi 10 % 

шамасында) кенорындар. 

Сынап кенорындары арасында басты рөлдi гидротермалық 

плутоногендiк (қоры 80 %, өндiрiсi 63 %) және стратиформдық 

(қоры 17 %, 22 %) кенорындар атқарады. 

Гидротермалық плутоногендiк типті комплексті сүрме 

және сынап кенорындары ТМД елдерiнде – Саха Республикасы, 

Забайкалье, Красноярск өлкесiнде, Орта Азия, шетелде – ҚХР, 

Түркия, Тунис, ОАР, Австралия, АҚШ, Боливия, Мексикада 

бар. 

Гидротермалық вулканогендік сүрме мен сынап 

кенорындары белгiлi жерлер: Чукотка, Камчатка, Приамурье, 

Закарпатье, Румыния, Түркия, Алжир, Италия, Югославия, 

Жапония, АҚШ. 

Гидротермалық (стратиформдық) кенорындар: сүрме, 

сынап кенорындары ТМД елдерiнде Орта Азияда, Кавказ бен 

Украинада, Болгария, Италия, Мексикада белгілі. 

Шет елдердегі сүрменің жалпы қоры 2,1 млн т, сынап –   

150 мың тоннаға бағаланады, сүрменің ірі қоры Боливия                  

(340 мың т), ОАР (300 мың т), Мексика (200 мың т), Түркия, 

Таиланд, АҚШ (100–110 мың т). Сынаптың негізгі кенорындары 

Испанияда (90 мың т), Италияда (12 мың т), Түркияда, 

Мексикада, АҚШ-та, Канадада орналасқан. Сүрме өндірісі 

негізінен Оңтүстік Африкада, Боливияда, Канадада, Түркияда, 

Таиландта, Мароккода жүзеге асырылады және бұл 

кенорындардың қоры 30 мың тоннаны құрайды. Сынаптың 

негізгі өндірісі Испания (40 %), Италия, Мексика, Канада, АҚШ, 

Түркия, Алжир, Жапонияға елдеріне келеді – жылдық қор 

мөшері – 3,7 мың т. 

 Қор бойынша жетекші биметалл кенорындар Орта Азияда, 

Қазақстанда, Сібірде, Қиыр Шығыста, ал сынап кенорындары 

Кавказда, Закавказьеде, Карпаттарда орналасқан. Қорлардың 

ауқымы бойынша (мың т) кенорындары өте ірі (>100 Sb және 

>25 Hg), ірі (30-100 Sb және 10-25 Hg), орташа (10-30 Sb және  

3-10 Hg), ұсақ <10 Sb <З Hg) болып бөлінеді.  

Қазақстанда өнеркәсіптік кенорындарға жататындар: 

Салқынбел, Қызылшар, Итауыз, сонымен қатар сынаппен 

минералданған бiрқатар ұсақ кенбiлiнiмдер бар. Олардың 

бәрiнiң өнеркәсiптiк мәнi жоқ. Сүрме кенорындары Орталық 

Қазақстанда орналасқан: Торғай мен Жаман Қарасу. Сүрмелi 

объектілердің бiрi Оңтүстiк Қазақстанда (Қолдар – күшәла 

аралас сүрме) және екеуi – Шығыс Қазақстанда (Әлiмбет пен 

Сырымбет – алтын аралас сүрме). Iлеспе компоненттер ретiнде 

сынап пен сүрме көптеген полиметалл кенорындарында 

(Үшқатын, Жайрем, Бестөбе, Абыз, Қарағайлы, Алайғыр, 

Риддер-Сокольное, Зыряновск, Грехов, Яблонев, т.б.) белгiлi.  

 

5.6. Висмут кенорындары  
 

Висмут Bi, ол Д. И. Менделеевтің периодтық жүйесінің             

V тобындағы химиялық элемент. Радиоактивті емес элементтер 

арасында, висмут ең үлкен атомдық саны – 83 және атомдық 

массасы – 208,9804.  

Висмут – қызғылт реңді күмістей сұр металл, сынғыш, тез 

балқитын, температурасы 20 оС болған жағдайда – тығыздығы 

9,80 г/см3 (оны ауыр металдарға жатқызуға мүмкіндік береді), 

бақу температурасы: tпл  = 271,4 оС. 

Табиғи висмут бір изотопты – 209Bi,  ол ұзақ уақыт бойы 

тұрақты (радиоактивті емес) элемент болып саналды, бірақ             

2003 ж. оның өте баяу альфа ыдырауы эксперименталды түрде 

анықталды. Осы уақытқа дейін висмут-209 тұрақты 

изотоптардың ең ауыры болып саналды. 

Висмут «Автомат болаттары» деп аталатын өнеркәсіпте 

маңызды, әсіресе тот баспайтын болаттар өндіруде. Висмут 

алюминий негізіндегі қорытпаларда қолданылады (шамамен 

0,01 %), бұл қосымша металдың пластикалық қасиеттерін 

жақсартады және өңдеуді күрт жеңілдетеді. 



Пайдалы қазбалар кенорындарының өнеркәсіптік типтері 

 

101 

Полимерлер өндірісінде висмут триоксиді катализатор 

ретінде қызмет етеді және ол, атап айтқанда, акрил 

полимерлерін алу кезінде қолданылады. Висмут жартылай 

өткізгіш материалдар жасауда, атап айтқанда термоэлектрлік 

құрылғыларда қолданылады. 

Висмут кларкі 2•10-5 %. Сомтума висмут кентүзуші 

минералдар құрамына кіреді (құрамында 98,5–99 % Bi бар), 

висмутин Bi2S3 (81,30 % Bi), тетрадимит Bi2Te2S (56,3–59,3 % 

Bi), козалит Pb2Bi2S5 (42 % Bi), бисмит Bi2O3 (89,7 % Bi), 

висмутит Pb2Bi2S5 (88,5–91,5 % Bi), виттихенит Cu3BiS3. 

Кенорындар генетикалық топтары мен өнеркәсіптік 

типтері 

Висмут жоғары концентрацияда әртүрлі генетикалық типті 

кенорындарда жиналады: пегматиттерде, жапсар-

метасоматикалық, сондай-ақ жоғары және орта температуралы 

гидротермалық кенорындарда. Висмут кенорындарының 

таралуы шектеулі және әдетте бұл металл гидротермалық 

кенорындардың бірқатар кен формацияларында басқа 

металдармен күрделі кендер түзеді. Олардың ішінде мыналар 

ерекшеленеді: 

1) Вольфрам-мыс-висмут; 

2) бес элемент формациясы кенорындар (Co-Ni-Bi-Ag-U); 

3) алтын-висмут; 

4) мышьяк-висмут; 

5) мыс-висмут; 

6) кварц-висмут. 

Висмут кенорындары Германия, Моңғолия, Боливия, 

Австралия (Тасмания аралында), Перу, Ресей, сондай-ақ басқа 

елдерде белгілі. Висмут планетаның барлық континенттерінен 

табылады. Ең үлкен кенорындар Ресей мен Германияда 

(Швеция, Боливия, Австралия және көптеген ТМД елдерінде). 

Өнеркәсіпте қолдану мақсатымен висмут Перу, Корнуле 

(Ұлыбритания), Дакота және Калифорния жерлерінде (АҚШ) 

өндіреді. Табиғи висмут кенорындары Батыс Кенді таулардың 

кен желілерінде (Германия) белгілі. Висмутинмен бірге Табиғи 

висмут Австралия мен Боливияда көп мөлшерде кездеседі.  

Негізгі әдебиеттер: 1 [177–211], 4 [66–150], 5 [118-174], 15  

[16–65]  

 

Бақылау сұрақтары: 

1. Алюминий кенорындарының өнеркәсіптік-генетикалық 

типтері қандай? 

2. Алюминий қай салаларда қолданылады? 

3. Қазақстанның қандай аймағында алюминий басты 

өнеркәсіптік кенорындары орналасқан? 

4. Мыс кенорындарының өнеркәсіптік-генетикалық типтері 

қандай? 

5. Мыс қай салаларда қолданылады? 

6. Қазақстанның қай өңірінде басты өнеркәсіптік мыс 

кенорындары бар? 

7. Қорғасын мен мырыш кенорындарының өнеркәсіптік-

генетикалық типтері қандай? 

8. Қорғасын мен мырыш қай салаларда қолданылады? 

9. Қазақстанның қандай аймағында қорғасын мен мырыш 

басты өнеркәсіптік кенорындары орналасқан? 

10. Сүрме және сынап кенорындарының өнеркәсіптік-

генетикалық типтері қандай? 

11. Сүрме, сынап және висмут қайда қолданылады ? 

12. Өнеркәсіптік сүрме және сынап кендерінің сапасына 

қойылатын негізгі талаптар. 

13. Қалайы кенорындарының өнеркәсіптік-генетикалық 

типтері қандай? 

14. Қалайы кенорындары Қазақстанның қай аймағында 

орналасқан? 

15. Өнеркәсіптік минералдар мен қалайы кендерінің 

типтері қандай? 

6. АСЫЛ МЕТАЛДАР (АЛТЫН, КҮМІС, ПЛАТИНА 

ТОБЫНДАҒЫ МЕТАЛДАР) КЕНОРЫНДАРЫНЫҢ 

ГЕОЛОГИЯЛЫҚ-ӨНЕРКӘСІПТІК ТИПТЕРІ 

 

6.1. Алтын кенорындары 

 

Құнды металдар. Металдардың бұл тобына алтын мен 

күміс және платина мен платиноидтар жатқызылады. 

Қазақстанда таза алтын кенорындары ғана ұшырасады, күміс 

пен платиноидтар кешенді кендер құрамынан қосымша түрде 

өндіріледі.  

Алтын – тығыздығы 15,6–18,3 г/см3, Бриннель бойынша 

қаттылығы 200–500 МПа, балқу температурасы 1082 °С. 

Оттегімен, сутегімен, азотпен, көміртегімен тіпті жоғары 

температураларда да  қосылмайды,  сілтілер мен қышқылдарда 

ерімейді (патша арағын, селен қышқылын және сілтілі 

цианидтерді қоспағанда). Кейбір органикалық заттар алтын 

еріткіштері болуы мүмкін.  

Алтын жоғары жылу мен электр өткізгіштікке, 

жұмсақтыққа, тұтқырлыққа, ерекше икемділікке және 

тартымдылыққа ие. 

Ол көптеген металдармен қорытпалар түзеді: платина, 

палладий, күміс, мыс, висмут, хром, кобальт, индий, қалайы, 

алюминий, мырыш, кадмий, цирконий. Сынаппен алтын 

амальгаманын құрайды. 

Алтын дәлелденген қоры жағынан Қазақстан дүние жүзі 

елдерінің ішінде бірінші ондыққа кіреді, ал алтын өндіру 

мөлшері жағынан алғашқы отыз елдің бірі болып саналады. 

Алтын қоры 196 кенорын бойынша балансқа енегізілген (126 

түбірлік кенорын, 47 кешенді кенорын, 23 шашылымдар). 

Алтын кіріктіретін кешенді кенорындар бойынша есептелген 

алтын қоры бүкіл қордың 35,1 %-ын, шашылымдар бойынша  

0,5 %-ын құрайды.  

Таза алтын кенорындары бойынша есепке алынған қорлар 

бүкіл қордың 65 %-дайын құрайды, оның 40 %-ы ірі-ірі бес 

кенорынның үлесінде, олар – Васильковка, Бақыршық, 

Жолымбет, Бестөбе, Ақбақай кенорындары.  

Балансқа енгізілген кенорындардың 30 %-ы игерілуде. 
Өндірілген алтын 61 %-ы таза алтын кенорындарынан, 39 %-ы 
кешенді кенорындардан алынады.  

Қазіргі таңда игеріліп жатқан таза алтын кенорындары 
ішіндегі маңыздылары мыналар: Жолымбет, Бестөбе, Ақсу, 
Ақбейіт (Солтүстік Қазақстан), Юбилейное (Батыс Қазақстан), 
Бақыршық, Суздаль (Шығыс Қазақстан), Ақбақай (Оңтүстік 
Қазақстан). Көкшетау өңіріндегі ірі Васильковка кенорны игеруге 
дайындалған.  

Қазақстандағы негізгі алтын көздерінің бірі – Кенді 
Алтайдың колчеданды-полиметалл кенорындары: Риддер-
Сокольное, Тишинск, Малеев, Грехов. Алтын өнеркәсіптік 
концентрациялары өзге кешенді кенорындардың кендерінде 
кездеседі, олар: Бозшакөл, Самара, Ақтоғай, Айдарлы мысты-
порфирлі кенорындар; Приорск, Аралшы, Лиман мыс-
колчеданды кенорындар; Абыз, Майқайың, Мизек, Қосмұрын, 
Ақбастау колчеданды-полиметалл кенорындары; Саяқ тобының 
скарндық мысты кенорындары. Алтын ондаған түбірлік 
кенорындары мен шашылымдары әзірге сақталып қойылған, яғни 
консервацияланған (Бақыршық, Жетіқара, Жарқұдық, Секисов, 
Ақжал, Балажал, Олимпийск, Кеңгір, Миялы, Қолжұн т.б.), 
немесе әлі барланып бітпеген (Васильковка, Орлов, Прогресс, 
Сувенир, Алтынсай, Бақтай, Далабай, Гагарин, Шоқпар, Кепкен, 
Восток V, Комаров І, Ханшыңғыс т.б.).  

Қазақстанның алтынға деген потенциялық мүмкіндігі 
біршама жоғары, алайда өндіру мөлшері бүкіл қордың алғашқы 
пайыздарын ғана құрайды.  

Өндiрiлген алтын металының негiзгi бөлiгi құймалар мен 
монеталар түрiнде мемлекеттiк фондтарда сақталып, «алтын қор» 
деп аталатын қорды құрайды. Ол халықаралық төлемдер мен есеп 
айырысуларда валюта ретiнде оларды қамтамасыз етедi. Мәселен, 
басты шетелдердiң алтын қоры 40 мың тоннаға жетедi. Қалған 
өндірілген алтын бөлігі зергерлік бұйымдар жасауға (50 %), 
электрондық технологияда, химия өнеркәсібінде, фарфор 
өндірісінде (35 %), медицинада (10 %) қолданылады. Соңғы 
жылдары алтын жаңа техникада дәнекерлеу материалы ретінде, 
термопаралар, хронометрлер мен гальванометрлердің түктерін 
жасау үшін, ғарыш аппараттарының бетін қаптау үшін (жылу мен 
жарықты шағылыстыру үшін) кеңінен қолданылады. 

Алтын өте тиімді жылу және жарық шағылыстырғыш болып 

табылады және осыған байланысты ғарыш кеңістігіне ұшыруға 

арналған зымырандар мен басқа құрылғылардың бетін қаптау 

үшін қолданылады.  

Алтын кларкі 4,3х10–7 %, өте төмен, бұл металл табиғатта 

кең таралған. Табиғатта  алтын 15 минералы белгілі. Табиғи 

алтын және оның теллуридтері негізгі өнеркәсіптік мәнге ие. 

Табиғи алтын әрқашан күміс, мыс, темір, висмут, қорғасын және 

сурьма қоспаларын қамтиды. Алтынның сапасы оның 

сынамасымен бағаланады – 1000 бірлік массадағы металл 

құрамы. Жоғары сапалы алтын сынамасы 900-ден астам, ал 

сапасы төмен алтын сынамасы 700-ден кем болып табылады. 

ТМД елдерінде және Қазақстанда алтын жасалған бұйымдар үшін 

стандарттармен төмендегідей сынамалар белгіленген – 375, 500, 

583 (585), 750, 958. 

Құрамында кемінде 3 г/т алтын бар түбірлік 

кенорындарының кендері және құрамында кемінде 0,1 г/т металл 

бар шашылымдар кондициялық болып табылады. Өлшемі 

бойынша дисперсті (10 мкм-ге дейін), ұсақ (0,1 мм-ге дейін), 

орташа (1 мм-ге дейін), ірі (5 мм-ге дейін) және сомтума (5 мм-

ден астам немесе салмағы бойынша 10 г) алтын ерекшеленеді.           

В. И. Соболевскийдің айтуынша, адамзат тарихында салмағы            

10 кг асатын 25–30 ғана дана ірі сомтума алтын табылған. Кейбір 

сомтума алтындардың массасы 36,2 кг жетеді («Үлкен 

Үшбұрыш», Ресей) және одан да көп. 

Кендерде алтын негізінен сомтума түрінде болады. Ол 

әдетте кварц пен сульфидтерде (арсенопирит, пирит, 

халькопирит, күңгірт кен, галенит және басқа минералдар) 

кездеседі, көбінесе шашылым жұқа дисперсті күйде болады.  

Табиғи алтыннның келесі түрлері ерекшеленеді:  

– мыс алтын (купроаурит), мыс 20 %-ға дейін;  

– палладий алтын (порпецит), палладий 5–11 %-ға дейін 

және күміс 4 %- ға дейін;  

– висмут алтын (висмутоаурит), висмут  4 %-ға дейін;  

– электрум, құрамыңда 25 %-дан жоғары күміс бар;  

– сондай-ақ, құрамында 10–25 %-ға дейін алтын және 90–75 % 

күміс бар кюстелит бар. 

6-кесте 

 Негізгі алтын минералдары 
 

Минералдар 

Химиялық 

құрамы 

(формула) 

Алтын 

мөлшері, % 

Тығыздығы, 

г/см3 

Сомтума алтын Au 70–100 15,6–18,3 

Электрум (Au, Ag) 25–70 12,5–15,6 

Калаверит AuTe2 43–44 9,1–9,4 

Креннерит (Au, Ag)Te2 36–39 8,62 

Сильванит AuAgTe4 24–31 8,0–8,2 

Петцит Ag3AuTe2 23–25 8,7–9,4 

 

Алтын кенорны геологиялық-өнеркәсіптік типі 

Алтын кенорындары:  

– генезисі бойынша;  

– кен құрамы бойынша;  

– жаралу тереңдігі бойынша;  

– сыйыстырушы таужыныстардың формациялары 

бойынша;  

– қалыптасу температурасы және т. б.  қасиеттері бойынша 

жіктеледі. 

Қалыптасу жағдайларына сәйкес алтын кенорындары 

эндогендік, экзогендік, метаморфталған және техногендік болып 

бөлінеді (7-кесте). 

 

7-кесте 

 Эндогендік алтын кенорындарының генетикалық және 

минерал типтері 
 

Эндогендік алтын 

кенорындарының генетикалық типі 

Минерал типі 

 

Плутоногендік-гидротермалық 

 

Алтын-кварц, 

алтын-сульфид-кварц 

Вулканогендік-гидротермалық Алтын-күміс (алтын-күміс-

кварц-адуляр) 

Колчедандық Алтын-сульфид 

Эндогендік кенорындар кең таралған және алтын өндірудің 

негізгі көзі болып табылады. 

Кендердің минерал құрамы бойынша эндогендік алтын 

кенорындары келесі формацияларға жіктеледі: 

• Алтын-кварц және алтын-кварц-сульфид;  

• Алтын-сульфид; 

• Алтын-карбонат-сульфид; 

• Алтын-силикат (скарндық);  

• Алтын-күміс (алтын-күміс-адуляр-кварц). 

Кендердегі сульфидтердің мөлшеріне сәйкес эндогендік 

кенорындары төмендегідей түрлерге бөлінеді:  

 өте аз сульфидті (2 % дейін);  

 аз сульфидті (5 % дейін);  

 орташа сульфидті (5–20 %);  

 айтарлықтай сульфидті (20 %-дан астам). 

Алтын – кварц және алтын-кварц-сульфидті формация 

(гидротермалық-плутоногендік). 

Кендерде алтын негізінен бос түрінде кварцта, ішінара 

сульфидтерде және біркелкі емес таралуымен сипатталады.  

Сульфидтердің құрамына байланысты бұл формацияларда 

әртүрлі минерал типтер бөлінеді. 

Кенорындар шөгінді, вулкандық, интрузивті және сирегірек 

метаморфты таужыныстарда орташа тереңдік жағдайда 

қалыптасқан желілермен, желілі зоналармен және 

штокверктермен сипатталған.  

Бұл типтегі кенорындар кең таралған. Оларға Кочкарское 

(Орал), Мурунтау (Өзбекстан) сияқты кенорындар жатады және 

олар Батыс Сібірде, Швецияда, Үндістанда, Австралияда, 

Канадада кездеседі. 

Алтын-сульфидті формация (колчедандық). Бұл 

формацияда руда құрамында негізгі рөлді ауыспалы мөлшерде 

пирит, халькопирит, арсенопирит, пирротин, сфалерит және 

галенит кездеседі. Алтын сульфидтермен тығыз байланысты.  

Бұл формация кенорындары шөгінді және эффузивтік 

қабаттарда алтын құрамды сеппе түрде кездесетін сульфидтер 

зоналарымен байланысқан. Көбінесе олар  көмір немесе графит 

тақтатастарында орайласқан. 

Осы типтегі кенорындар Березовское (Орал), Степняк 

(Қазақстан) және Батыс Сібір, Австралия, АҚШ-да кездесетін  

көптеген кенорындар жатады.  

Алтын-карбонат-сульфидті формация карбонатты 

қабаттар мен олар арқылы түзілетін метасоматиттердегі кен 

шоғырлары, желілер, ұя немесе сеппелі кендену кенорындарын 

біріктіреді. 

Алтын-силикатты формация (скарндық) кенорындар 

сульфидті және алтын минерализациясы бар скарндық 

кенорындармен сиппатталады және палеозойлық, сирек 

мезозойлық гранитоидты массивтердің жапсарлы ореолдарымен 

байланысты. 

 Алтын-күміс (алтын-адуляр-кварц) (гидротермалық-

вулканогендік) формация алтын жоғары күміс құрамдылығымен 

және күміс минералдарының (сульфидтер, сульфотұздар) 

көптігімен сипатталады. 

Алтын-күміс кенорындар желілермен, минералданған 

және желілі зоналармен, штокверктермен сиппатталады және 

әдетте жер үсті вулканизміне байланысты жер бетіне жақын 

жағдайларда қалыптасады (Забайкалье, Армения, Румыния, 

Мексика, АҚШ және т. б. кенорындар). 

Жоғарыда аталған алтын кенорындарының өзіндік кен 

түзілімдерінен басқа, алтын көптеген эндогендік кешенді 

кенорындарының маңызды пайдалы құрамдас бөлігі болып 

табылады – негізінен мыс-порфирлі, мыс-колчеданды, колчедан-

полиметалды, мыс-никельді және т. б. 

Морфологиялық ерекшеліктеріне, кен денелерінің орналасу 

жағдайлары мен ішкі құрылысына байланысты, сондай-ақ алтын 

таралу жағдайына қарай эндогендік алтын  кенорындары келесі 

негізгі өнеркәсіптік типтерге бөлінеді: желілі, минералданған 

және желілі зоналар, штокверктер, бай және сеппелі 

кенорындар, түтік тәрізді, пішінсіз және ұялы кенорындар          

(8-кесте). 

Экзогендік кенорындар алтынмен байытылған, «қошқыл 

теміртас» деп аталатын сульфидті кенорындар мен 

минералданған аймақтар қыртыстары, сондай-ақ алтын 

шашылымдары жатады. 

8-кесте 

 Алтын кенорындарының өнеркәсіптік типтері 

 

Генетикалық  

топ 

Рудалық 

формация 

Негізгі және 

қосымша 

компоненттер 

Кен денелер 

морфологиясы 

және 

параметрлері 

Өнеркәсіптік типтері 

1. желілі 

Плутоногендік, 

вулканогендік 

Алтын-кварц,  

алтын-кварц-

сульфид,  

алтын-күміс 

(алтын-

адуляр-кварц) 

Алтын, күміс, 

қорғасын, 

мырыш, 

теллур, сүрме, 

висмут және  

т. б. 

 

түтік және тірек 

тәрізді, аз қалың-

дығы аз мөлшерде 

– шамамен 1 (0,5–

5,0) м, кейде 

қалыңдығы 10–15 

метрге жетеді. 

2. минералданған зоналар 

Плутоногендік, 

вулканогендік 

Алтын-кварц,  

алтын-кварц-

сульфидті,  

алтын-күміс 

(алтын-

адуляр-

кварцты) 

Алтын, күміс, 

қорғасын, 

мырыш, 

теллур, сүрме 

және т. б. 

 

Созылған сызық-

ты тік және көл-

беу жатқан, едәуір 

қалың, орташа 

есеппен 10–30 м, 

тереңдікке дейін 

3. штокверкті 

Плутоногендік, 

метаморфо-

гендік-

плутоногендік 

Алтын-кварц, 

алтын-кварц-

сульфид 

Алтын, күміс, 

қорғасын, 

мырыш, 

висмут және    

т. б. 

Қалыңдығы 100 м-

ге дейін және одан 

да көп, ауданы 

едәуір, изометри-

калық пішінді, 

тұрақты параметр-

лі, әртүрлі көлем-

дегі штокверктер.  

 

«Қошқыл теміртас» – бұл сульфидті кенорындардың 

(күкірт, мыс және полиметалл) жоғарғы, тотыққан зонасы болып 

табылады, мұнда алтын химиялық тұрақты минерал ретінде 

темір гидроксидтерімен, қорғасын карбонаттарымен, туынды 

күміс минералдарымен бірге шоғырланады. 

Мору қыртыстары айтарлықтай көлемді болып келеді. Олар 

алтын кіріктіруші минералданған аймақтардың жер бетіне 

шығатын жерлерінде дамиды, олардың  бастапқы кендерінде 

алтын нашар таралған. 

Олар кен денелерінің көлемі бойынша едәуір үлкен 

аймақтарды қамтып жатады және 300–400 м тереңдікке дейін 

таралады.  

Кенорындар терригендік немесе вулканогендік-шөгінді 

қабаттарда шоғырланған.  

Мору қыртысында кендер толығымен ыдырайды, бұл 

жерде алтын негізінен еркін күйде кездеседі. Оның мөлшері 

бастапқы кендерге қарағанда 1,5–2 есе жоғары болуы мүмкін.  

Табиғи жағдайда қалыптасуына сәйкес мору қыртысы 

қалдық және қайта қалыптасқан болып бөлінеді.  

Қалдық қыртыстар алюмосиликат таужыныстарда 

қалыптасады.  Бұл типтес кенорындар гипергенез зонасында 

бастапқы кендердің морфологиясы мен құрамында алтын 

сақталуымен сипатталады. 

Қайта қалыптасқан қыртыстар карбонатты жыныстарда 

немесе карбонатты және алюмосиликатты жыныстардың 

жапсарында қалыптасады.  

Қайта қалыптасқан қыртыстарда бастапқы кендердің 

морфологиясы мен алтындылығы айтарлықтай өзгерістерге 

ұшырайды.  

Метаморфталған кенорындар қазіргі уақытта әлемдегі ең 

үлкен алтын кенорны болып табылатын Оңтүстік Африкадағы 

алтын құрамды конгломераттар мен құмдар бар Витватерсранд 

кенорны жатады. Бұл типтегі кенорындар Австралияда, 

Канадада, Бразилияда кездеседі. 

Алтын (уранды) конгломераттары Оңтүстік Африкада 

(Витватерсранд ауданы), Канадада (Блайнд-Ривер ауданы), 

Бразилияда, Австралияда белгілі.  

Осы типтегі кенорындар екі (алтын және уран) және одан 

да көп компоненттерді алу мақсатында кешенді түрде игеріледі. 

Техногендік кенорындар:  
а) алтын кенорындарын игеру нәтижесінде өндірілген 

баланстан тыс кендердің арнайы үйінділері;  

б) қара түсті, асыл және басқа металдардың кешенді 

кенорындарының кендерін байыту немесе құрамында алтыны 

бар концентраттарды (күлдер) қайта өңдеу процесінде пайда 

болған, құрамында алтын бар қалдықтар (қалдықтар, шламдар) 

жатады. 

Шашылым алтын типіне әлемдегі ең ірі кен орын –

Калгурли (Австралия) жатады,  және шашылымдар Канадамен 

Аляскада кездеседі. 

Ресейде өнеркәсіптік маңызы бар шашылымдар Лена, 

Колыма, Енисей, Алдан кряжы өзендерінің бассейндерінде 

орналасқан. 

Түбірлік кенорындарынан басқа, Қазақстан 

Республикасында генезисі бойынша әртүрлі шашылым алтын 

білінімдері анықталған және барланған. Қазіргі гидрографиялық 

желінің аллювийлік және аллювий-пролювий шашылымдары ең 

басты болып табылады. Олар негізінен Шығыс және Оңтүстік 

Қазақстан (Оңтүстік Алтай, Қалба, Тарбағатай, Жоңғар және Іле 

Алатауы, Қаратау жән е т.б.) тау жүйелерінде орналасқан. 

Қазіргі уақытта бірқатар кен алқаптарында байырғы бұлақтарға 

тікелей жақын орналасқан палеоген-неоген жасындағы ежелгі 

алқаптардың (Жолымбет, Майқапшағай және т.б.) көмкерілген 

алтын қалдықтары бар. Мұндағы алтын ежелгі гидрографиялық 

желінің құмтас түзілімдерімен байланысты. Олардағы алтын 

мөлшері 3 г/т-ға дейін жетеді. Қазақстандағы алтын 

шашылымдары бағынышты мөлшерде кездеседі. Оңай, қол 

жетімді аралығы бор-палеогеннен қазіргі кезеңге дейінгі 

аралықта. 

Шет елдердегі жоғары санаттар бойынша барланған алтын 

қоры 31 мың т құрайды, оның 75 %-ға жуығы Оңтүстік 

Африкаға тиесілі. Алтын жалпы қоры 60 мың тоннаға 

бағаланады. Өте үлкен түбірлік кенорындарында алтынның 

барланған қоры 100 тоннаға жетеді, шашылым кенорындарында 

–   50 т, ірі кенорындарында 50–100 және 25–50 т, орташада – 

10–50 және 1–25 т, ұсақ түбірлік кенорындарда – 10 т төмен, 

шашылым кенорындарында – 1 т төмен. Алтын қоры бойынша 

Оңтүстік Африкадағы Витватерсранд кенорны бірегей болып 

табылады (32,5 мың т). 

Алтын өндіру шамамен 50 елде шоғырланған және жыл 

сайын өсіп келеді. Бұл ретте Оңтүстік Африка үлесіне өндірістің 

шамамен 60 %-ы, Канада – 7,5 %, АҚШ – 6,9 %, Бразилия –          

5,5 %, Австралия – 5,0 % келеді. Алтын өндіретін басқа 

елдерден Филиппин, Зимбабве, Гана, Колумбия, Мексиканы 

(жылына 10–20 т) атауға болады. ТМД елдерінде алтын 

Якутияда, Забайкальеде, Орта Азияда, Оралда, Қазақстанда 

және Қырғызстанда өндіріледі.  

Қазақстан алтын расталған қорлары бойынша әлемнің 

алғашқы ондығына, ал өндіру бойынша – үшінші ондыққа 

кіреді. Теңгерімде 196 кен орын бойынша қорлар ескерілген 

(126 түбірлік, 47 кешенді, 23 шашылым). Құрамында алтын бар 

кешенді кенорындар қорларының үлесі 35,1 %-ды, шашылым 

кенорындар қорларының үлесі 0,5 %-ды құрайды. Алтын 

кенорындарының ескерілген қорлары 65 %-ға тең, оның ішінде 

40 %-дан астамы бес кенорнында шоғырланған – 

Васильковское, Бақыршық, Жолымбет, Бестөбе және Ақбақай.  

Баланста тұрған кенорындар шамамен 30 %-ы игерілуде. 

Алтын, нақты алтын кенінен (61 %) және кешенді 

кенорындардан (39 %) өндіріледі. Игеріліп жатқан алтын 

кенорындарының ең бастылары – Солтүстік және Орталық 

Қазақстанда – Жолымбет, Бестөбе, Ақсу, Ақбейіт; Батыста – 

Юбилейное; Шығыста – Бақыршық, Суздаль және басқалары; 

Оңтүстік Қазақстанда – Ақбақай. Көкшетауда  ең ірі Васильков 

кенорны игерілуде. 

 

6.2. Күміс кенорындары  

 

Күміс – тығыздығы 10,49 г/см3, балқу температурасы 

960,5–961 оС болатын асыл металдар тобына жатады.  

Ол барлық металдармен салыстырғанда, ең жоғары электр 

өткізгіштігімен жылу өткізгіштігімен, жоғары шағылысу 

қасиетімен және иілгіштігімен (күмістен қалыңдығы                 

0,00025 мм-ге дейін пластиналарды жасауға болады, ал 1 г 

металдан ұзындығы 1800 м болатын сымды шығаруға болады) 

сипатталады, сонымен қатар химиялық түрлендірулерде – 

инертті және алюминий, мырыш, қалайы, алтын, мыс, бериллий, 

сирекжер металдар, платиноидтар және т. б. металдармен 

қорытпалар мен химиялық қосылыстар құрады. 

Күміс монеталар мен медальдар нақыштауда (10 %), 

құйылған күміс және күмістелген бұйымдарды дайындауда         

(20 %), электротехникалық, электрондық өнеркәсіпте, зымыран 

және ұшақ жасауда, химиялық аппараттар мен жабдықтарды 

өндіруде, фото және кино, фарфор және керамика өндірісінде, 

сонымен қатар медицинада (70 %) пайдаланылады. 

Жер қыртысындағы күмістің орташа мөлшері 7х10–6%. 

Құрамында күміс бар 60-қа жуық минералдар белгілі. Олардың 

негізгілері – табиғи күміс Аg (алтын, мыс, висмут, сурьма, 

сынап қоспалары), аргентит Аg2Ѕ, пираргирит Аg3SbS3 және 

прустит Аg3АѕЅ3 (14-кесте). 

 

9-кесте 

 Негізгі күміс минералдары 
 

Минералдар 
Химиялық құрамы 

(формуласы) 

Күміс мөлшері, 

% 

Тығыздығы, 

г/см3 

Сомтума күміс Ag 80–100 10,1–11,1 

Электрум (Au, Ag) 25–45 12,5–15,6 

Аргентит Ag2S 87,1 7,2–7,4 

Пираргирит Ag3SbS3 59,76 5,77–5,86 

Прустит Ag3AsS3 65,4 5,57–5,64 

Полибазит (Ag,Cu)16Sb2S11 62,1–74,9 6,27–6,33 

Стефанит Ag5SbS4 68,3 6,5 

Канфильдит Ag8SnS6 74,1–75,7 6,1–6,3 

Гессит Ag2Te 63,3 8,45 

Петцит Ag3AuTe2 42,0 9,02 

 

Кендердің заттық құрамы ерекшеліктері және металл 

кендерін құрайтын өнеркәсіптік маңыздылығына байланысты 

күміс кенорындары арасында екі үлкен топқа бөлінеді: нақты 

күміс және кешенді күміс құрамдас кендер.  

Әлемдік күміс өндірісінің едәуір бөлігі ілеспе түрде 

өндіріледі – кейбір бағалаулар бойынша 70–80 % күміс, кешенді 

күміс құрамдас кенорындар өндіріледі, олар қорғасын-мырыш, 

мыс-порфир, алтын кенді, колчеданды, алтын-мышьяк-сульфид 

және алтын-күміс-марганец кенорындары. 

Риолит, андезит-риолит және гранит-порфир формациялар 

вулканплутоногендік белдеулер мен тектономагмалық белсенді 

аймақтармен (гидротермалық вулканогендік) байланысты 

алтын-күміс және қорғасын-күміс кенорындары күміс 

кенорындарының ішінде ең көп таралғаны.  

Күміс кендерінің барлық типті кенорындарда белгілі бір 

мөлшерде алтын, қорғасын, мырыш, мыс, қалайы және басқа 

химиялық элементтер ілеспе компоненттер ретінде кездеседі.  

Масштабы бойынша кенорындардың бөлінуі:  

• өте ірі (10 000 тоннадан астам күміс);  

• ірі (2000–10 000 т);  

• орташа (500–2000 т);  

• ұсақ (500 т-дан кем) болып бөлінеді. 

Геологиялық-құрылымдық жағдайларына, кен денелерінің 

морфологиясының ерекшеліктеріне, кен мен кен сыйыстырушы 

таужыныстардың құрамына қарай күміс кенорындары мынадай 

типтерге бөлінеді:  

Желілі: терригендік және терригендік-карбонатты 

қабаттарда; вулкандық белдеулерде; вулкандық белдеулерде 

минералданған және желілі аймақтар; терригендік және 

терригендік-карбонат (көмірлі) қабаттарда; вулкандық 

белдеулердегі штокверктер; вулканогендік және вулканогендік-

шөгінді қабаттардағы шоғырлар, минералданған аймақтар. 

Жоғарыда айтылғандай, күміс полиметалл қорғасын-

мырыш және мыс кендерін өңдеу кезінде ілеспе түрде алынады, 

мұнда оның ең аз мөлшері 10 г/т-дан асуы керек. Алтын-күміс 

кендерінде металдың ең аз мөлшері шамамен 100 г/т, ал нақты 

күміс кенорындары кендерінде – 400 г/т төмен болмауы керек. 

Шет елдерде барланған күміс қоры 360 мың т, жалпы қоры 

500 мың т құрайды. Олар АҚШ, Мексика, Канада, Перу, 

Австралияда шоғырланған. Күміс қорының 90 %-на жуығы 

кешенді кендерде орналасқан. Ірі кенорындарда 1 мың тоннадан 

асатын күміс қоры бар кенорындар жатады, орташаға –                   

100 тоннадан 1 мың тоннаға дейін, ұсақ – 100 тоннадан аз.  

Күміс өндіру – 45 елде жүргізіледі (7400 т), ТМД елдерін 

санамағанда. Бұл ретте күміс шамамен 70 %-ы түсті металл 

кендерін қайта өңдеу кезінде, 10–15 %-ы алтын-күміс 

кенорындарының кендерін қайта өңдеу кезінде және осы 

мөлшерде нақты күміс кенорындарынан алынады. 

Қазақстан күміс өндірісі бойынша ТМД және Азия елдері 

арасында бірінші орынға ие.   

Қазақстандағы күмістің негізгі қорлары Кенді Алтай 

колчедан-полиметалл кенорындарында (Малеев, Орлов, Тишин 

және т. б.) – 39,5 %; Орталық және Оңтүстік Қазақстанның 

қорғасын-мырыш кенорындарында (Жәйрем, Мырғалымсай 

және т. б.) – 28,5 %; Жезқазған ауданының мыс кендерінде 

(Жезқазған, Жаман-Айбат және т. б.) – 23,9 %; Орталық 

Қазақстанның мыс-порфирлі кенорындарында (Ақтоғай, 

Бозшакөл және т.б.) – 5,6 %; Орталық және Оңтүстік 

Қазақстанның алтын-күміс кенорындарында (Тасқора, Арқарлы 

және т. б.) – 2,5 % шоғырланған. 

Қазақстан күміс өндірісі бойынша ТМД елдері арасында 

және бүкіл Азия елдері арасында бірінші орында. Таза күміс 

кенорындары Қазақстанда жоқ десе де болады, күміс өзге 

металдар кенорындарынан жол-жөнекей ілеспе металл ретінде 

өндіріледі. Күміс қорлары көбінесе мысты, колчеданды-

полиметалл, қорғасын-мырыш және алтын-күміс кенорындарды 

кешенді түрде игеру нәтижесінде алынады. Күміс қорларының 

елімізде негізгі таралу үлесі төмендегідей: бүкіл қордың 39,5 %-

ы колчедан-полиметалл (Рудный Алтай  кенорындары: Малеев, 

Орлов, Тишинск т. б.), 28,5 %-ы қорғасын-мырыш (Орталық 

және Оңтүстік Қазақстанның Жәйрем, Мырғалымсай сияқты 

кенорындары), 23,9 %-ы мыс-құмтас (Жезқазған, Жаманайбат, 

т.с.с.), 5,6 %-ы мыс-порфирлі (Орталық Қазақстандағы Ақтоғай, 

Бозшакөл кенорындары), 2,5 %-ы алтын-күміс (Орталық және 

Оңтүстік Қазақстандағы Тасқора, Арқарлы кенорындары) 

кенорындарынан өндіріледі. Соңғы жылдары Торғай өңірінің 

Соколов кенді ауданынан Павловск деп аталатын таза күміс 

кенорны ашылды.  

6.3. Платиноид кенорындары  

 

Платина металдар тобына платинадан басқа палладий, 

родий, осмий, рутений, иридий кіреді. Бұл топтағы металдар 

асыл және қымбат металдар болып табылады. 

 Отқа төзімділігі, жақсы электр өткізгіштігі, химиялық 

төзімділігі және басқа да құнды қасиеттері арқасында платина 

тобындағы металдар күкірт және азот қышқылдарын, жоғары 

сапалы бензин мен басқа да өнімдерді (50 % дейін) алу кезінде 

катализатор ретінде, электротехника, автомобиль және 

медицина өнеркәсібінде (25 %), химиялық аппарат жасауда, 

коррозияға қарсы жабындарды өндіру кезінде (15 %) және 

зергерлік бұйымдар жасауда (10 %) қолданылады. 

Платина тобы металдардың жер қыртысындағы орташа 

мөлшері мынадай, %: платина мен рутений 5х10–7; палладий 

1х10–6; иридий мен родий 1х10–7; осмий 5х10–6. Құрамында 

платиноидтар бар 90-нан астам минералдар белгілі. Олардың 

ішінде ең көп таралғаны табиғи платина және платиноидтардың 

қатты ерітінділері (табиғи қорытпалар) – ферроплатина, 

палладийлі платина, иридті платина, осмилі иридий. Сондай-ақ, 

платиноидты сульфидтер, арсенидтер және сульфоарсенидтер де 

кездеседі (10-кесте). 

 

10-кесте 

 Платина негізгі минералдары 
 

Минералдар 
Химиялық 

құрамы 

Басты элементтің 

құрамы, % 

Қоспа 

элементтер 

Сомтума 

платина 
Pt Pt 80-100 

Pd, Jr, Os, Au, 

Fe 

Палладийлі 

платина 
(Pt, Pd) 

Pt до 59,9 

Pd 7-40 
Jr, Au 

Поликсен (Pt,Fe) Pt 55-87 Jr, Pd, Os, Fe 

 

Ультранегізді таужыныстар, хромит, титаномагнетит және 

мыс-никель кендері, сондай-ақ шашылымдар платина 

сыйыстырушы таужыныстар болып табылады. Түбірлік 



Пайдалы қазбалар кенорындарының өнеркәсіптік типтері 

 

117 

кенорындарда платиноидтардың ең аз мөлшері 2–5 г/т, кешенді 

кендерде (мысалы, мыс-никель) – 0,4 г/т, шашылымдарда – 1 м3 

құмға 0,5 граммды құрайды. 

Шет елдерде платина металдарының 25,2 мың т қоры 

барланған, олардың басым массасы (24,6 мың т) Оңтүстік 

Африканың Бушвел кешенінде шоғырланған. Платина 

кенорындары Канада, Колумбия, АҚШ, Эфиопияда да белгілі. 

Платина металдарының кенорындары Оралда, Сібірде 

(Красноярск өлкесі, Саха Республикасы) бар. Қорлары               

50 т жоғары кенорындары өте үлкен болып саналады,  ірі – 5 – 

50 тоннаға дейін, орташа – 0,5–5 тоннаға дейін, ұсақ –                       

0,5 тоннадан  аз мөлшерде.  Шет елдерде платина металдарын 

өндіру шамамен 100 тоннаны құрайды, оның ішінде 70 тоннасы 

нақты платина. Платина негізінен Оңтүстік Африка платина 

кендернен, Канаданың мыс-никель кендерінен, Колумбия, 

АҚШ, Эфиопия шашылымдарынан өндіріледі.  

Платиноидтар өнеркәсіптік кенорындары – магмалық 

ликвациялық, ерте және кешмагмалық, сондай-ақ шашылым 

болып табылады, олардан қазір платина тобы металдарының          

1 %-нан азы өндіріледі. Ликвациялық мыс-никель 

кенорындарында платиноидтар сульфидтерде – пентландит, 

пирротин, халькопирит – жұқа қоспаны құрайды, сонымен қатар 

тәуелсіз минералдар түрінде де кездеседі. Ерте магмалық 

кенорындар ультранегізді таужыныстардың, дуниттер мен 

перидотиттер массивтеріне негізденген, онда шашылым платина 

ұялары, линзалары, желілері мен  хромит пен титаномагнетит 

шлирлері байқалады. Ең ірілері-Бушвельд кешені (Оңтүстік 

Африка) және Ұлы дайка (Зимбабве) кенорындары. 

Кешмагмалық кенорындар платина хромиттерінің 

жинақталуымен және дунит интрузивтеріндегі платина 

шашылым минералдануымен сипатталады. Кен денелер кесінді 

шекараларға ие, кен құрылымы сидеронитті. Осы типке Нижне-

Тагильское (Орал) және Лиденбург (ОАР) кенорындары жатады. 

Платина шашылымдар кенорындары ТМД-да (Орал), Заир, 

Зимбабве, Эфиопияда, Колумбияда, АҚШ-та (Аляска) белгілі. 

Таза платина кенорны Қазақстанда әзірге ашылған жоқ. 

Платина азын-аулақ білінімдері Солтүстік Андасай қат-

қабатталған ультрамафит массивтерінде, кейбір мыс-никель 

(Мақсот) және мыс-порфирлі (Бозшакөл, Қоңырат) 

кенорындарында анықталған.  

Платиноидтардың жылына 75–100 кг шамасындағы 

өнеркәсіптік мөлшері Кенді Алтайдың колчедан-полиметалл 

кендерін металлургиялық өңдеу барысында алынады. 

Платиноидтардың, әсіресе осьмий, атауға тұрарлық мөлшерлері 

Жезқазғанның мыс-құмтастарын кешенді түрде игеру 

барысында алынады. Кейбір алтын кенорындарында (Қалбадағы 

Бақыршық, Большевик, Солтүстік Қазақстандағы Кварцитовые 

Горки кенорындары) бір топ платиноидтардың (Pt, Os, Ir, Pd) 

жоғары концентрациясы белгілі. Олардың жоғары 

концентрациясы Жоңғар Алатауындағы Текелі, Яблоновое, 

Көксу сияқты колчедан-қорғасын-мырыш кенорындарында да 

анықталған.  

Мұғалжар, Солтүстік Қазақстан, Шар белдемі 

ауқымдарындағы кейбір ультрамафит массивтерінің мору 

қыртыстары да платиноидтарға перспективасы бар деп 

шамаланады. Мұғалжардағы Велихов титаномагнетит кенорны, 

осы өңірдегі әйгілі Кемпірсай хромит кенорындары 

платиноидтарға біршама перспективті. Осы кенорындар 

тобының кейбіреулеріне тиесілі платиноидтар қоры есептелген 

және балансқа алынған. Олардың болжамдық қоры 300 т 

шамасында.  

Республикамызда платиноидтар өндірісіне байланысты 

негізгі проблема – осы бағалы металдарды кешенді кендерден 

металлургиялық айыру барысында бөліп алудың тиімді де 

ұтымды технологиясының болмағандығы.  

Жалпы алғанда, республикамызда платина мен 

платиноидтар шикізат базасын осы металдардың түбірлік 

кенорындар мен шашылымдар есебінен көбейту мәселесі әлі де 

болса үмітсіз емес. Бақыршық алтын кенорнындағы және 

қорғасын-мырыш Текелі кенорнындағы қара, түсті, көмірлі 

түзілімдер құрамында платиноидтардың мол концентрациясы 

бар деген деректер әзірге толықтай расталмай отыр. 

Негізгі әдебиеттер: 1 [211–238 б.], 4 [1–316 б.], 5 [215–

247], 13 [18–140], 14 [66–98 б.]  

 

Бақылау сұрақтары: 

1. Алтын кенорындарының өнеркәсіптік-генетикалық 

түрлері қандай? 

2. Өнеркәсіптік минералдар мен алтын кендерінің түрлерін 

атаңыз. 

3. Алтын қайда қолданылады? 

4. Өнеркәсіптік алтын кендерінің сапасына қойылатын 

негізгі талаптар. 

5. Күміс пен платиноид кенорындарының өнеркәсіптік-

генетикалық типтері қандай? 

6. Өнеркәсіптік минералдар мен күміс кендері мен 

платиноидтар түрлерін атаңыз. 

7. Күміс пен платиноидтар қайда қолданылады? 

8. Өнеркәсіптік күміс кендері мен платиноидтар сапасына 

қойылатын негізгі талаптар. 

7. РАДИОАКТИВТІ ЭЛЕМЕНТТЕР (УРАН, ТОРИЙ) 

КЕНОРЫНДАРЫНЫҢ ӨНЕРКӘСІПТІК ТИПТЕРІ 
 

7.1. Уран, торий кенорындары 

 

Уран – ашық сұр түсті металл, өңдеуге оңай, салыстырмалы 

түрде жұмсақ, ауада оксид қабығымен жабылып тотығады. 

 Уран кларкі – 2,5∙10 %, яғни көптеген сирек металдардың 

(Mo, W, Hg) кларктарынан жоғары.  

Балқу температурасы 1135 оС, радиоактивті, ерітінділерде улы. 

Уран химиялық жағынан өте белсенді элемент. Ол ауада 

тез тотығады, 102 °C температурада суды ыдыратады, барлық 

бейметалдармен оңай әрекеттеседі. 

Жер қыртысындағы уранның орташа мөлшері 2,5х10–4 %. 

Құрамында уран бар 100-ге жуық минералдар белгілі. Негізгі 

өнеркәсіптік маңызы бары: уранинит (настуран, уран шайыры) 

UO2 (92 %) және аморфты түрі – уран кіреукесі (60 % дейін). 

Уранның барлық минералдары радиоактивті болып табылады,  

сондықтан олар іздеу-барлау жұмыстарында, кенді өндіру мен 

өңдеуде қолданылады (11-кесте). 

 

11-кесте 

 Уран негізгі минералдары 
 

Минерал атауы Химиялық құрамы Уран 

мөлшері, % 

Уранинит UO2 45–85 

Уран шайыры UO2-2- UO2,7 (U3O8) ауыспалы 

Карнотит K2(UO2)2(VO4)2·3H2O 55 

Отенит Ca(UO2)2(PO4)2·10-12H2O 45–55 

Тюямунит Ca[UO2]2[VO4]2 x (4 - 10) H2O 50 

Самарскит (Ca, UO2, FeII)3(Ce, Y)2(Ta, Nb)6O21 8–16 

Браннерит (U, Ca, Th, Y) (Ti, Fe)2O6 24–40 

Давидит (Fe+2, U) (La, U)х (Fe+2 , Ti)6 О14-х 2–52 

Казолит Pb(UO2) SiO4×H2O 7–40 

Уранофан Ca(UO2)Si2O7∙6H2O 57 

Торбернит Cu[UO2]2(PO4)2 · 10(12—18) H2O 50 

Коффинит U(SiO4)1-х(OH)4х 45–67 

Цейнерит Cu(UO2)2(AsO4)2·12H2O 50–53 

Қазақстанда бүкіл дүние жүзілік уран қорының төрттен бір 

бөлігі (25 %-ы) шоғырланған. Елімізде уранның басты базасы – 

экзогендік кенорындар, олардың ішінде гидрогендік 

қойнауқаттық-инфильтрациялық кенорындар. Мұндай 

кенорындар ең көп шоғырланған аймақтар – Оңтүстік 

Қазақстанда Шу-Сарысу және Сырдария уран провинциялары. 

Бұл өңірлерде 20-дан астам уран кенорындары белгілі. Шу-

Сарысу провинциясындағы ең ірі кенорындар – Инкай, 

Буденовск, Мыңқұдық, Уванас, Төртқұдық, Мойынқұм, 

Қанжуған, т.б. Алғашқы аталған үш кенорын ірі кенорындар 

санатына жатады. Сырдария уран провинциясы да Қарасан 

кенорны ірі кенорын қатарына жатады, мұндағы Солтүстік және 

Оңтүстік Қарамұрын, Иіркөл, Заречное – ірі кенорындар 

санатында.  

Маңғыстау түбегінде Меловое, Томақ, Тайбағар, Тасмұрын 

сияқты біршама ірі органогендік-фосфат уран кенорындары 

белгілі, бұлар Маңғыстау–Каспий маңы уран провинция 

ауқымына кіреді.  

Уран эндогендік кенорындары негізінен Солтүстік 

Қазақстан уран провинция ауқымына кіреді. Бұл өңірде ірі 

Қосащы кенорны, ірі кенорындар санатына жататын Грачев, 

Заозерное, Маңыбай белгілі. Шу-Іле–Бетпақдала өңірінде 

Ботабұрым, Қызылсай, Жиделі атаулы ірі кенорындар болған. 

Алайда Солтүстік Қазақстан және Шу-Іле өңірлеріндегі осы 

аталған эндогендік кенорындарының түгелге жуығы игеріліп 

алынған.  

Осыдан он-он бес жыл бұрын еліміздегі уран өндірісі 

негізінен эндогендік кенорындар игерілген болса, соңғы 

жылдары басты рөлді гидрогендік қойнауқаттық-

инфильтрациялық кенорындар игерілуде. Бұл кенорындар 

мейілінше тиімді әдіс болып табылатын жерасты шаймалау 

әдісімен игерілуде. Әсіресе Шу-Сарысу ойысының 

кенорындары қазіргі таңда аталған әдіс көмегімен қарқынды 

түрде игеріліп жатыр. Бұл жұмыстар нәтижесінде жоғарыда 

аталған кенорындардан ураннан өзге рений, ванадий, селен, 

сирекжер элементтер сияқты өзге де бағалы шикізат түрлері 

өндіріледі. Қазіргі таңда уранның дәлелденген қорлары мен Р1 

категориясы бойынша анықталған ресурстарының 75 %-ы осы 

гидрогендік қойнауқаттық-инфильтрациялық кенорындар 

үлесінде.  

Органогендік-фосфор-уран рудалар құрамынан ураннан 

өзге скандий, сирекжер, фосфор алынатын болса, уран-көмірлі 

рудалар құрамында молибден, рений, кобальт, күміс, германий 

және селен жоғары концентрациялары кездеседі.  

Жалпы алғанда, республикамызда уран шикізат базасын 

көбейту перспективасы өте жоғары.  

Торий Th, радиоактивті химиялық элемент, Менделеевтің 

периодтық жүйесінің III тобына кіретін актиноидтардың 

алғашқы мүшесі; атомдық нөмірі 90, атомдық массасы 232,038; 

күміс тәріздес – ақ жұмсақ металл. Табиғи торий іс жүзінде бір 

ғана  232Th изотоптан тұрады. 

Уран атом энергиясын өндіру үшін негізгі шикізат болып 

табылады, сондай-ақ аналитикалық химия, фотография, шыны 

өнеркәсібінде пайдаланылады. 

Ториленген катодтар электронды шамдарда, ал оксид-

торий катодтары магнетрондарда және қуатты генератор 

шамдарында қолданылады. Вольфрам 0,8–1 % ThO2 қосындысы 

қыздыру лампалары жіптерінің құрылымын тұрақтандырады. 

ThO2 отқа төзімді материал ретінде, сондай-ақ жоғары 

температуралы пештерде қарсылық көрсете алатын элемент 

ретінде қолданылады. Торий және оның қосындылары реактивті 

авиация мен зымыран технологиясында кеңінен қолданылатын 

магний және басқа қорытпаларды легирлеу үшін органикалық 

синтезде катализаторлардың құрамында кеңінен қолданылады.  

Торий минералдары салыстырмалы түрде аз мөлшері 

белгілі, құрамында торий бар минералдар әлдеқайда көп. Торий, 

торий оксидтері (торианит тобы) және торий силикаттары 

(торит тобы) болып бөлінеді. Тағы да аз зерттелген минералдар 

– торутит (Th, U, Ca)·Ti2O6, фосфоторит белгілі, олар торит-

ксенотим және смирновит изоморфты сериясының аралық 

мүшесі болып саналатын – торий су фторосиликофосфаты. 

Торий-актиноидтарына жататын Менделеев кестесінің III 

тобының элементі; ауыр радиобелсенділігі аз металл. Торий 

әрдайым сирек кездесетін элементтер минералдарында 

кездеседі, олар оны алу көздерінің бірі болып табылады. Жер 

қыртысында торий мөлшері 8–13 г/т, теңіз суында 0,05 мкг/л. 

Магмалық таужыныстарда торий мөлшері қышқылдан (18 г/т) 

негізгіге (3 г/т) азаяды. 

Қорлар ең алдымен сирек кездесетін металдар кендерінде – 

монациттер мен торий минералында болады (торит). Сирек 

жерлер металдарына сұраныс болмаған кезде, монацит тек 

торий минералын алу үшін өндірілуі екіталай. Егер сұраныс 

едәуір артса, торий мөлшері жоғары басқа пайдалы қазбалар 

кендерінен өндірілетін еді, мысалы, торит. Ресей мен 

Үндістанда торий ядролық отынының дамуы мен тестілеуіне 

байланысты жаңа сұраныс өсуі мүмкін. АҚШ-та торий қорлары 

ең алдымен жақында ашылған және бұрыннан дамыған алтын 

кенорындарында және тамыр типіндегі торий кенорындарында 

бар. 

Оксидті кендер негізгі өнеркәсіптік мәнге ие, ванадаттар 

(карнотит, тюямунит), фосфаттар (торберит, отенит) және уран 

арсенаттарынан (цейнерит) тұратын кендер аз. Қарапайым 

кенорындарда U3О5 ең аз мөлшері 0,1 %, ал ірі қорлары бар 

кенорындарда – 0,05 % және одан аз. 

Уран кенорындарының өнеркәсіптік типтері 

Уран кенорындарының айрықша ерекшелігі олардың 

қалыптасу жағдайларының әртүрлілігі болып табылады. 

Эндогендік сериялардың (кешмагмалық, карбонатиттік, 

гидротермалық), экзогендік сериялардың (седиментациялық-

диагенетикалық, инфильтрациялық), метаморфогендік 

сериялардың және полигендік кенорындары бөлінеді: 

– гидротермалық (плутоногендік, вулканогендік); 

– инфильтрациялық;  

–  мору, шөгінді кенорындары; 

– метаморфталған кенорындар басты рөл атқарады. 

Эндогендік серия 

Кешмагмалық кенорындар салыстырмалы түрде сирек 

кездеседі және аляскит граниттері мен карбонатиттерден 

тұратын қышқыл және сілтілі магмалар пегматоидты 

түзілімдерімен байланысты. 

Карбонатиттер ерекше кенорны – Палабора (Оңтүстік 

Африка, Трансвааль ауданы). Бұл ең ірі мыс кенорны, онда 

уранның мөлшері (0,001–0,01 %) аз болғанына қарамастан, 

бірқатар жылдар бойы ілеспе өндіру объектісі болып табылды. 

Кен орын ультранегізді және сілтілі таужыныстардың 

көпфазалы сақина тәрізді интрузивіне бейімделген.  

Гидротермалық кенорындар әртүрлі кен құрамы бар 

өнеркәсіптік маңызы бар кенорындар үлкен тобын біріктіреді,  

руда жанындағы метасоматиттер және кенсыйыстырушы 

таужыныстар. Олар кен алқаптары мен кенорындар 

құрылымымен айтарлықтай ерекшеленеді. Бұл көтеріліп келе 

жатқан ыстық су ерітінділерінің бүйір жыныстармен химиялық 

және энергетикалық әрекеттесуінің өнімдері. 

Гидротермалық кенорындар арасында келесі кен 

түзілімдері ерекшеленеді: Плутоногендік: альбититтердегі уран 

және темір-уран түзілімдерінің кенорындары; көміртек-

кремнийлі («қара») тақтатастардағы уран формациясының 

кенорындары; уранинит-сульфидті кенорындары; уранинит-

арсенид кенорындары; Вулканогендік: фосфор-уран және 

молибден-уран формациясының кенорындары; аргиллизиттер 

түзілімдеріндегі флюорит-уран формациялы кенорындары.  

Гидротермалық плутоногендік: а) Альбититтердегі 

уран және темір-уран формациясының кенорындары  

Осы типтегі кенорындар протерозойдың соңында 

тектоникалық-магмалық белсенділікке ұшыраған ежелгі 

платформалар аудандарында орналасқан, олар натр және 

карбонатты метасоматозға байланысты метасоматикалық 

гидротермалық плутоногендік кенорындармен көрсетілген. 

Сыйыстырушы таужыныстары – ежелгі платформалардың 

метаморфталған ерте протерозойлық шөгінділерімен берілген.  

Кен денелер морфологиясы, әдетте, жалпақ линза тәрізді 

және түтік тәрізді кенорындар. Олар альбит, кварц, циркон, 

апатит, карбонаттардан тұрады және ильменит, магнетит, 

сульфидтерде кездеседі. Уран минералдары уранинит, титан 

және уран гидроксидтерімен ұсынылған. Оларға Канаданың 

(Биверлодж), Үндістанның (Джадугуда, Керуйандуни), Оңтүстік 

Африканың (Кегас — Вестерберг ауданы), Бразилия (Итата) 

қалқандары, украиндық кристалдық массиві сілтілі натрий 

метасоматиттерге байланысты ежелгі платформалардың 

іргетасындағы уран альбититтері бейімделген;  

б) Көміртек-кремний («қара») тақтатастар уран 

формациялы кенорындар 

Көміртек-кремний тақтатастарда уранның үлкен қоры 

шоғырланған, бірақ уран кендерінің өнеркәсіптік кенорындары 

өте сирек кездеседі және стратиграфиялық, литологиялық, 

құрылымдық, магматогендік және гидрогеологиялық 

факторлардың қолайлы үйлесімімен пайда болады. 

в) Уранинит-сульфидті кенорындар эффузивті-шөгінді 

таужыныстарда жатқан және құрамы гранитоидты 

интрузиялармен байланысты ұзындықтары едәуір және 

қалыңдығы 1,5–2 м желілермен көрініс береді.  

Осы типтегі кенорындардың мысалдары – Мэрисвейл 

(АҚШ) және Лимузен (Франция). 

г) Уранинит-арсенидті кенорындар гидротермалық – 

плутоногендік класқа жатады, бірақ кендері күрделі құрамды, 

никель мен кобальт арсенидтері, күміс минералдарының 

болуымен ерекшеленеді.  

Кен денелері – желілер мен желілі аймақтар – эффузивті, 

шөгінді және интрузивті таужыныстар арасында едәуір аймақта 

және үлкен тереңдікте дамыған.  

Чехия мен Германиядағы кенорындар және Канададағы 

Радий порты осы түрге жатады. 

Гидротермалық вулканогендік кенорындар 

вулканогендік таужыныстар кешендерімен байланысты. Кен 

денелері желі, ұялар, линзалар, сызықты штокверктер, кейде 

қабатты шоғырлар түрінде болады, олардың орналасуы 

бұзылыстар аймақтарымен бақыланады.  

Кеннің құрамы бойынша: уран-титан, уранинит-галенит, 

уранинит-молибденит, уранинит-флюорит кенорындары 

ерекшеленеді. Ірі кенорындары Австралияда, Канадада, 

Қазақстанда белгілі. 

а) Фосфор-уран және молибден-уран формациялы 

кенорындар. 

Осы типтегі кенорындарына геологиялық құрылымы 

жағынан жақын кенорындар Солтүстік Қазақстан және Оңтүстік 

Қазақстан аумағындағы Көкшетау орта алабы шегінде кеңінен 

таралған. 

Бұл кенорындардың ерекшелігі – пирокластикалық және 

сынықты таужыныстар қабаттарымен бөлінген және сол 

құрамдағы экструзивті денелермен жарылып шыққан андезит-

риолиттік лавалардың ауыспалы горизонттарынан пайда болған 

вулкан-тектоникалық құрылымдармен тығыз байланыста болуы. 

Уран кенденуі вулкан құрылыстары таужыныстарына 

бейімделген, олар тік құлап жатқан және көлбеу 

бұзылыстармен, стратификацияланған және саңылаулы вулкан 

түзілімдерінің жапсар аймақтарымен, пирокластар мен шөгінді 

таужыныстардың горизонттарымен бақыланады.  

Кен шоғырлар пішіні әртүрлі, біріккен желілердің, 

штокверктардың және стратиформдық денелердің күрделі 

жүйелерін құрайды.  

Ең ірі уран-фосфор кенорындар Солтүстік Қазақстанда 

орналасқан (Косачиное, Грачевское, Маныбай, Заозерное және 

т.б.). Көптеген кенорындарда молибден кездеседі. Олар әртүрлі 

жастағы және құрамдағы таужыныстарда кездеседі: венд 

терригенді түзілімдерінде, ордовиктің шөгінді-вулканогендік 

және карбонатты таужыныстарыңда, девон гранитоидтарыңда 

және т. б. Шу-Іле-Бетпақдала кен аймағындағы молибден-уран 

кенорындары девон вулканогендік белдеуінде (Бота-Бурум, 

Қызылсай, Жиделі және т.б.) орайласқан.  

Желілі-штокверктік типтегі кенорындар кеңістікте және 

қалыптасу уақыты бойынша риолиттік құрамды вулкандық 

кешендермен байланысты. 

б) Кенорындардын аргиллизиттердегі флюорит - уран 

формациясы Стрельцов уран кен аймағында (Ресей, 

Забайкалье) ең жақсы барланған және зерттелген. 

 Уран кенорындары кеш мезозойлық тектоникалық-

магмалық белсенділіктің қарқынды процестері нәтижесінде 

пайда болды және кальдералық типтегі вулкандық-

тектоникалық депрессияларына (шөгу депрессиясы) 

бейімделген. Кен алаңы ұсақ блоктық құрылымға ие және 

көптеген бұзылыстармен және ұсақ жарықшақтар аймақтарымен 

сипатталады. Орналасу, морфология және ішкі құрылым 

жағдайларына сәйкес кен денелері үш негізгі құрылымдық-

морфологиялық типке біріктірілген: тік түсетін желілер мен 

линза тәрізді денелер; сызықты және жалпақ штокверктар; қабат 

тәрізді шөгінділер. 

Метаморфталған уран кенорындары прекембрий 

метаморфтық таужыныстарының кешендеріне бейімделген. 

Кендерр желілі-сеппелі, көбінесе таужыныстардың бастапқы 

стратификациясына сәйкес орналасады және бұзылыстар мен 

жарықшақтар аймақтарымен бақыланады.  

Метаморфталған Мэри Кэтлин, Алли-гейтор-Риверс 

(Австралия), Витватерсранд (ОАР), Эллиот-Лейк, Блайнд-Ривер 

(Канада), Жакобина (Бразилия) кенорындары жатады. 

Уран қоры дайын өнімді алудың өзіндік құнының әртүрлі 

деңгейімен есептелінеді. Бастапқы ресурстар ОАР, Намибия, 

Нигер, Франция, Испания, Португалия кенорындарында 

шоғырланған. Ірі кенорындарға U3О5 қоры 10 мың т жоғары, 

орташа қоры 1–10 мың т дейін, ұсақ қорлары 1 мың т аз 

кенорындар жатады. Шет елдерде 42 мың т жуық U3О5 

өндіріледі, қажеттілігі 85–100 мың т болған жағдайда. Шамамен 

200 мың т U3О5 өндіруші елдердің қоймаларында жинақталған, 

олардың негізгілері АҚШ, Канада, ОАР болып табылады. 

Қазақстанның минерал-шикізат базасы әлемдік уран 

қорының шамамен 25 %-ын құрайды. Уран базасының негізі-

экзогендік кенорындары, олардың ішінде қабаттық-

инфильтрациялық гидрогендік. Ең ірілеріне Оңтүстік 

Қазақстандағы Шу-Сарысу және Сырдария уран провинциялары 

жатады. Мұнда 20-дан астам уран кенорындары шоғырланған, 

оның ішінде ең ірілері Инкай, Буденовское, Мыңқұдық, Уванас, 

Төртқұдық, Мойынқұм, Қанжуған және т.б. Алғашқы үш 

кенорны бірегей болып табылады. Сырдария провинциясында 

Харасан, Солтүстік және Оңтүстік Қарамұрын, Иркөл, Заречное 

сияқты кенорындар бірегей болып табылады. Ірі органогендік-

фосфатты уран кенорындары (Бор, Томақ, Тайбағар, Тасмұрын) 



Асубаева С. К., Омарова Г. М.  
 

128 

Маңғыстау түбегінде (Маңғыстау-Каспий маңы уран кен 

провинциясы) орналасқан. 

Уран көптеген генетикалық типтi кенорындарда кездеседi. 

Басты рөлдi гидротермалық плутоногендiк, гидротермалық 

вулканогендiк, альбититтiк, метаморфталған, инфильтрациялық 

мору және шөгiндi кенорындар атқарады.  

Эндогендік кенорындар негізінен Солтүстік Қазақстан 

уран-кен провинциясында орналасқан: бірегейі Косачиное, ірісі 

Грачевское, Заозерное, Маныбай және т.б.; Шу-Іле-Бетпақ дала 

провинциясында – Бота-Бурум, Қызылсай, Жиделі және т.б. 

Экзогендік серия. Бұл сериядағы кенорындар әлемдік 

қорлардың жартысына жуығын құрайды және олардан кен 

өндіру жұмыстары жыл сайын артып келеді.  

Шөгiндi уран кенорындары карбонат таужыныстарында, 

көмiр-кремний тақтатастарда, фосфориттерде және 

континенттiк шымтезектiк, лигнит, қоңыр көмiр, 

конгломераттар мен құмтастар қабаттарына орналасқан теңiздік 

түрге бөлiнедi. Бұл кенорындар салыстырмалы түрде кедей 

кендер болғанымен, қор мөлшері үлкен. Шөгінді уран 

кенорындары Канадада (Ките, Гэз-Хилс), АҚШ-та (Амброзия-

Лейк), Испанияда (Фе), Алжирда, Тунисте, Мароккода, Заирда, 

Замбияда, Аргентинада, Австралияда (Олимпик-Дам) 

шоғырланған. 

Инфильтрациялық уран кенорындар әдетте сутрек сазды 

таужыныстар арасында құмдарда шоғырланған. Кен денелері 

тұрақсыз пішінмен,  едәуір өлшемдермен сипатталады. Кеннің 

құрамына  темір, мыс, никель, кобальт сульфидтері, ванадий 

және селен минералдары кіреді.  

Инфильтрациялық кенорындар өнеркәсіптік маңызға ие 

және кең таралған. Олар Канадада (Раббит-Лейк), АҚШ-та 

(Колорадо үстірті), Австралияда (Рейнджер), сондай-ақ 

Германия, Франция, Ұлыбритания, Италия, Австрия, 

Югославия, Венгрия, Румыния, Түркия, Пәкістан, Үндістан, 

Жапония, Қазақстанда танымал. 

Соңғы жылдары бiр кезде ең маңызды саналған эндогендiк 

кенорындардың үлесi едәуiр азайды. Оған себеп – өндiрудi ең 

прогрессивтi және тиiмдi жерастылық шаймалау тәсiлiмен 

жүргiзуге болатын қабаттық-тотығу гидрогендiк кенорындарды 

(нақты қоры мен Р1 категориялы ресурсы 75 % шамасында) 

игеруге байланысты. Қазіргі кезде Қазақстанда қабаттық-тотығу 

кенорындар уран өндірісінің негізгі көзі. Бұл кенорындардан 

уранмен қатар жерастында шаймалау тәсілімен рений, ванадий, 

селен, сирекжерлер және т.б. элементтер айырып алынады.  

Ресурстар мен қорлардың үлес салмағы бойынша да, 

өнеркәсіптік игеру дәрежесі бойынша да жетекші рөл 

Мыңқұдық, Жалпақ, Уванас, Қанжуған, Мойынқұм, Инкай, 

Буденновское кенорындары орналасқан Шу-Сарысу уран кенді 

провинциясына тиесілі, онда осы геологиялық-өнеркәсіптік 

типтегі ресурстар мен қорлардың 72,8 %-ы шоғырланған. 

Сырдария уран-кен депрессиясының уран қорлары мен 

ресурстары Солтүстік және Оңтүстік Қарамұрын, Иркөл, 

Харасан, Заречное кенорындарында шоғырланған және осы 

геологиялық-өнеркәсіптік типтің жалпы қорының 14,9 %-ын 

құрайды. 

Іле депрессиясында осы типтегі бір ғана Сулучекинское 

кенорны белгілі – (жалпы қорлардың 2,4 % құрайды). 

 

Негізгі әдебиеттер: 4 [318–345], 5 [248–271] 19 [20–27, 164–165] 

 

Бақылау сұрақтары:  

1. Уран кенорындарының өнеркәсіптік-генетикалық түрлері 

қандай? 

2. Өнеркәсіптік минералдар мен уран кендерінің түрлерін 

атаңыз. 

3. Уран мен торий қайда қолданылады? 

4. Уран және торий кендерінің сапасына қойылатын 

өнеркәсіптің негізгі талаптар. 

8. СИРЕК МЕТАЛДАР (БЕРИЛЛИЙ, ЛИТИЙ, ТАНТАЛ, 

НИОБИЙ, ЦИРКОНИЙ) ЖӘНЕ СИРЕК ЖЕР 

ЭЛЕМЕНТТЕРІ КЕНОРЫНДАРЫНЫҢ  

ӨНЕРКӘСІПТІК ТИПТЕРІ 

 

Сирек металдар. Қазақстан – сирек металдардың ірі 

провинцияларының бірі. Мұнда сирек металдар мен бір топ 

шашыранды элементтердің айтарлықтай қорлары барланған. 

Олардың кейбіреулері дербес кенорындар түзеді (вольфрам, 

молибден, бериллий, цирконий, тантал, ниобий, қалайы, 

стронций), екіншілері өзге рудалардың құрамында қосымша 

түрде ғана кездеседі (висмут, литий, сынап, күшала, яки 

мышьяк). Сирек металдардан Қазақстанда ең кең тараған 

вольфрам, бұл көрсеткіш тұрғысынан екінші орынды молибден 

алады, келесі орындар тантал, ниобий, қалайы, сирекжер 

элементтер үлесінде. Сирекжер элементтер бойынша 

республикамыздың перспективасы біршама жоғары бағаланады, 

ал тантал, ниобий және бериллий болжамдық ресурстары толық 

анықтала қоймаған. 

Сирек металдар жер қыртысында сирек кездесетін (кларк < 

0,03 %) жаңа  металдар, өйткені олар соңғы 50–200 жыл ішінде 

ғана ашылған және тек 30–50 жыл ішінде өнеркәсіпте 

қолданылады.  

Егер түсті және асыл металдар, олардың төмен 

кларктарына қарамастан, күнделікті өмірде жиі пайдаланылса,  

сирек металдар, әдетте, халық шаруашылығында, техника мен 

ғылымның жаңа салаларында қолданылады. 

Сирек элементтердің қатарына геохимиялық ерекшеліктері 

мен металлогениясы бойынша үш топқа бөлінетін 35 элемент 

жатады: 

1) Халькофил металдар және Cd, Ga, In, Tl, Ge, Se, Те 

сияқты бейметалдар (оларға табиғатта күкірт қосылыстары 

мен сульфидті кенорындарында жинақталу тән);  

2) литофил металдар — Li, Rb, Cs, Be, Sr (стронций), Y 

(итрий), лантаноидтер (Ln), Zr, Hf, Nb, Ta, Re табиғатта 

оттегі қышқылдарынын тұздары мен оксидтер түрінде 

кездеседі. 



Пайдалы қазбалар кенорындарының өнеркәсіптік типтері 

 

131 

Төрт төмен валентті жеңіл металдар (литий, рубидий, цезий 

және бериллий) негізінен қышқыл жыныстармен байланысты, 

олар магматогендік кенорындарға тән. 

Жоғары валентті металдар (иттрий, лантаноидтер, 

цирконий, гафний, ниобий, тантал) жиынтық әлемдік қоры ең 

көп, сілтілі таужыныстармен байланысты магматогендік 

кенорындарында шоғырланған; 

3) сидерофил металдар – Sc (скандий), V(ванадий) 

(табиғи жағдайда осы топ металдары сульфидтер түрінде де, 

оксидтер немесе оттегі қышқылдары түрінде де кездеседі). 

Эндогендік кенорындарда олар негізінен ультрабазиттерде 

(90 % мафелік минералдар: магмалық таужыныстарында 

кездесетін темір-магнезиялық (Mg-Fe) минералдар және 

титаномагнетит, ильменит, магнетит минералдарымен 

кездесетін базиттерде (негізгі құрамды магмалық таужыныстары 

(SiO2 45–52 %) жинақталады. 

Басқа параметрлер бойынша сирек металдар арасында:  

1. сирек сілтілі металдар — литий, рубидий, цезий;  

2. сирек жеңіл металдар-бериллий;  

3. сирек баяу балқитын металдар – тантал, ниобий, 

цирконий, гафний;  

4. сирек жер элементтер (иттрий және лантаноидтар); 

5. шашыранды элементтер – германий, рений, таллий, 

кадмий, индий, галлий, селен, теллур бөлінеді. 

 

8.1. Бериллий кенорындары 

 

Бериллий (Be) латын тілінен Beryllium – Д. И. Менделеев 

химиялық элементтер периодтық екінші жүйесінің 2-ші 

тобының химиялық элементі, атомдық нөмірі 4. Қарапайым зат 

ретінде бериллий ашық сұр түсті, салыстырмалы түрде қатты, 

сілтілі жер металы болып табылады. Өте улы.  

Бериллий кларкі 3,8х10-4 %. 50-ден астам бериллий 

минералдары белгілі. Олар, силикаттар (50 %), фосфаттар           

(25 %), оксидтер мен бораттар. Берилл Ве3А12[Ѕі6О18] (10–12 % 

ВеО), фенакит Ве2[SiO4] (40–44 %), бертрандит Ве4[Ѕі2О7](ОН)2 

(40–42 %), хризоберил А12[ВеО4] (18–20 %) минералдары 

өнеркәсіптік маңызға ие. Кейбір берилл минералдарының 

түрлері   асыл тастарға жатады – изумруд (жасыл), аквамарин 

(теңіз суының түсі), гелиодор (ашық сары), воробьевит 

(қызғылт), сондай-ақ хризоберил түрлері – александрит (күндізгі 

жарықта жасылдан жасанды жарықта күлгінге дейін өзгереді).  

Төмен тығыздықты, қатты, икемділігі жоғары және жылу 

сыйыстыру және т.б. қасиеттеріне байланысты бериллий атом 

технологиясында (нейтрондардың көзі, олардың реакторлардағы 

тежегіш рефлекторы), ұшақ және зымыран технологиясында 

(жеңіл және берік материал ретінде), ұшқынсыз қорытпалар 

өндірісінде (жарылғыш заттар өнеркәсібінде) және т.б. жерлерде 

қолданылады. 

Негізгі рөлді берилл (қорлардың 75 %) және фенакит-

бертрандит кендері ойнайды. ВеО-ның түбірлік кендердегі 

кондициялық құрамы – 0,02 %, кешенді және мору қыртысында 

– 0,01 %. 

Шет елдердің қорлары шамамен 1 млн т ВеО құрайды. 

Олардың жартысынан көбі кедей кендерге тиесілі (0,04–0,06 % 

ВеО). Бірегей Томас-Рейндж кенорнындағы (АҚШ) берилийдің 

қоры 200 мың тоннаны құрайды. Ірі кенорындарының қоры            

40–100 мың т. Бай кендерде ВеО 0,5 %, кедей кендерде 0,04–

0,1%-ды құрайды. Бериллий концентраттарын (ВеО-ның 10 %) 

әлемдік (ТМД-сыз) өндіруі 100 мың тоннаға жетеді, бериллий 

өндірісі –шамамен 0,8 мың т.  

Қазақстанда екі таза бериллий кенорны барланған, олар – 

Орталық Қазақстандағы Нұраталды (берилл минералы) және 

Шыңғыс тауларындағы Қаражал (гильвин, хризоберилл 

минералдары) кенорындары. Құрамында бериллий бар 

молибден-вольфрам кенорындарының мысалы ретінде Ақшатау, 

Солтүстік Қоңырат, Қараоба кенорындарын атауға болады. 

Соңғы жылдары Таулы Алтай жоталарыда Асахин деп 

аталатын сирек металл кенорындарының жаңа типі анықталды.  

 

8.2. Тантал және ниобий кенорындары 

 

Бұл металдар қасиеттері бойынша бір-біріне жақын және 

әрқашан табиғатта бірге кездеседі. Екі элемент те өте  икемді,  

қышқылдарға төзімді, жоғары температурада беріктігін 

сақтайды. Олар зымыранда, авиақұрылыста, атом 

энергетикасында, радиоэлектроникада, химиялық машина жасау 

өндірісінде қолданылады. Олар ыстыққа төзімді және тот 

баспайтын болаттарды, аса қатты және аса оттөзiмдi 

қорытпаларды өндіру үшін кеңінен қолданылады. Танталдың 

едәуір бөлігі зымырандарға, ғарыш кемелеріне электролиттік 

конденсаторлар жасау үшін қолданылады. 

Nb кларкі 2х10–3 %, Та кларкы 2, 5х10-4 %. Ниобий мен 

танталдын 50-ден астам минералдары белгілі. Олардың ішінде 

танталит–колумбит (Fе,Мп)(Nb,Та)2О6 (75–86 % Nb2О5+Та2О5), 

пирохлор–микролит (Na,Са)2(Nb,Та)2О6(ОН,F) (30–70 % және 

лопарит (Nb,С1,Са) (Ті,Nb,Та)О8 (8–20 % Nb2О5+Ta2O5) 

топтарының минералдары басты өнерәсіптік маңызға ие. 

Кенорындарда тантал мен ниобий әдетте ортақ минералдар 

түзіп, бірге кездеседі. Та2О5/ Nb2O5 қатынасы кең ауқымда – 3:1-

ден 1:1000-ға дейін өзгереді. Сондықтан тантал, тантал-ниобий 

және ниобий кендері бөлінеді. Ең төменгі құрамы Nb2О5 – 0,1 %, 

Та2О5 – 0,01 %. 

Тантал және ниобий кенорындардың геологиялық-

өнеркәсіптік типтері мынадай топтармен ұсынылуы мүмкін: 

тантал кенорындары: сирек кездесетін минералдармен 

байытылған сирек металды пегматиттер (өздеріне тән гигант 

немесе ірі түйірлі құрылымды интрузивтік магмалық 

таужыныстар (дән мөлшері 1 см-ден астам); құрамында тантал 

бар сирек металды граниттер;  

тантал-ниобий кенорындары: құрамында колумбит бар 

граниттер; сирек металды сілтілі граниттер; лопарит агпаитті 

нефелин сиениттері; 

ниобий кенорындары: карбонатитті; карбонатиттер 

бойынша дамыған мору қыртысы. 

Тантал мен необий  әлемдік қорлары (ТМД-сыз) 15–20 млн  

т Nb2О5 және 0,15 млн т Та2О5 деп бағаланады. Ірі кенорындарда 

500 мың тоннадан астам Nb2О5 және 15 мың тоннадан астам 

Та2О5 қоры бар, орташа кенорындарда – 500–100 және 15–2 мың 

т, ұсақ – 100-ден және 2 мың тоннаға кем. Ниобий ірі және бай 

кенорындары Бразилияда (Борейро-де-Араша), тантал ірі және 

бай кенорындары – Канадада (Берник-Лейк) орналасқан. 

Ниобий (50-55% Nb2О5) концентраттарының әлемдік өндірісі 

(ТМД-сыз) 16 мың т, тантал (60 % Та2О5) – шамамен                           

700 тоннаны құрайды.  

Қазіргі таңда Қазақстанның тантал бойынша шикізат базасы 

төрт кенорынмен анықталады, олар – Бакенное, Белогорск, 

Юбилейное және Жоғарғы Баймұрза. Ахметкино кенорны 

барланған нысан болып саналады. Бұл кенорындардың барлығы 

да Қалба жоталарында (Кенді Алтай). Балансқа 12 кенорын 

тіркелген, олардың 8-нің қорлары есепке алынған; бұл 

кенорындар – Белогорск, Бакенное, Юбилейное, Кварцевое, 

Қараоба, Ахметкино, Огнев, Обухов. Барланған қорлар 

тұрғысынан жетік зерттелген Белогорск кенорны, қалған 

нысандардың дәлелденген қорлары 5 жылдан 15 жылға дейінгі 

мерзімге жетеді деп есептелген. Жалпы алғанда, республиканың 

танталмен қамтамасыз етілу деңгейі қанағаттанарлық дәрежеде 

емес.  

Ниобий бойынша республикада есепке алынған қорлар 

жоқ. Ниобийдің шағын кенорындары ретінде Жоғарғы Еспе 

(Шыңғыс-Тарабағатай), Лосев (Көкшетау), Жоғарғы Ырғыз, 

Борсықсай (Мұғалжар) кенорындарын және бір топ кен 

білінімдерін атауға болады. Бұлардың қорлары болымсыз және 

ниобий кен құрамындағы концентрациясы да өте төмен, 

сондықтан аталған нысандардың барлығының да өнеркәсіптік 

мәні жоқ. Осыған байланысты қазіргі таңда ниобий тек қана 

Қалбаның гранитті пегматиттерімен байланысты сирек металл 

рудаларынан жол-жөнекей өндіріледі.  

Қазақстанда перспективасы мол ниобий кенорындары әлі 

де болса табылуы әбден мүмкін. Тантал мен ниобий атауға 

тұрарлық қорлары техногендік кенорындарда – Белогорск 

комбинатының қалдықтарында шоғырланған. Бұл комбинатта 

10 млн тоннадан астам өндіріс қалдықтары жинақталған, оларда 

тантал, ниобий, қалайы, бериллий, литий, цезий т.б. мол 

концентрациялары шоғырланған.  

8.3. Литий кенорындары 
 
Литий (Li), лат. Lithium- Д. И. Менделеев химиялық 

элементтерінің периодтық жүйесінің екінші кезеңінің 1-ші 
тобының химиялық элементі, атомдық нөмірі 3.  

Қарапайым зат ретінде литий күміс сияқты ақ түсті, өте 
жеңіл, жұмсақ сілтілі металл болып табылады. Литий төмен 
тығыздығына (0,53 г/см3), үлкен жылу сыйымдылығына, жоғары 
реактивтілігіне және бериллий, магний, алюминий, мыс, 
қорғасын қорытпаларды оңай қалыптастыру мүмкіндігіне 
байланысты 150-ден астам салада қолданады, соның ішінде атом 
энергетикасы, пластмасса өндірісі, электротехника (сілтілі 
аккумуляторларда), керамика және химия өнеркәсіптерінде, 
металлургияда. Сонымен қатар, литий термоядролық процестер 
үшін тритий көзі бола алады. 

Литий кларкі 2,9х103 %. Литий 28 минералда кездеседі. 
Соның ішінде сподумен LiАlSi2О6 (Li2О – 8 % дейін) және 
лепидолит (силикат, LiO2 – 2–6 %) өнеркәсіптік маңызға ие. 
Литий сондай-ақ амблигониттен (фосфат, Li2О – 6–9 %), 
цинвальдиттен (силикат, Li2О – 3–4 %), петалиттен (силикат, 
Li2О – 4,5 %)  бөлініп алынады. 

Литийдің негізгі кендері – сподумен (қорлардың шамамен 
80 %); лепидолит кендері де өнеркәсіптік мәнге ие. Литий 
маңызды көзі – кейбір көлдердің рапасы, теңіз суы, жер асты 
минералданған сулары. Кондициялық құрамы – кендегі 
шамамен 1 % ( Li2О) және рапада 0,05–0,1 %. 

Литий жалпы қоры (Li2О) шет елдерде шамамен 30 млн т, 
оның ішінде барланғаны – шамамен 7 млн т. Ірі кенорындардың 
қоры 500 мың тоннадан асады, орташа – 200–500 мың т, ұсақ – 
100–200 мың т. Соңғы жылдары литий өндірісі ондаған есе өсті 
және қазіргі уақытта шет елдерде 6,5 мың тоннаға жетті.  

Қазақстанда литий баланстағы қорлары төрт сирек металл 
(қалайы-тантал) кенорындар құрамынан алынады, олар – 
Юбилейное, Ахметкино, Бакенное, және Жоғарғы Баймұрза 
кенорындары. Бұл кенорындарда литиймен қатар рубидий мен 
цезий металдарының біршама жоғары концентраттары бар. 
Тарғын және Белогорск кенорындарында соңғы металдардың 
авторлық қоры есептеліп шығарылған. Сирек сілтілі бұл 

элементтер өнеркәсіптік-генетикалық типі граниттік 
пегматиттермен байланысты. Бұл пегматиттердегі негізгі 
рудалық минерал сподумен, онымен бірге сирегірек липодолит 
және поллуцит минералдары да кездеседі.  

 

8.4. Цирконий кенорындары 
 
Цирконий (ZR, лат. Zirconium) – Д. И. Менделеев 

химиялық элементтерінің периодтық жүйесінің бесінші 
кезеңінің 4-ші тобының химиялық элементі, атомдық нөмірі 40. 
Қарапайым зат ретінде цирконий – күміс-сұр түсті, жылтыр 
өтпелі металл. Ол жоғары икемділікке ие және коррозияға 
төзімді. 

Цирконий қосылыстары литосферада кең таралған. Түрлі 
деректер бойынша цирконий кларкі 170-тен 250 г/т дейін, теңіз 

суындағы концентрациясы 5⋅10-5 мг/л. Цирконий – литофил 
элемент. Табиғатта оның тек оттегімен қосылыстары оксидтер 
мен силикаттар түрінде белгілі. Цирконий шашыранды элемент 
болғанына қарамастан, құрамында цирконий, оксидтер немесе 
тұздар түрінде кездесетін 40-қа жуық минералдар кездеседі.  

Цирконий кендері, табиғи минерал түзілімдер, олардың 
қосылыстар мен концентрацияларының мөлшері, пайдалану 
техникалық жағынан мүмкін және экономикалық тұрғыдан 
тиімді. Шамамен цирконий 50 минералы белгілі, бірақ 
практикалық маңызға  тек циркон (65 %) және бадделеит (95–98 %) 
ие. Циркон әлемдік қордың және ZrO2 өндірісінің 95 % қамтиды, 
бадделеит – 5 % қамтамасыз етеді. 

Циркон кендерінің екі негізгі геологиялық-өнеркәсіптік 
типтері анықталған – қазіргі заманғы және мезокайнозойлық 
кешенді шашылымдар (циркон, рутил, ильменит, монацит және 
басқа минералдармен); ультра негізді сілтілі таужыныстар мен 
карбонатиттердегі (бадделеит және темір, мыс, фосфор, тантал, 
ниобий, сирек кездесетін элементтер минералдарымен) кешенді 
түбірлік кенорындар, олардағы мору қыртыстары. Әлемдегі 
ZrO2 қорының 95 %-ы Австралия еліндегі Ричардс Бей, Энибба 
және ВИМ-150, Үндістандағы Чавара, АҚШ-тағы Трей-Ридж 
кенорындарында шоғырланған. Циркон шашылымындағы 
мөлшері 3–4 кг/м3 дейін, әдетте циркон шашылымында ZrO2 

мөлшері 1–2,5 % құрайды. Ең бай кен денелерінде кен 
минералдарының концентрациясы 40–80 % құрайды. Цирконий 
әлемдік қорларындағы түбірлік кенорындарының үлесі 5 %-дан 
аспайды (Оңтүстік Африкадағы Пхалаборва). Түпкір кендердегі 
ZrO2 мөлшері 1–1,5 %, бадделеит желілерінде 10–30 %-ға 
жетеді. 

Перспективалық геологиялық-өнеркәсіптік типтеріне 
метасоматоздық өзгерген құрамында циркон, пирохлор, 
колумбит, малакон, гагаринит және басқа минералдармен, 
сондай-ақ циркон мен нефелин сиениттері бар сілтілі 
гранитоидтар (Швециядағы Норра-Черрдің құрамында эвдиалит 
бар сілтілі массивтері; Канададағы Лабрадор түбегіндегі Ред-
Вайн және Сил-Лейк; Оңтүстік Африкадағы Пиланесберг). 

Ресей Федерациясында ZrO2 қорының 2/3 бөлігі түбірлік 
кенорындармен (Ковдорское, Улуг-Танзекское, Катугинское) 
және тек 1/3 бөлігі мезокайнозой көмкерілген 
шашылымдарымен (Туганское және т.б.) байланысты. 

Қазақстанда цирконий және құрамында цирконий бар 
кенорындарының төмендегідей геологиялық-өнеркәсіптік және 
генетикалық типтері ерекшеленеді: 

1) карбонатитік кенорындар (Красномайское); 
2) альбититтік кенорындар (Борсықсай, Жоғарғы Эспе, 

Лосевское);  
3) шашылым кенорындар (Обуховское, Шоқаш, Қараөткел 

және т. б.);  
4) мору қыртысы (Аршалы, Борсықсай және т. б.). 
Республикадағы цирконий шикізатының бірден-бір көзі 

ретінде ильменит-рутил-цирконий (титан-цирконий) 
шашылымдарды атауға болады. Бұл шашылымдардағы 
цирконий (цирконий диоксидінің) барланған қорлары 10 млн 
тоннаны құрайды.  

Республика аумағында ондаған титан-цирконий 
шашылымдары белгілі, олардың ішіндегі ең маңыздылары – 
Обухов, Шоқаш, Қараөткел, Сабындыкөл, Жарсор, Тобыл, Үстірт, 
Прогнозная, Құмкөл, Дружба. Шоқаш пен Обухов шашылымдары 
өндіріске дайындалған, онда тәжірибелік-өндірістік жұмыстар 
басталып кетті. Цирконийдің біршама ірі шоғырлары кейбір 
түбірлік кенорындарда да кездеседі, бұлардың мысалы ретінде 

Көкшетау өңіріндегі Лосев тантал-ниобий кенорынды, Шыңғыс-
Тарабағатай тауларындағы сирекжер Жоғарғы Еспе және Тілеубет 
кенорындарын атауға болады.  

Жалпы алғанда, Қазақстан цирконий концентратын 
өндірудің біршама ауқымды базасымен қамтамасыз етілген.  

 

8.5. Сирек жер элементтерінің кенорындары  
 
Сирек жер элементтеріне (ТR) лантан La, церий Се, 

празеодим Рг, неодим Nd, прометий Рм, самарий Sm, европий 
Еu, гадолини Gd, тербий Тb, диспрозий Dy, гольмий Но, эрбий 
Ег, тулий Тm, иттербийі Yb, лютеций Lu және иттрий Y жатады.  

Сирек жер элементтері өзара химиялық және кейбір 
физикалық қасиеттері ұқсас, бұл олардың атомдарының сыртқы 
электрондық деңгейлерінің бірдей құрылымымен түсіндіріледі. 
Олардың барлығы күміс – ақ түсті металдар, және олардың 
барлығы ұқсас химиялық қасиеттерге ие (тотығу денгейі +3-ке 
тән). Сирек жер элементтер металдарын оксидтер, фторидтерді 
тотықсыздандыру арқылы, сусыз тұздарды электролиздеу және 
басқа әдістер арқылы алады. 

Сирек жерлер металлургияда қара және түсті металдар 
қорытпаларының механикалық қасиеттерін, жылу және ыстыққа 
төзімділігін арттыратын легірлеуші және модификациялаушы 
қоспалар ретінде қолданылады. Олар мұнайды крекинг кезінде 
катализатор ретінде, радиоактивті сәулелену көздері ретінде 
атом реакторларында өзектерді (Gd, Sm, Eu) реттейтін түсті 
теледидарлардың, люминофорлардың, ауыр магнитті 
қорытпалардың, лазерлер мен мазерлердің кинескоптарын 
өндіруде қолданады. 

Жер қыртысындағы сирекжер минералдарының барлық 
тобының орташа жиынтық құрамы 0,01 %-ға жуық, жекелеген 
элементтердің құрамы 2х10–5-тен (тулий) 4,6х10-3-ке (церий) 
дейін ауытқиды. 200-ге жуық минералдар құрамында сирекжер 
элементтері кездеседі, ал өнеркәсіптік маңызы бар минералдарға 
монацит (Се,Тһ)РО4 (70 % дейін ТR2О3), ксенотим YРO4 (60 % 
дейін), бастнезит Се(СО3)F (65–75 %), паризит Се2Са(СО3)2F2 
(46–60 %), лопарит (Nа, Се,Са) (Ті,Nb,Та) О3(31-35%), 
фергюсонит Y(NbО4) (30–45 %) жатады. 

Сирекжер элементтерінің әлемдік қорлары (ТМД-сыз)               
45 млн тоннаға бағаланады, TR2O3 қорлары 500 мың тоннадан 
асатын кенорындары ірі кенорындарға жатады, орташаға – 500–
100 мың т, ұсақ кенорындарға – 100 мың т аз TR2O3 қорлары 
жатады.  Бай кендерде 1–2 %-дан астам TR2О3,  ал кедей 
кендерде – 0,3 %-дан аз. Шет елдерде сирекжер 
концентраттарының өндірісі (60 % TR2О3) 50 мың т құрайды, 
оның ішінде шамамен 60 % АҚШ-да.   

Сирекжер элементтер әртүрлі ванадий, фосфор, уран, 
молибден-вольфрам және титан-цирконий кенорындарда 
қосымша шикізат түрінде кездеседі. Басқа сөзбен айтқанда, 
сирекжер өзге кенорын рудаларының құрамында ілеспе 
элементтер түрінде кіреді және көп жағдайда олардың қоры 
өнеркәсіптік игерімге жарамды мөлшерде болып келеді. 
Қазақстанның 10 кешенді кенорнында сирекжер элементтер 
жетекші рөл атқарады, мұндай кенорындарға жататындар – 
Солтүстік Қазақстандағы Ақбұлақ, Талайырық, Солтүстік 
Кутюхин, Құндыбай, Надеждин, Молодежное, Орталық 
Қазақстандағы Ақкеңсе, Орталық Қазақстандағы Жамшы және 
Батыс Қазақстандағы Приозерное кенорындары. Шығыс 
Қазақстандағы Еспе кенорын біршама ірі сирекжер нысаны 
болып табылады (ниобий-цирконий-сирекжер). Орталық 
Қазақстандағы Жоғарғы Қайрақты, Жанет, Оңтүстік Жауыр 
сияқты молибден-вольфрам кенорындары да сирекжер жоғары 
концентрациясын кіріктіреді.  

Сирекжер өзге де кешенді кенорындар құрамында ілеспе 
элементтер түрінде кіреді, олар: Қаратаудың Баласауысқандық, 
Қорымсақ, Жабағылы сияқты ванадий кенорындары, Ақсай, 
Шолақтау, Көксу, Көкжон, Жаңатас, Верхний Ранг сияқты 
фосфорит кенорындары; Маңғыстаудың Меловое, Тайбағар, 
Томақ, Тасмұрын сияқты органогендік-фосфат-уран 
кенорындары; Шу-Сарысу және Сырдария ойыстарының Инкай, 
Мыңқұдық, Қанжуған сияқты селен элементін кіріктіретін 
қабаттық-инфильтрациялық уран кенорындары; Іле ойысының 
Заозерное, Тастыкөл сияқты фосфор-уран-көмір кенорындары. 
Сирекжер элементтері мол концентрациясы, сол сияқты, кейбір 
көмір кенорындарында (Қаражыра кенорны, Алакөл, Ленгер, 
Шұбаркөл, Майкөбе, Жыланшық көмірлі алаптарының 

кенорындары) және титан-цирконий шашылымдарында 
(Обухов, Заячья, Решающая, Ақеспе т.б.) кездеседі.  

Кейбір сирекжер мору қыртыстары да практикалық тұрғыдан 
маңызды (мәселен, Ұлытаудағы Құндыбай кенорны, Солтүстік 
Қазақстанның, Торғай өңірінің кейбір мору қыртыстары).  

Сирекжер шикізат потенциялық шоғырлары ретінде кейбір 
сілтілі-мафит интрузиялармен байланысты қалыптасқан 
карбонатиттерді атауға болады (Көкшетау, Мұғалжар өңірлері, 
Оңтүстік және Орталық Қазақстанның кейбір өңірлері). Жарма-
Сауыр өңірінің кейбір сілтілі гранит массивтері құрамында да 
сирекжер жоғары концентрациясы анықталған.  

Қорыта айтқанда, Қазақстанның сирекжер элементтер 
өндіруге деген потенциялық мүмкіндіктері жоғары деңгейде. 

 
Негізгі әдебиеттер: 1 [250–260], 5 [215–325], 13 [18–21, 86–

88, 137–140] 
 

Бақылау сұрақтары:  
1. Сирекжер элементтері кенорындарының өнеркәсіптік-

генетикалық типтері қандай? 
2. Сирекжер элементтері қайда қолданылады? 
3. Сирекжер элементтерінің өнеркәсіптік минералдарын 

атаңыз. 
4. Қазақстанда сирекжер элементтерінің кенорындары қай 

жерде орналасқан? 
5. Тантал, ниобий және литий қайда қолданылады ? 
6. Тантал, ниобий және литий кендерінің минералдары мен 

негізгі түрлерін атаңыз. 
7. Өнеркәсіптің тантал, ниобий және литий кендерінің 

сапасына қойылатын негізгі талаптары. 
8. Қазақстанда тантал, ниобий және литий кенорындары 

қай жерде орналасқан? 
9. Бериллий мен берил минералдары қайда қолданылады? 
10. Бериллий кендерінің минералдары мен негізгі түрлерін 

атаңыз. 
11. Бериллий кендерінің сапасына қойылатын өнеркәсіптің 

негізгі талаптар. 
12. Қазақстанда бериллий кенорындары қай жерде орналасқан? 

9. БЕЙМЕТАЛЛ ПАЙДАЛЫ ҚАЗБАЛАР 

КЕНОРЫНДАРЫНЫҢ ӨНЕРКӘСІПТІК ТИПТЕРІ. АСЫЛ, 

ӘШЕКЕЙ  ЖӘНЕ ТҮСТІ ТАСТАРДЫҢ КЕНОРЫНДАРЫ 

 

Бейметалл пайдалы қазбалар, өздерінің физикалық және 

физикалық-химиялық қасиеттеріне, минерал құрамының 

ерекшеліктеріне, сондай-ақ әртүрлі өнімдер мен материалдар 

алу мүмкіндіктеріне байланысты қолданылады. Олар металдар 

алу үшін (калий, магний, натрий және т.б. қоспағанда) және 

табиғи отын ретінде (бор қосылыстарынан басқа) 

қолданылмайды. Бейметалл  тобына жататын  пайдалы қазбалар, 

таралу түрлер саны бойынша металл және жанғыш пайдалы 

қазбалар тобына қарағанда әлдеқайда көбірек. Бейметалл 

пайдалы қазбаларға,  табиғи түрде немесе алдын ала өңдеуден 

кейін қолданылатын пайдалы қазбалар жатады, олардың 130-дан 

астам өнеркәсіптік типтері бар. 

Басты пайдалы қасиеттері мен өнеркәсіптік қолданудың 

негізгі бағыттарына қарай бейметалл пайдалы қазбалар үш 

топқа бөлінеді: 

1) индустриялық шикізат: бағалы, әшекей және техникалық 

тастар-алмаз, рубин, сапфир, изумруд, гранаттар, малахит, 

агаттар және т.б.; пьезооптикалық және электротехникалық 

шикізат – пьезокварц, исланд шпаты, оптикалық кварц, 

оптикалық флюорит, мусковит, флогопит; жылу және дыбыс 

оқшаулағыш қышқыл және сілтіге төзімді, сондай-ақ 

металлургияға арналған отқа төзімді материалдар мен қосымша 

шикізат-графит, хризотил және амфибол асбесттер, тальк, 

магнезит, флюорит, барит, витерит; табиғи сорбенттер – 

цеолиттер, бентониттер және т. б. 

2) Химиялық және агрономиялық шикізат: минералды 

тұздар – калий, калий-магний, ас тұзы, натрий сульфаты, табиғи 

сода; фосфат шикізаты – апатит және фосфориттер; күкірт және 

бор шикізаты. 

3) Құрылыс материалдары өнеркәсібіне арналған 

минералдық шикізат: жеңіл бетон толтырғыштарын және жылу 

оқшаулағыш материалдарды өндіру үшін – пемза, вулкандық 

және әк туфтар, диатомиттер, трепелдер, опокалар, перлит, 

вермикулит; Құрылыс және қаптау тасы – магмалық, шөгінді 

және метаморфтық таужыныстары; тұтқыр материалдарды алуға 

арналған шикізат – карбонатты жыныстар, гипс және ангидрит; 

құрылыс құмы және құм-қиыршықтас материалдары; 

керамикалық шикізат-саздар мен каолиндер, дала шпаттары, 

пегматиттер; шыны шикізаты; тас құюға арналған жыныстар; 

минералды пигменттер. 

Бөлінген топтар арасындағы шекаралар қатаң емес. Металл 

емес пайдалы қазбалардың жекелеген түрлері (барий, магнезит, 

гипс, ангидрит, флюорит, кварц, дала шпаттары, нефелин және 

т.б.) әртүрлі жіктеу топтарына түсуі мүмкін. 

Қазақстан бейметалл пайдалы қазбалардың ірі-ірі 

барланған қорлары мен болжам ресурстарының иегері. 

Республика аумағында руда емес шикізаттың 2000-нан астам 

кенорындары белгілі, оның 1200-дейі құрылыс 

материалдарының кенорындары.  

Руда емес шикізаттар ішінде мемлекеттік баланс тарапынан 

есепке алынған, мейілінше маңызды деп фосфориттер, 

талшықтастар (асбестер), каолиндер, бариттер, флюориттер, 

тальк, отқа төзімді және қиын балқитын саздар, бентониттер, 

воллостаниттер, глоукониттер, калий және магний тұздары, ас 

тұзы, натрий сульфаты, бораттар, цеолиттер, цемент және 

керамзит шикізаты, қаптама тастар, асыл және әшекей тастар, 

оптикалық және жоңғыш (абразивтік) материалдар, минералдық 

бояулар, қалыптық және флюстік материалдар, шынылық 

құмдар, минералдық мақталар мен тасқұймалар өндірісіне 

қажетті петрургиялық шикізаттар, қабырғалық тастар, гипс, 

минералды және термалық жерасты сулары, шипалы балшықтар 

есептеледі. 

Соңғы жылдары руда емес шикізаттар бір топ дәстүрлі емес 

түрлері белгілі болды, оларға жататындар – волластонит, 

глауконит, шунгит, цеолит т.б. бұлардың жаңадан белгілі болған 

кейбір бағалы қасиеттері оларды өнеркәсіп пен ауыл 

шаруашылығының әртүрлі салаларында табысты түрде 

пайдалануға мүмкіндік береді. 

9.1. Асыл, әшекей (құлпырмалар) және техникалық 

тастардың кенорындары  

 

Әшекей тастар (құлпырмалар) шикізаты олардың 

эстетикалық құндылығын, таралуын және, демек, құнын 

анықтайтын физикалық қасиеттердің көрсеткіштеріне 

байланысты бірнеше топқа бөлінеді. Е. Я. Киевленконың 

классификациясында келесі топтар мен кластар қабылданды:  

1) зергерлік (асыл) тастар: алмаз (өңделген түрінде –

гауһар), изумруд, рубин, сапфир (I реттілікте); александрит, 

қызғылт сары, күлгін және жасыл сапфир, асыл қара опал, асыл 

жадеит (II реттілікте); демантоид (ашық жасыл анартас), 

шпинель, асыл және отты опал, аквамарин (жасыл көк берилл), 

топаз, родонит, турмалин (III реттілікте); хризолит (зергерлік 

оливин), циркон, сары, жасыл және қызғылт берилл, кунцит, 

бирюза, аметист (күлгін кварц), пироп, альмандин,  хризопраз, 

цитрин (IV реттілікте); 

2) зергерлік-әшекей тастар: лазурит, жадеит, нефрит, 

малахит, янтарь, тау хрусталі, чароит (I реттілік); агат, амазонит, 

родонит, қанды гематит, обсидиан, кәдімгі опал, мөлдір емес 

иризациясы бар далалық шпаттар (II реттілікте); 

3) әшекей тастар: яшма, мәрмәр оникс, лиственит, 

обсидиан, агат, селенит, флюорит, авантюринді кварцит, 

агальматолит, түрлі-түсті мәрмәр, порфирлер, брекчиялар. 

Қазақстан құлпырмаларға жататын табиғи шикізаттар 

ресурстарына мейілінше бай өлке. Республика ауқымында асыл 

тастар мен әшекей тастардың ондаған кенорындары ашылған. 

Бұлардың ішіндегі ең маңызды кенорындар мыналар (әуелі 

кенорынның атауы, жақшаның ішінде асыл немесе әшекей тас 

атауы): Итмұрынды (жадеит); Сарыкөлболды, Пыстан 

(хризопраз); Алтынтөбе (диоптаз); Ақсүмбе, Жыланды (феруза); 

Делбегетей, Изумрудное (изумруд); Шақпақ (малахит); Пыстан, 

Шыбынды, Шарлы (мүкті ақық); Кішкенесор (гематит-қантас); 

Друзовое, Ақтас, Ақжайлау, Бескемпір (тау хрусталі); Риддер, 

Анастасьев, Аймақ, Жұмырсай (яшмалар); Кулет, Гранатовое 

(анартас, яки гранат); кенорындардың Қаратау тобы (салауатты 

халцедон); Қумола, Үшбұлақ (родусит); Майкөл (амозонит және 

офикальцит); Вознесенское (салауатты опал); Қызылтуған, 

Оңтүстік Кетпен, Әлжанов (таспалы және қат-қабатты ақықтар); 

Майтөбе, Арқалық, Ашутасты, Кербұлақ (агальматолит) т.б. 

Өзге де құлпырмалар мен әшекей тастардың талай-талай кен 

білінімдері белгілі, олар нашар зерттелген. Мәселен, 

республикада берил, топаз, аметист, цитрин, түсті турмалин, 

түсті мәрмарлар, обсидиан, кальцифир, родонит, серпентин, 

дендролит (тасқа айналған ағаш) т.б. асыл тастар мен 

құлпырмалардың кен білінімдері бар. Солтүстік және Оңтүстік 

Қазақстанның әртүрлі аудандарында алмас кристалдарының 

сынықтары табылу мысалдары бар, бұлар да әзірге толық 

бағалана қойған жоқ. Жалпы алғанда, республикада әлі де болса 

тиянақты түрде және бағдарлы түрде зерттеуді қажет ететін 

мыңдаған құлпырма шикізат нысандары бар.  

Техникалық алмастар. Солтүстік Қазақстанның Көкшетау 

өңірінде техникалық алмас ғажайып кенорны Құмдыкөл 

барланған. Бұл кенорынның ғажайыптылығы оның өте ірі, яғни 

таужыныстардағы алмас түйірлері концентрациясының 

молдығымен ғана емес, сол алмас кристалдары мен 

тозаңдарының гнейстер, тіпті мәрмарлар сияқты «таза 

континенттік қыртысқа тиесілі» таужыныстарға 

шоғырланғандығында. Алмас өте жоғары қысымдар 

жағдайында қалыптасатындығын ескерсек, оның 

кристалдарының жердің беткі қабатына тән таужыныстарға 

шоғырлануы расынан да ғажайып құбылыс. Құмдыкөл кенорны 

өнеркәсіптік игеруге толығымен дайындалған. Осы өңірден өзге 

де Құмдыкөлге ұқсас бес кенорын ашылған, олар – Кенеткөл, 

Шығыс және Батыс Қарлыкөл, Ащыкөл және Барчин 

кенорындары.  

Жоңғыш тастар – корунд, микрокварциттер, анартастар.  

Қазақстанда корунд қорының молдығы жағынан өте ірі 

Семізбұғы кенорны белгілі. Бұл кенорыннан 50 жыл ішінде 

(1926-1977 жылдар аралығы) 150 мың т жоғары сапалы корунд 

рудасы өндіріліп алынды. Қазір бұл кенорын сақталып 

қойылған. Оның қалдық қоры 11,5 мың т. Корунд рудасының 

белгілі дәрежедегі резерві ретінде делювийлік шашылымдарда 

да атауға болады (15 мың т шамасында).  

Орталық Қазақстанның Мойынты ауданында корунд 

біршама ірі кенорындары бағаланған, олар – Шешенқора                 

(60 мың т) және Жанет (75 мың т) кенорындары, алайда 

бұлардағы корундтың орташа концентрациясы төменірек.  

Табиғи жоңғыштар ретінде Қазақстанда кеңінен тараған 

халцедондар кейбір сорттары (халцедон тастарын). Мұндай 

халцедондардың басты кенорындары Қаратау жоталарында 

белгілі (Ахмедбұлақ, Белтабай, Приозерное, Шабақты, 

Қайназар, Көктал т.б.). Бұлардағы жоңғыш халцедон жиынтық 

қоры 30 мың т шамасында. Бұл шикізат кейбір сорттарын әр 

түрлі бұйымдар (келілер, матрицалар т.б.) дайындайтын 

техникалық тас ретінде де пайдалануға болады. Ал халцедон 

декоративтік түрлері зергер-әшекей шикізат болып табылады, 

олардың қорлары бөлек есептелген.  

Жоңғыш тастар ретінде кейбір микрокварцит түрлерін де 

пайдалануға болады. Микрокварциттердің осындай түрлері 

Бурылбайтал кенорнында бағаланған (Балқаш көлінің батыс 

жағалауы, 400 млн т шамасында).  

Жоңғыш материалдар ретінде пайдалануға жарамды кварц-

дала шпаты шикізат негізгі қорлары Шығыс Қазақстандағы 

Қалба жоталарының сирек металды пегматиттік кенорындармен 

байланысты (Жоғарғы Баймұрза, Бакен, Қалайытапқан, 

Ахметкино, Жоғарғы Лобоксай кенорындары). Бұл 

кенорындардағы аталған шикізат жиынтық қоры 10 млн т 

шамасында. Шикізат тантал рудаларын өндіру барысында жол-

жөнекей алынуы мүмкін.  

Қазақстанда жоңғыш материал ретінде пайдалануға 

жарамды альмандин анартасының шағын кенорындары мен кен 

білінімдері белгілі (Қайыңды, Қараүңгір, Бірғыз, Қасқасу т.б.). 

Бұл нысандар әзірге нашар зерттелген.  

Оптикалық материалдар (пьезооптика шикізаты). 

Шикізаттар түріне пьезокварц пен оптикалық кварц және 

оптикалық флюорит жатады. Республикамызда пьезооптикалық 

шикізаттардың бірнеше кенорны барланған. Мұндай 

кенорындар Қазақстанның әртүрлі аймақтарында да бар. 

Мәселен, Орталық Қазақстан аймағында пьезокварц, тау 

хрусталі және балқытуға жарамды кварц кенорындары Ақтас 



Асубаева С. К., Омарова Г. М.  
 

146 

және Надырбай, пьезокварц пен оптикалық флюорит Кент 

кенорны белгілі. Шығыс Қазақстанда пьезокварц және 

оптикалық флюорит Ақжайлау кенорны, тау хрусталі Друзовое 

кенорны ашылған. Батыс Қазақстан ауқымында қоры ондаған 

мың т өлшенетін, оптикалық шыны балқытуға жарамды кварц 

кенорындары (Ақшоқы, Талдық, Қайыңды және Төлепсай) 

белгілі. Оңтүстік Қазақстанда оптикалық кварц Сарыкөл, 

оптикалық флюорит Қызылбелдеу кенорындары орналасқан.  

Аталған кенорындардың басым көпшілігі әзірге игерілген 

жоқ. 

 

9.1.1. Графит кенорындары 

 

Графит – бұл гексагонды сингонияда кристалданатын таза 

көміртек. Оның ең маңызды қасиеттері-бір бағыттағы тамаша 

жымдастығы, төмен қаттылықты, жоғары электр және жылу 

өткізгіштікгі, жоғары отқа төзімділігі (балқу температурасы 

3850 °C), химиялық инерттілігі, майлылығы және икемділігі, 

жоғары пигменттік қабілеті. 

Графит құю ісінде тигельдерді, күюге қарсы бояулар мен 

ұнтақтарды дайындау үшін, электротехникалық өнеркәсіпте 

гальваникалық элементтерді, сілтілі аккумуляторларды, 

электродтарды, электр машиналарындағы сырғымалы 

түйіспелерді өндіру үшін, сондай-ақ майлау материалдарын, 

үйкеліске қарсы бұйымдарды, подшипниктерге арналған 

төлкелер мен жапсырмаларды, қарындаштарды, қара көшіру 

қағазын, бояуларды және т. б. дайындау үшін қолданылады. 

Графит зымырандардың бөлшектерін жасау үшін қолданылады, 

жасанды гауһар алу үшін шикізат ретінде қызмет етеді. 

Графит әлемдік қорлары 600 млн т бағаланады. Аморфты 

графит ірі қорлары Мексика, Оңтүстік Корея және Австрия, ал 

кристаллды графиттің қорлары – Мадагаскар, Шри-Ланка, 

Үндістан, Швеция елдеріңде. Әлемдегі графит өндірісі 650 мың 

тоннадан асады (шамамен 10 % – масштабты графит) және 

ТМД, Қытай, Оңтүстік Корея, Мексика, Австрия, Үндістан, 

Шри-Ланка, Германия, Бразилияда шоғырланған. 

Қазақстандағы белгілі кенорындар негізінен ұсақ 

қабыршақты графит нысандары болып табылады. Қалғұты 

кенорнындағы (Кіндіктас жоталары) графиттің жалпы қоры              

10 млн т шамасында, оның 1,1 млн тоннасы өнеркәсіптік 

категорияға жатқызылған. Қарағайлы кенорнының С1 және С2 

категорияларына тиесілі қоры 9,5 млн т, ал Делбегетей 

кенорнының Р1 категориясы бойынша есептелген ресурстары          

4 млн т Ақжайлау және Аягөз өңірлерінде бір топ шағын 

кенорындар белгілі. Балтерек және Сиякезең кенорындары 

бұрынырақ игерілген. Оңтүстік Қазақстандағы Ақмола кенорны 

мөлшерлеп зерттелген. Жоңғар Алатауында, Кетпен және 

Кіндіктас жоталарында бірнеше шағын-шағын кенорындар мен 

кен білінімдері белгілі.  

Орталық Қазақстанда біршама ірі Сарытоғанбай кенорны 

белгілі, оның болжамдық ресурстары айтарлықтай мол деп 

есептеледі.  

Мұғалжар жоталарында Ақтасты және Бөгеткөл деп 

аталатын екі ірі кенорын белгілі. Бұл нысандардағы графит 

талшықтастар ені 60 м, ұзындығы 6 км созылатын жолақ түрінде 

көрініс береді, кейбір жекелеген графит линзаларының 

қалыңдығы 3 м жетеді. Тақтатастардағы графит орташа мөлшері 

8 % шамасында. Бұл кенорындар әлі де болса толық 

зерттелмеген.  

Қорыта айтқанда, республикамызда графит сенімді шикізат 

базасын қалыптастыруға толық мүмкіншілік бар.  

 

9.1.2. Слюда кенорындары 

 

Слюдаларға жататын жапырақты алюмосиликаттар 

тобынан мусковит КА12(ОН)2[Si3АlО10], флогопит (Мg,Fе)3 

[Ѕі3А1О10](ОН,F)2 және вермикулит (Мg,Fе2+,Fе3+))3 

[(Si,А1)4О10](OH)2хН2О өнеркәсіптік мәнге ие. Слюдалар ерекше 

физикалық қасиеттеріне: жұқа, икемді және берік мөлдір 

пластиналарға бөліну қабілеті, ылғалға төзімділігі, химиялық 

және термиялық төзімділігі, жоғары электр оқшаулау 

қасиеттеріне байланысты өнеркәсіпте  пайдаланылады. 

Мусковит пен флогопит негізгі тұтынушылары – электр 

және радиотехникалық салалар (оқшаулағыштар, 

диэлектриктер, қорғаныс төсемдері). Сонымен қатар, бұл 

минералдар жұмсақ шатыр материалдарын, тұсқағазды, 

қағаздың арнайы сорттарын және слюда қоспалары су мен отқа 

төзімділік, сәндік қасиеттер беретін бірқатар басқа өнімдерді 

өндіруде қолданылады. 

Солтүстік Қазақстанда ұсақ қабыршақты слюданың 

(мусковит) Кулет кенорны белгілі. Кенорын өзінің көлемі 

жағынан орташа кенорынға жатады. Өнеркәсіптік категориялар 

бойынша есепке алынған қоры 19,7 млн т. Шикізат өзінің 

сапасы жағынан өнеркәсіптегі әртүрлі жабындар жасауға 

қажетті оқшаулаушы материалдар өндірісінің талаптарын 

қанағаттандыруға жарамды. 

Оңтүстік Қазақстан өңірінде ұсақ қабыршақты слюданың 

Қайыңды кенорны мөлшерлеп зерттелген, бұл мусковит шикізат 

уатылған слюдалар дайындауға жарамды. Бұл кенорындағы 

мусковит қоры 600 мың т шамасында деп есептеледі.  

Шығыс Мұғалжар антиклинінде слюда кіріктіретін бірнеше 

пегматиттік желілер анықталған, бұлардан да мусковит өндіруге 

болады.  

Слюданың мол резерві ретінде Қалбаның сирек металл 

кенорындарын атауға болады, бұлардан слюданы қосымша 

түрде өндіру шаралары жолға қойылған. Бұл өңірдегі 

Ахметкино кенорнында 150 мың т, Бакенное кенорнында              

300 мың т, Юбилейное кенорнында 100 мың т, Қалайытапқан 

кенорнында 220 мың т, Жоғарғы Баймұрза кенорнында 160 мың т 

слюда бар.  

Вермикулит. Қазақстанда вермикулит 10 кенорны 

анықталған, олардың алтауы барланған. Бұлардың ішіндегі ең 

ірілері – Мұғалжар жоталарындағы Алтынтас және Шолақ 

Қайрақты кенорындары. Бұлардың есепке алынған жиынтық 

қоры 20 млн т, оның 2/3 бөлігі Шолақ Қайрақты кенорнының 

үлесінде. Аталдған кенорындар орналасқан ауданда тағы бір 

кенорын барланған, ол – Қаратас кенорны. Бұл кенорынның 

қоры 525 мың т, болжамдық ресурсы 1,5 млн т. Жалпы алғанда, 

Мұғалжар өңірі еліміздің вермикулит өнеркәсібінің өте ірі және 

өндіріске дайындалған шикізат базасын қаматамасыз ететін 

бірден-бір аудан болып табылады.  

Қазақстанның өзге өңірлері де вермикулит шикізатына 

құралақан емес. Солтүстік Қазақстанда Барчинск кенорнының 

қоры есепке алынған (450 мың т). Бұл кенорын вермикулиттен 

өзге гидрослюданың да ірі нысаны болып табылады (1,7 млн т). 

Республикамыздың оңтүстігінде, атап айтқанда Қаратау 

жоталарында өнеркәсіптік мәні бар Құлан және Ірісу 

кенорындары ашылған. Құлан кенорнындағы вермикулит есепке 

алынған қоры 16,8 мың т болса, ондағы екінші бағалы шикізат 

болып табылатын гидробиотиттің қоры 124,6 мың т. Ірісу 

кенорнының мөлшерлеп бағаланған ресурстары 1,2–1,5 млн т. 

Құлан кенорнының жанында шағын ғана Жыланды кенорны 

белгілі (болжамдық ресурсы 100 мың т шамасында). Бүкіл 

Қаратау жоталары бойынша вермикулит болжамдық ресурстары 

5–6 млн т шамасында деп есептеледі.  

Өнеркәсіптік тұрғыдан қызғылықты нысандар ретінде Есіл 

өзені бойындағы Құбасадыр және Сарысу-Теңіз өңіріндегі 

Неожиданное кенорындарын атауға болады. Бұлардағы 

вермикулит болжамдық ресурстары, тиісінше, 3–4 млн т және    

2 млн т. Алайда бұл екі кенорында да әлі де болса бағалау және 

барлау жұмыстарын жүргізу қажет.  

Орталық және Солтүстік Қазақстан аймақтарының 

вермикулит деген жиынтық перспективасы 10 млн т шамасында 

деп есептеледі.  

Жалпы алғанда, Қазақстандағы вермикулит қорлары жылу 

және дыбыс өткізбейтін материалдардың республикаға қажетті 

мөлшерін өндіруге толығымен жеткілікті.  

 

9.1.3. Асбест кенорындары 

 

Асбест, силикаттар тобына жатады, олар жұқа талшықтарға 

оңай бөлінеді. Олар екі топқа бөлінеді: хризотил-асбест 

(серпентин)  және амфибол-асбест. (Mg,Fe)6[Ѕі4О10](OH)8 

формуласы бар хризотил-асбест өнеркәсібте кеңінен 

қолданылады. Ол айқын талшықты құрылымға ие және 

талшықтардың жоғары созылу күшіне ие. Хризотил асбест жылу 

төзімділігі 700 °C-қа жетеді. 

Амфибол-асбест – олар магнезиялды-темір және сілтілі 

гидросиликаттар. Оларға крокидолит-, антофиллит-,  актинолит 

- және тремолит-асбесттер және т.б. жатады. 

Қазақстандағы талшықтас ресурстары антофиллит-

талшықтас, хризотил-талшықтас және родусит-талшықтас 

кенорындары есебінен қалыптасады.  

Антофиллит-талшықтастардың негізгі кенорындары 

Оңтүстік Мұғалжар өңіріне шоғырланған, олар – Бөгетісай, 

Қитарсай, Қайыңды, Июльское, Солнечное кенорындары. 

Бұлардағы антофиллит-талшықтастардың жалпы қоры 1,1 млн т 

руда, 91,3 мың т талшық. Аталған кенорындардың ішіндегі ең 

ірісі Бөгетісай кенорны, оның қоры бүкіл қордың 2/3 бөлігін 

құрайды. Қалғандары шағын кенорындар (әрбіреуінің қоры 

талшыққа шаққанда 6 мың т аспайды). Аталған кенорындар 

тобына көршілес Қайрақты талшықтасты белдем орналасқан, 

мұндағы талшықтардың қоры 5 мың т, болжамдық руда қоры 

30–40 мың т. Қайрақты белдемінің солтүстік-шығыс жағында 

Теңелдітау талшықтасты белдемі белгілі, мұндағы 

талшықтардың болжамдық ресурстары 50–60 мың т.  

Жалпы алғанда, еліміздің антофиллит-талшықтасқа деген 

сұранысы Оңтүстік Мұғалжардың жоғарыда аталған 

кенорындарының барланған қорлары есебінен қанағаттануы 

тиіс. Барланған қорды осы өңірдегі шағын кенорындар мен кен 

білінімдері есебінен өсіру перспективасы да жоқ емес.  

Еліміздегі хризотил-талшықтас шикізат қоры мейілінше 

мол. Бұл шикізат ең ірі нысаны Жетіғара кенорны, оның қоры 

16,5 млн т. Мөлшері жағынан екінші ірі кенорын Орталық 

Қазақстандағы Ешкіөлмес кенорны, оның барланған қоры            

10,3 млн т, кәделі (перспективалық) қоры 20 млн т. Кенорын ірі 

бола тұрса да, ондағы талшықтастың орташа мөлшері тым төмен 

және талшықтарының беріктігі де мақтарлықтай емес. Осы 

жайттарға байланысты бұл кенорынды игеру әзірге 

экономикалық тұрғыдан тиімді емес. Хризотил-талшықтас 

шағын кенорындары Оңтүстік Мұғалжарда, Солтүстік 

Қазақстанда (Батиманов), Балқаштың батысында (Хантау), 

Шығыс Қазақстанда (Белогорск), Орталық Қазақстанда 

(Шайтантас) белгілі.  

Родусит-талшықтас өнеркәсіптік кенорындары ретінде 

Жезқазған өңіріндегі Қумола және Үшбұлақ кенорындарын 

атауға болады. Бұл кенорындар игеруге толық дайындалған. 

Есепке алынған қорлары жағынан ірі кенорындарға жатады. 

Шикізат «көкшіл талшықтас» деп аталатын құнды түрдің 

техникалық талаптарын толықтай қанағаттандырады. Мұндағы 

родусит түрлерінің барлығы температура мен химиялық 

әсерлерге өте төзімді, сорбциялық және диэлектрлік қасиеттері 

жоғары, дисперсиялық қабілеті де айтарлықтай. Сондықтан да 

бұл родуситті әртүрлі бұйымдар жасауға жеке түрде де, өзге 

түрбөлшектермен қоспа түрінде де еш қиындықсыз пайдалануға 

болады. Родуситтің шағын-шағын нысандары Теңіз және Шу-

Сарысу ойыстарында да белгілі.  

 

9.1.4. Тальк кенорны 

 

Mg3[Ѕі4О10](ОН)2 химиялық формуласы бар магний тальк-

гидросиликаты. Пирофиллит Аl2[Ѕі4О10](OH)2, құрамы мен 

құрылымы жағынан тальқа өте жақын, олар қорлар мен 

өндірісте  бірге ескеріледі. Бұл минералдардың маңызды 

қасиеттері – ұнтақтағы жоғары ақтық, майлылық, жұмсақтық, 

химиялық инерттілік, жақсы ұнтақтау қабілеті, гидрофобтылық 

(сумен суланбау), отқа төзімділік, диэлектрлік қасиеттер, 

сорбциялық қабілет. Бұл сипаттамалар қағаз,  резеңке, керамика, 

химия (улы химикаттар), кондитерлік өнімдер, парфюмерия 

және фармацевтика салаларында, тальк пен пирофиллиттің 

кеңінен қолданылуын анықтайды.  

Тальк қоры бойынша ірі (>5 млн т), орташа (5–0,5 млн т) 

және ұсақ (<0,5 млн т) кенорындары ерекшеленеді. 

Тальк пен тальк тастарының әлемдік қоры 500 млн т асады, 

олар негізінен ТМД, АҚШ, Жапония және Оңтүстік Кореяда 

шоғырланған. ТМД-да тальк шикізат шамамен 72 %-ы Сібірдің төрт 

ірі кенорындарында – Алгу, Киргитей, Светлый Ключ және 

Онотскийде кездеседі. Тальктың әлемдік өндірісі 6 млн т жетті, олар 

Жапонияда (2 млн т), АҚШ-та (1 млн т), ТМД-да, сондай-ақ 

Оңтүстік Кореяда, Қытайда, Францияда, Италияда, Испанияда, 

Үндістанда. 

Қазақстанда екі кенорон ескерілген: Солтүстік Балқаш 

маңындағы Кентерлау (С1+С2 бойынша тальк тасының қоры – 

17,6 млн т) және Батыс Қазақстандағы Қарақұдық (С2 бойынша 

тальк қоры – 53,2 млн т, магнезит – 28,6 млн т). 

Қазақстанда бұл пайдалы қазбалардың бірнеше кенорны 

табылған. Олардың көпшілігінде тальк магнезитпен бірге 

ұшырасады, сондықтан олар тальк-магнезит рудалары деп 

аталады. Екі кенорын қорлары балансқа алынған, олар – Балқаш 

көлінің солтүстігіндегі Кеңторлау кенорыны (тальк тас қоры 

17,6 млн т) және Батыс Қазақстандағы (Мұғалжар 

жоталарындағы) Қарақұдық кенорны (тальк қоры 53,2 млн т, 

магнезит – 28,6 млн т). Соңғы өңірде тальк және тальк тасы әлі 

толық зерттелмеген Эбеті кен білінімдерінің тобы белгілі. 

Шығыс Қазақстанда тальк пен магнезит ең ірі кенорны – 

Курчум кенорны бар (қоры 342 млн т). Бұл кенорынның да, 

жалпы сол ауданның да перспективасы өте жоғары. Оңтүстік 

Қазақстанда, яғни Кіші Қаратау жоталарында тальк жатындары 

фосфориттермен орайлас жайғасқан (Шолақтау кенорны). 

Үлкен Қаратау жоталарында таза тальктің Бессаз кенорны 

(талькті таужыныстар 40 млн т шамасында) және Ақшешек кен 

білінімі бар. Солтүстік Қазақстанда Жетіғара тальк кенорны 

(Ближний бөлікшесі) барланған, оның қоры 9,1 млн т, 

болжамдық ресурстары 3 млн т шамасында. Осы өңірде өзге де 

перспективалы кен білінімдері кездеседі. Қорыта айтқанда, 

Қазақстан тальк және тальк тастары мол шикізат базасын 

иеленген, олардың көптеген кенорындары негізінен игеруге 

дайындалған. 

 

9.1.5. Флюорит кенорындары 

 

Химиялық құрамы бойынша флюорит (плавикті шпат) 

фторлы кальций СaF2 болып табылады. Ол, плавик қышқылы 

мен басқа фтор қосылыстарын, оның ішінде алюминий өндіруге 

қажетті жасанды криолитты (3NaF AlF3) алу үшін шикізат 

ретінде қолданылады. Металлургия өнеркәсібінде флюорит 

балқу температурасын төмендету және шлактарды сұйылту 

үшін ағын ретінде қолданылады; шыны өнеркәсібінде флюорит 

әйнектің қайнатылуын тездетеді және оның мөлдірлігін 

арттырады, әйнектер мен эмальдарға сүтті ақ түс немесе 

опалесцентті әсер береді. Оптикалық флюорит ретінде мөлшері 

6х6х6 мм кем емес мөлдір ақаусыз кристалдар қарастырылады. 

Флюорит қоры 1 млн тоннадан асатын кенорындары үлкен 

болып саналады,  ал орташа – 1–0,1 млн т және ұсақ – 0,1 млн т 

аз. 

Қазақстан флюорит минерал-шикізат базасымен 

қанағаттанарлық дәрежеде ғана қамсыздандырылған. Бүгінгі 

таңға шейін флюориттің бірнеше кенорындары табылып 

барланған. Олардың ішіндегі ең ірілері Оңтүстік Қазақстандағы 

Тасқайнар кенорыны, ол кальцит-флюорит және кварц-флюорит 

рудалардың стратиформалық жатыны түрінде оқшауланады. 

Желілі кварц-кальцит-флюорит Құланкетпес, Мыңарал, Шығыс 

Қаражал, сол сияқты флюорит-барит Бадам кенорындары шағын 

кенорындар санатына жатады. Флюориттің атауға тұрарлық 

ресурстары Орталық Қазақстандағы Солнечное кенорнының 

карбонат-флюорит рудаларының (балқыған» әктастардың) 

құрамында белгілі. Флюорит кенорындарының ешқайсысы 

өндіріске енгізілмеген, яғни олар резервтегі кенорындар. Фтор 

тек қана Кіші Қаратау алабының фосфорит рудаларын өңдеу 

барысында жол-жөнекей алынады. Жалпы алғанда, флюорит 

рудаларының Қазақстанда анықталған және дәлелденген 

қорлары ондаған млн т өлшенеді.   

 

9.1.6. Магнезит және брусит кенорындары 

 

Магнезит-магний карбонаты MgCO3-кристалды агрегаттар 

мен аморфты массалар түрінде кездеседі. Брусит – магний 

гидроксиді Mg(OH)2 брусититтер деп аталатын мономинералды 

жапырақты, талшықты және түйіршікті агрегаттарды құрайды. 

Магнезиттер мен брусититтер өнеркәсіпте негізінен термиялық 

өңдеу өнімдері ретінде және табиғи түрде аз қолданылады. Бұл 

кендерді термиялық өңдеудің негізгі туындылары – каустикалық 

магнезит және жасанды периклаз.  

Отқа төзімді магнезиялық бұйымдар дайындауға жарамды 

магнезит қоры республика ауқымында төрт кенорынға 

шоғырланған, олар – Сарыкөлболды, Кеңеспай, Масьянов және 

Кеңтарлау кенорындары. Магнезит кенорындары әдетте 

серпентиниттердің морылу қабатымен байланысты 

қалыптасатын кобальт-никель және тальк кенорындарымен 

орайлас орналасады. Сондықтан да жоғарыда аталған барлық 

кенорындарда да талькмагнезит рудалары кездеседі. Осы 

рудаларға 20–30 % шамасында таза магнезит қосқан жағдайда 

отқа төзімді магнезиялық шикізат дайындалады. Әлі де болса 

жете зерттелмеген магнезит кенорындарының ішіндегі ең 

ірілерінің бірі Курчум кенорны, мұндағы магнезит рудаларының 

қоры 342 млн тоннаны т құрайды. Тальк-магнезит рудаларының 

шағындау кенорындары Шар және Горностай гипербазит 

массивтерімен байланысты, мұндай кенорындар Алтай мен 

Шыңғыс–Тарбағатай жоталарының өзге де өңірлерінде 

ұшырасып отырады. Магнезит қорлары әйгілі хромит 

кенорындарын кіріктірген Кемпірсай рудалы ауданында да 

белгілі. Мәселен, осындағы Миллионное хромит кенорнындағы 

магнезит қоры 5 млн т,  жалпылама болжамдық ресурстары            

14,1 млн т, ал «таза» магнезит шикізат қоры 1 млн т. Қажет 

болған жағдайда еліміздегі магнезит қорларын одан да әрі 

ұлғайту перспективасы толығымен бар. 

 

9.1.7. Цеолит кенорындары 

 

Цеолит – сілтілі және сілтілі жер металдарының каркасты 

cулы алюмосиликаттары. Бұл топқа 40-тан астам минералдар 

кіреді, олардың тек жеке түрлерінің (клиноптилолит, шабазит, 

эрионит, морденит, филлипсит) пайдалы қасиеттері бар және 

олар өнеркәсіптік концентрацияны құрайды. Табиғи цеолиттер-

бұл 60-жылдардан бастап әртүрлі салалар мен 

ауылшаруашылығында қолданылатын пайдалы қазбалардың 

жаңа түрі. Цеолиттер қолданудың маңызды бағыттары: 

өнеркәсіптік кәсіпорындардың қалдық газдарын күкірт 

оксидтерінен, қалалық және ағынды суларды аммонитті азоттан, 

мұнай өңдеу суларынан, ауыз су мен техникалық суларды 

тазарту, табиғи газды, ауаны, азотты және басқа газдарды 

кептіру және тазарту, дақылдардың өнімділігін арттыру, мал 

шаруашылығының өнімділігін арттыру үшін.  

Цеолит және құрамында цеолит бар жыныстардың 

қорларын есептеу тек жекелеген елдерде және жекелеген 

кенорындарында жүргізілді, бірақ олардың әлемдік қорлары іс 

жүзінде шектеусіз деп саналады. ТМД-да цеолит 

(клиноптилолит, морденит және филлипсит) қоры 3,5 млрд т 

асатын 60-тан астам кенорны белгілі. АҚШ, Жапония, Италия 

ірі қорларға ие. Шет елдерде цеолиттер өндіру қазіргі уақытта            

1 млн тоннадан астам құрайды. ТМД-да цеолиттер өндіру әлі де 

аз мөлшерде, негізінен тек қана жергілікті қажеттіліктер үшін 

жүзеге асырылады. 

Қазақстанда төрт цеолит кенорны белгілі, олардың екеуі 

(Шаңқанай және Тайжүзген) толық барланып, қорлары 

өнеркәсіптік категориялар бойынша бағаланған. Мөлшері 

жағынан бұл нысандар орташа кенорындарға жатады. 

Тайжүзген кенорнындағы (Шығыс Қазақстан) цеолиттер 

есептелген қоры 7 млн т, болжамдық ресурстары 215 млн т. 

Оңтүстік Жоңғар Алатауындағы Шаңқанай кенорнының 

есептелген қоры 4,3 млн т. Оңтүстік Қазақстан аумағында тағы 

да екі кенорын мөлшерлеп бағаланған, олар – Алтынемел 

(болжамдық ресурстары 41 млн т) және Қаржантау 

кенорындары.  

Қазақстандағы цеолит кенорындарын игерудің тау-кен-

техникалық жағдайы қолайлы.  

 

Негізгі әдебиеттер: 1 [259–35307], 2 [83–118], 3 [103–107], 

6 [1–88], 8 [20–140] 

 

Бақылау сұрақтары:  

1. Бейметалл  кенорындарына қандай минералдар жатады? 

2. Бейметалл пайдалы қазбалар кенорындарын жіктеу. 

3. Бағалы, әшекей және техникалық тастарды жіктеу. 

4. Қазақстанда асыл және әшекей тастардың кенорындары 

қай жерде орналасқан? 

5. Графит, асбест, слюда, тальк қайда қолданылады? 

6. Асбест, слюда, тальк негізгі минералдарын атаңыз. 

7. Қазақстанда графит, асбест, слюда, тальк кенорындары 

қай жерде орналасқан? 

8. Магнезит, брусит, цеолит қай жерде қолданылады? 

9. Магнезит және брусит негізгі минералдарын атаңыз. 

10. Қазақстанда флюорит кенорындары қай жерде 

орналасқан? 

11. Қазақстанда магнезит кенорындары қай жерде 

орналасқан? 

 

 

9.2. Химиялық және агрономиялық шикізат 

9.2.1. Минералды тұздар кенорындары 

 

Минералды тұздар суда еритін хлоридтер, сульфаттар және 

сілтілі және сілтілі жер металдарының карбонаттары, сондай-ақ 

аралас қосылыстар деп аталады. Олардың ішінде ең маңызды 

практикалық рөлді келесі минералдар атқарады: галит NаС1, 

сильвин КС1, бишофит МgС126Н2О, карналлит КСlМgС126Н2О, 

каинит KClМgSО43Н2О, эпсомит МgЅО4Н2О, тенардит Na2SО4, 

табиғи сода NА2СО310Н2О және т. б. 

Тас тұзының әлемдік ресурстары 10 трлн тоннаны құрайды, 

өндіруі 170 млн тоннадан асады; ол ТМД, Қытай, АҚШ, 

Ұлыбритания, Германия, Үндістан, Польша, Германияда 

шоғырланған. Калий тұздарының әлемдік ресурстары 67 млрд 

тоннаға жетеді (К2О-ға қайта есептегенде), расталған қорлар – 

5,3 млрд т. Негізгі кенорындары ТМД, Канада, Германия, 

Израиль, Иордания және АҚШ-та орналасқан. Калий 

тұздарының әлемдік өндірісі 100 млн тоннадан асады және 

ТМД, Канада, Германия, Франция, АҚШ-та ең көп көлемде 

жүзеге асырылады. Тас және калий тұздарының кенорындарын 

игеру жер асты әдісімен және ішінара жер асты шаймалау 

арқылы жүзеге асырылады.  
Калий тұздары. Калий тұздарының республикадағы негізгі 

барланған қорлары мен болжамдық ресурстары Солтүстік 
Каспий маңына және Ақтөбелік Орал өңіріне шоғырланған 
кенорындар есебінен анықталған. Каспий маңы синеклизасының 

солтүстік өңірінде калий тұздарының Индер, Шалқар, Сәтимола 
кенорындары белгілі, бұлардағы калий тұздарының болжамдық 
ресурстары (Р1-Р3 категориялары бойынша) 500 млн т 
шамасында, бұл ресурстар ауқымындағы калий диоксидінің       
8 млн т ғана баланстық есепке алынған. Ақтөбелік Орал маңы 
өңіріндегі калий тұздарының жиынтық баланстық қорлары (С2 
категориясын қоса есептегенде) 100 млн тоннаны құрайды. Бұл 
қорлардың басым бөлігі Жилянка кенорнының үлесінде. Бұл 
кенорынның рудалары кешенді сульфат-калий тыңайтқыштар 
алуға жарамды. Жалғыз ғана осы кенорындағы калий 
тұздарының болжамдық ресурстары 300 млн т шамасында деп 
бағаланады. Жалпы алғанда, бүкіл Батыс Қазақстан 
аймағындағы калий тұздарының болжамдық ресурстары 1 млрд 
тоннаны құрайды, оның 217 млн т сульфат типті тұздардың 
(полигалит шикізат) үлесінде.   

Бораттар. Бор рудалардың бүкіл  барланған қорлары мен 
болжамдық ресурстары республиканың жалғыз ғана өңірінде – 
Каспий маңы синеклизасына  шоғырланған. Бұл өңірде борат 
рудаларының екі ірі кенорны белгілі, олар – Индер және 
Сәтимола кенорындары. Бұл  кенорындарда таза бораттармен 
қатар бор-калий тұздары да баршылық, бұлар жеңіл байитын 
және кешенді рудалар болып табылады, яғни олардан бор 
элементімен қатар калий, магний және бром элементтерін де 
қосымша түрде өндіруге болады.  Каспий маңы ойысының 15-ке 
жуық тұз күмбездерінде шоғырланған бор рудаларының 
жиынтық болжамдық ресурстары ондаған млн т бағаланады. Бор 
элементінің қосымша көздері ретінде сол өңірдегі ащы 
көлдердің тұздықтарын және кейбір мұнай кенорындарының 
қойнауқаттық суларын да атауға болады. Кейбір скарндық 
полиметалл, темір және мыс кенорындарында ұшырасып 
қалатын бор минералдары (датолит, людвигит) практикалық 
тұрғыдан қызығушылық туғызбайды.  

 Ас тұзы, натрий сульфаты және табиғи сода. Ас 
тұзының мол қоры Каспий маңы ойысының тұз күмбездері мен 
Шу-Сарысу ойысының күмбезді құрылымдарында 
шоғырланған. Мұндай кенорындардың ең ірілерінің бірі – 
Каспий маңы синеклизасындағы Индер тұз күмбезіндегі онымен 
аттас тұз кенорны. Бұл кенорынды кейде Белая Ростошь деп те 

атайды. Бұл кенорындағы ас тұзының техникалық сорттарының 
барланған қорлары 709 млн т, оның 40 млн тоннасы 
өнеркәсіптік категориялар бойынша барланған. Кенорын 
игеруге дайындалған. Тоғайбай-Мешіт деп аталған тастұз (ас 
тұзы) кенорны барланған қоры 70,5 млн т. Индер ауданында 
біршама ірі тұнбатұз кенорны да белгілі. Индер көлі 
ауқымындағы бұл тұнбатұз қоры 1,5 млрд тоннаны құрайды, 
оның 647 млн тоннасы өнеркәсіптік категориялар бойынша 
барланған. Бұл кенорын 1993 жылдан бері игерілуде. Каспий 
маңы өңірінде өзге де шағын тұнбатұз кенорындары белгілі, 
олар – Кішкенетұз, Болғасынтұз, Оймашатұз, Қорғантұз т.б. 
Кейбір тұнбатұз кенорындары Солтүстік және Оңтүстік 
Қазақстан аймақтарында да белгілі, олар – Үлкен Қалқаман, 
Маралды, Жақсықылыш кенорындары. Соңғы кенорында ас 
тұзының ғана емес, сульфат тұздың да айтарлықтай қоры 
шоғырланған (тиісінше, 70 млн және 80 млн т). Табиғи натрий 
сульфатының қоры Жақсықылыш кенорнымен ғана 
шектелмейді. Бұл пайдалы қазбаның шикізат базасы көміліп 
қалған көлтұздықтар, мирабилиттің түптік түзілімдері, сирегірек 
тендрадит шоғырлары есебінен де толыға түседі. Оннан астам 
осындай көлдік кенорындар өнеркәсіптік тұрғыдан барланған. 
Сульфатты-натрийлі тұздардың көміліп қалған жатындары 
Оңтүстік Қазақстанның тауаралық және тауалды ойыстарында 
(Шөлдіадыр, Ащыкөл, Ұзынсу т.б.), Каспий маңы өңірінің 
шығысындағы және Арал маңындағы платформалық 
депрессияларда анықталған. Олардағы тұз қорлары да атауға 
тұрарлық. Мәселен, Шөлдіадыр кенорнында тасқа айналған ас 
тұзының болжамдық ресурсы 2,5 млрд т, сульфатты тұздардың 
бұл көрсеткіші 1,5 млрд т, гипс ресурстары 0,43 млрд т. Бұл 
кенорын іздеу-барлау сатысы деңгейінде ғана зерттелген. 
Табиғи сода шикізаты республикамызда нашар зерттелген. 
Алайда сода шикізатының (ас тұзы, жазу боры, бақалтас-
әктастар) аса ірі ресурстары Батыс Қазақстанда бар екендігі 
белгілі, ол кальцийленген және каустикалық сода алуға 
жарамды шикізат болып табылады. Аталған мол ресурстардың 
Белая Ростошь кенорнына тиесілі шикізат қоры ғана (тастұз 
және жазу боры) балансқа тіркелген. 

9.2.2. Фосфат және күкірт шикізатының кенорындары 

 

Фосфат шикізаты ретінде апатиттер мен фосфориттер 

негізгі өнеркәсіптік мәнге ие. Апатит – Са5[РО4]3(F,Сl,ОН) 

жалпы формуласы бар ауыспалы құрамдағы минерал. Апатиттің 

изоморфты қатарының мүшелері-фтор, хлор және 

гидроксилапатиттер. Қоспалар ретінде стронций, барий, магний, 

сирек жерлер және т.б. Апатит – кең таралған минерал, бірақ 

оның сілтілі және ультра негізді сілтілі таужыныстардағы және 

олармен байланысты соңғы магмалық түзілімдердегі 

концентрациялары  негізгі өнеркәсіптік мәнге ие. 

Фосфориттер – шөгінді таужыныстар, олардың құрамында 

фосфаттар мен фторапатит бар (сазды, карбонатты, аралас). 

Фосфориттер уран, сирек  жер, стронций сияқты қоспалармен 

байытылған; олардың құрамында ванадий, титан, цирконий, 

алтын қоспалары болады. 

Фосфат шикізатының басым бөлігі фосфорлы және аралас 

тыңайтқыштарды өндіру үшін қолданылады. Фосфат шикізаты 

химия өнеркәсібінде фосфор, фосфор қышқылы және оның 

тұздары, синтетикалық жуғыш заттар, қара металлургияда 

феррофосфор алу үшін және медицинада қолданылады. 

Үлкен  кенорындарына фосфат шикізатының қоры 200 млн 

тоннадан асатын, орташаға – 200-ден 50 млн тоннаға дейін, ұсақ 

– 50 млн т аз кенорындар жатады. 

Шет елдерде фосфат шикізатының қоры 100 млрд тоннадан 

асады, оның ішінде фосфориттердің үлесіне (Р2О5 20–45 %) 

қорлардың 99 %-ы және апатиттердің үлесіне (Р2О5 10 % дейін) 

тек 1 %-ы келеді. Ең ірі кенорындары Марокко, Египет, Алжир, 

Тунис, Сирия, Уганда, АҚШ-та орналасқан. ТМД-да фосфат 

шикізатының қоры шамамен 15 млрд т құрайды, оның ішінде 

күрделі темір кені және сирек металды кенорындарында 2 млрд т, 

ал апатит кендерінің үлесіне фосфат шикізатының өнеркәсіптік 

қорларының 40 %-дан астамы келеді. Шет елдерде фосфат 

шикізатын өндіру 100 млн тоннадан асты, негізгі өндіруші елдер 

(70 %, өндіру) АҚШ пен Марокко болып табылады.  

Республиканың фосфат рудаларының есепке алынған 

қорларында негізгі рөл фосфорит рудаларының үлесінде. 

Республиканың фосфориттері екі түрлі, олар микротүйірлі 

фосфориттер және жалбырлы фосфориттер деп аталады. 

Фосфорит кенорындары республиканың екі аймағында 

шоғырланған, олар – Кіші Қаратаудың фосфорит алабы  

(микротүйірлі фосфориттер) және Ақтөбенің фосфорит алабы 

(жалбырлы фосфориттер). Кіші Қаратау фосфоритті алабында 

14 өнеркәсіптік кенорын анықталған (Шолақтау, Ақсай, Көксу, 

Жаңатас, Көкжон т.б.), олардың балансқа тіркелген жалпы қоры 

550 млн т. Алаптың болжамдық ресурстары 2 млрд т шамасында 

деп есептеледі.  

Қаратаудың фосфоритті бассейні көптеген кенорындарын 

қамтиды. Бассейн әктастардан, доломиттерден, протерозой, 

палеозой және кайнозойдың кремнийлі жыныстарынан тұрады. 

Жалпы қалыңдығы шамамен 75 м болатын фосфорит 

свитасының құрамына доломиттер, фосфориттер, фосфат-

карбонатты және фосфат-кремнийлі жыныстар кіреді. Оның 

қимасындағы фосфорит қабаттарының саны бірден жетіге дейін, 

қалыңдығы алғашқы метрден 17 м дейін өзгереді. Қабаттар       

30–60° бұрышпен,  тігінен орналасқан (20-сурет). Кендер ұсақ 

түйіршікті, фосфорит конгломераттары мен желбезек 

фосфориттері сирек кездеседі.  

Ақтөбе фосфорит алабы 9 кенорынды біріктіреді (Шилісай, 

Алтай, Богданов, Көктөбе т.б.), бұлардың баланстағы жиынтық 

қоры 125 млн т фосфор пентаоксидін құрайды. Бұл қордың 

ауқымды бөлігі (90 млн т) Шилісай кенорнында шоғырланған. 

Алаптың болжам ресурстары 104 млн т Р2О5 деп шамаланады. 

Фосфат шикізатының резервтегі қорларының қайнар көзі 

ретінде Көкшетау өңіріндегі кейбір нашар зерттелген 

кенорындардың апатит рудалары аталады (Красномай 

интрузиялық массивімен байланысты қалыптасқан). 

20-сурет. Шолақтау фосфорит кенорнының орталық бөлігінің 

геологиялық қимасы (Б. М. Химмельфард және  

А. С. Соколов бойынша) 

1 – Жоғарғы девон конгломераттары; 2–3 – төменгі силур-орта 

Кембрий жыныстары: 2 – әктас және доломиттер, 3 – «қошқыл 

әктас» горизонты; 4–7 – орта Кембрий түзілімдері: 4–6–фосфорит 

сериясы; 7 – горизонт «төменгі доломиттер»; 8–9 – төменгі кембрий 

шөгінділері: 8 – кремний түзілімдеір, 9 – доломиттер бірінші және 

екінші горизонттары; 10 – бұзылыстар 

 

Фосфат шикізатының тағы бір өте маңызды резервтік 

нысаны – Торғайдың темір кенорындарындағы (Соколов, 

Сарыбай, Қашар т.б.) құрамына апатит кіріктіретін магнетит 

рудалары болып табылады, бұлардың байыту  өнімдерін тазалау 

барысында жылына 100 мың тоннадай таза апатит 

концентратын алуға болады. Республикадағы апатит 

рудаларының болжам ресурстары 147 млн т фосфор ангидриді 

шамасында деп есептеледі. Қазақстанның батысы мен 

оңтүстігінде (Маңғыстау, Арал маңы, Торғай) жалбырлы 

фосфориттермен қатар түйірлі фосфорит шоғырлары да кең 

тараған, алайда бұлар әзірге фосфорит рудаларының болжам 

ресурстарының балансында қосымша рөл атқарады. Десек те, 

олардың өндіру және байыту технологиясы өте қарапайым 

болуы бұл шикізаттарға деген қызығушылықты арттыра түседі.  

Фосфат шикізатының атауға тұрарлық концентрациялары 

фосфат-глауконит құмдар құрамында да кездеседіы (Батыс 

Қазақстан және Павлодарлық Ертіс маңы). Бұлардың қорлары 

мен болжам ресурстары жүздеген млн т құрайды. Фосфоритті-

глауконитті рудалар кешенді минералдық тыңайтқыштар 

алудың жоғары сапалы шикізаты болып табылады.  

 Барит. Бариттің негізгі барланған қорлары (95 %-дан 

астамы) Орталық және Оңтүстік Қазақстан өңірінде 

шоғырланған. Бұлар таза бариттің дербес кенорындары болып 

табылатын Жалайыр, Кентөбе, Шығанақ, Аңсай және Ақшешек 

кенорындары түрінде көрініс береді. Жалайыр және Кентөбе 

кенорындарының есепке алынған қорлары 7 млн т, каделі 

(перспективалық) қорлары 15 млн т шамасында деп есептеледі. 

Шығанақ кенорнының қоры 10 млн т шамасында, Аңсайдың бұл 

көрсеткіші 74 млн т, Ақшешектікі 50 млн т шамасында (болжам 

ресурсы). Бариттің Қазақстандағы өзге қорлары кешенді барит-

полиметалл және барит-колчедан кенорындармен байланысты. 

Бұл кенорындардан барит қосымша түрбөлшек түрінде 

өндіріледі. Бариттің ірі қорлары бір топ қорғасын-мырыш 

кенорындар құрамында (Жайрем – 55 млн т, Бестөбе – 32,3 млн 

т, Қарағайлы – 20 млн т шамасында, Тұйық – 7,3 млн т) және 

Кенді Алтай колчедан-полиметалл кенорындарында 

(Новолениногорск – 2,4 млн т, Орлов – 3,8 млн т, Ертіс – 0,7 млн 

т, Белоусов – 0,4 млн т, Гусляков – 0,3 млн т, т.б.) шоғырланған. 

Барит азын-аулақ шоғыры Бадам және Құлан сияқты флюорит-

барит және Ауыртас деп аталатын целестин-барит 

кенорындарда белгілі.  Қазақстанда барит өндіруді арттырудың 

перспективасы Шығанақ және Аңсай сияқты бариттің бұрыннан 

белгілі  біршама ірі дербес кенорындарын игерумен және барит 

кешенді рудалар құрамынан шама келгенше толығырақ бөліп 

алу шараларымен байланыстырылады. 

 

9.2.3. Күкірт шикізаты кенорындары 

 

Жер қыртысындағы күкірттің орташа мөлшері 0,03 %. 

Оның аз ғана бөлігі табиғатта табиғи түрде кездеседі. Бұл 

элементтің басқа көздері – металл сульфидтері, сульфаттар 

(гипс және ангидрит), табиғи жанғыш газдардың күкіртсутегі, 

күкірт майлары, битуминоздық құмтастар. Күкірт кокс-химия 

өндірісі және түсті металл кендерін металлургиялық өңдеу 

кезінде бірге алынады. Табиғи сомтума күкірт кристалды және 

аморфты болып келеді. 114–119 °C температурада ол ериді, 

жылжымалы сұйықтыққа айналады. Күкірттің бұл қасиеті 

кендерін байыту және жер асты балқыту арқылы күкірт өндіру 

кезінде қолданылады. 

Күкірт қышқылының негізгі мөлшері (70–90 %) күкірт 

қышқылын алу үшін қолданылады; ол фосфор, азот және калий 

тыңайтқыштарын, түрлі химикаттар өндіруде қолданылады, 

мұнай өнімдерін тазартуға, бояулар мен пигменттер, 

синтетикалық талшықтар, жарылғыш заттар, жуғыш заттар, 

пластмассалар алуға қолданылады. Сонымен қатар, күкірт және 

оның қосылыстары целлюлоза-қағаз, фармацевтика, тамақ және 

тоқыма өнеркәсібінде, ауыл шаруашылығында тыңайтқыш 

ретінде және зиянкестермен күресу құралы ретінде 

қолданылады. 

Шет елдердегі табиғи күкірт жалпы қоры шамамен 650 млн 

тоннаны құрайды, расталғаны – шамамен 350 млн т. Олар Ирак, 

АҚШ, Чили, Мексика, Жапония, Италия, Иорданияда 

шоғырланған. Пирит қоры – 1,9 млрд т Сауд Арабиясы, 

Испания, Жапония, Үндістан, Канада, Норвегия 

кенорындарымен байланысты. Мұнай мен жанғыш газдардағы 

күкірттің жалпы қорының 70 %- ға жуығы (1,25 млрд т) Таяу 

Шығыс елдері мен Қазақстанның кенорындарына тиесілі. 

Күкірт ірі ресурстары қазбалы көмір (22 млрд т), гипс және 

ангидрит (7 млрд т), битуминоз-құм (2 млрд т) кенорындарында 

анықталды. 

Әлемдік күкірт өндірісі 54 млн т асады. Шетелде күкірт 

өндірісінің жалпы көлемінен (шамамен 39 млн т), 22,8 %-ы 

табиғи күкірт кенорындарынан (АҚШ, Мексика, Иран), 11 %-ы 

пириттен (Испания, Жапония, Италия, ОАР), 44,4 %-ы газдар 

мен мұнайдан (Канада, АҚШ, Франция), 15,6 % – 

металлургиялық газдардан (Канада, АҚШ, Австралия, Жапония, 

Финляндия) алынған. 

Күкірт шағын екі кенорны белгілі, алайда олар да жетімсіз 

зерттелген. Оның біреуі (Подгорненск) Каспий маңы ойысының 

шығыс бөлігінде, екіншісі (Үлкен Бурылтау) Шу-Сарысу 

ойысында. Подгорненск кенорнын іздеу сатысында жүргізілген 

жұмыстар нәтижесінде анықталған күкірттің болжам 

ресурстары 5 млн т шамасында деп есептеледі. Кенорынның 

рудалар жерасты шаймалау әдісімен өндіруге жарамды. Каспий 

маңы ойысы аумағында кеңінен тараған тұз күмбездері табиғи 

таза көптеген шағын білінімдері анықталған, алайда аталған 

ойыстың күкірт өндіруге деген жалпылама перспективасы әлі де 

болса толық нақтыланбай отыр.  

Қазақстан ауқымында табиғи таза күкіртпен қатар колчедан 

рудалар жалпылама күкірт пен пирит құрамындағы күкірттің 

айтарлықтай ресурстары белгілі. Кенді Алтай кенорындар 

жалпы қорлары ондаған млн тоннамен өлшенеді. Мәселен, 

Николаев кенорнында 14 млн т, Орлов Кенорнында 8,6 млн т. 

Жоңғар Алатауындағы кенорындардың Текелі тобы аймағында 

күкірт қоры 10 млн тоннадан астам жинақталған. Майқайың, 

Абыз, Қосмұрын т.б. кенорындары кендері күкіртпен 

айтарлықтай қаныққан. Күкірт мол ресурстары республиканың 

түсті металлургиясына қарасты зауыттарының  күкірт 

газдарында да баршылық, сонымен қатар Каспий маңы ойысына 

тиесілі әйгілі мұнай кенорындарын өнеркәсіптік игеру 

барысында күкірт қосымша түрде өндіріліп жатқандығы белгілі.   

 

Негізгі әдебиеттер: 2 [57–66, 77–79] 

 

Бақылау сұрақтары:  

1. Минералды тұздардың негізгі минералдарын атаңыз. 

2. Қазақстанда минералды тұздардың кенорындары қай 

жерде орналасқан? 

3. Фосфат және күкірт шикізаты қайда қолданылады? 

4. Қазақстанда фосфорит кенорындары қай жерде 

орналасқан? 

 

9.3. Құрылыс материалдаы өнеркәсібіне арналған 

минералдық шикізат  

9.3.1. цемент шикізаты кенорындары (диатомиттер, 

трепелдер, опокалар, карбонатты жыныстар) 

 

Диатомиттер, трепелдер, опокалар жеңіл бетон 

агрегаттарын өндіруге арналған белсенді минералды қоспалар 

мен шикізатқа жатады. Мұндай толтырғыштар түйіршіктердің 

ірілігі 5 мм-ге дейін 1200 кг/м3 аспайтын және ірілігі 5-тен           

40 мм-ге дейін 1000 г/м3 аспайтын көлемді массасы бар кеуекті 

бейорганикалық материалдар болып табылады. 

Диатомит, трепел және опока – биохимиялық текті, шөгінді 

кремний таужыныстары. Құрамында кремний минералдары 

(опал және кристобалит) 50–80 %, саз – 10–40 % құрайды. Бұл 

жыныстарға жоғары гидравликалық белсенділік және жоғары 

сүзу қабілеті, жоғары адсорбция, едәуір кеуектілік 

(диатомиттерде 90–92 %-дан опокада 25–55 %-ға дейін), төмен 

көлемдік масса (диатомитте 0,43–0,96 т/м3-ден, опокада          

1,04–1,80 т/м3-ге дейін), жақсы дыбыстық және жылу оқшаулау 

химиялық тұрақтылық, абразивтілік қасиеттері тән. 

Диатомиттер беріктігі 50–300 МПа, опоканың – 20–30 МПа 

дейін. 

Өнеркәсіпте кремний таужыныстарын қолдану олардың 

ерекше қасиеттеріне негізделген. Оның едәуір бөлігі ұнтақ 

өнімдер алу үшін қолданылады: сүзгі ұнтақтар, пластмасса 

толтырғыштар, резеңке, бояулар, химиялық және медициналық 

препараттар (әлемдік өндірістің 70 %). Белсенді қоспалар 

ретінде бұл таужыныстар цемент өнеркәсібінде қолданылады. 

Кремний таужыныстары ірі кенорындарында бірнеше миллион 

тонна, орташа – жүздеген мың-миллион тонна, ұсақ – 100 мың 

тоннадан аз қоры бар. 

Кремний таужыныстардың әлемдік қоры шамамен            

3,4 млрд тоннаны құрайды, олар ТМД-да (2,5 мрд т), АҚШ-та, 

Данияда, Францияда және басқа да бірқатар елдерде 

шоғырланған. Шет елдерде – АҚШ, Дания, Франция, Германия, 

Мексика, Перу, Бразилия және т.б. өндіру 1,6 млн тоннадан 

асады. ТМД-да тек цемент өнеркәсібі үшін 7 млн т кремний 

алынады. 

Карбонат таужыныстар кенорындары 

Бұл топқа әктас, бор, мергель, доломит және олардың 

әртүрлері кіреді. Халық шаруашылығының әртүрлі салаларында 

карбонат шикізатын қолдану оның химиялық құрамымен және 

физика-техникалық қасиеттерімен анықталады. Барлық 

жағдайларда біртекті, тұрақты литологиялық және химиялық 

құрамы мен тұрақты қасиеттері бар таза карбонатты шикізатқа 

көңіл бөлінеді. Цемент өнеркәсібінде әктас, бор және мергель 

қолданылады.  

Қазақстан цемент өндіру үшін шексіз әлеуетке ие. Цемент 

шикізатының (әктас, сазды жыныстардың) жалпы қоры 

миллиард тоннаға анықталады, өнеркәсіптік категориялар 

бойынша 2,0 млрд тоннадан астам барланған, баланстық 

қорлардың негізгі бөлігі 15–20 кенорындарында шоғырланған. 

Ең ірі кенорындары: Сарыапақ (қоры 707,8 млн т), Астахов            

(350 млн т әктас және 253 млн т саз), Шекубаев (268 және            

23 млн т), Көксор (161,6 млн т), Агалатас (150 млн т), 

Қызылқұрт (125,5 млн т), Ақсуат (110,5 млн т – бор), 

Новотаубинское (103,4 млн т), Мыңарал (82,6 және 38,6 млн т), 

Сажаевское (75,0 млн т), Керегетас (70,6 млн т), Қызылжарское 

(44,8 және 20,0 млн т) және т. б. Қазақстан аумағында 

портландцемент белсенді минералды қоспалардың бірнеше 

кенорындары барланған: витрофир –Бабеновское (19,0 млн т), 

Даубаба (20,0 млн т), Архарлы (9 млн т); опока және диатомит: 

Новоильинское (25,0 млн т), Шиповское (21,6 млн т), Кудукское 

(шамамен 20 млн т), Утесайское (17,0 млн т) және т.б. 

 

9.3.2. Тас құрылыс материалдарының кенорындары  

 

Бейметалл  пайдалы қазбалардың бұл тобына механикалық 

өңдеуден кейін қолданылатын магмалық, шөгінді және 

метаморфты жыныстар жатады.  

Қазақстанда құрылыс материалдары өнеркәсібі үшін 

қуатты шикізат базасы құрылған. Осы шикізаттың барлық 

негізгі түрлерінің көптеген кенорындары барланған. Соңғы 

жылдары 1500-ден астам құрылыс материалдарының 

кенорындары есепке алынды. Олардың жартысын кірпіш-тақтай 

балшықтардың, құм-қиыршық тас қоспасының, құрылыс 

тастарының кенорындары құрайды. Құрылыс материалдарының 

қалған түрлері қаптау және қабырғалық тастар, керамзит (саз, 

саздақ, аргиллит, тақтатас), петрургиялық (базальт, габбро, 

диабаз) шикізаттар, минералды бояулар (табиғи пигменттер), 

гипс және ангидрит кенорындарынан тұрады. Республика 

құрылыс материалдарына деген өз қажеттіліктерін толық 

қанағаттандырады, олармен қамтамасыз етілу айтарлықтай 

жоғары. Есепке алынған кенорындарының ішінде соңғы 

уақытқа дейін  30 %-ы ғана пайдаланылған. 

 

9.3.3. Құм және құм-қиыршық тас материалдарының 

кенорындары  

 

Құм, қиыршық тас және басқа да борпылдақ сынықты 

таужыныстар (қиыршық тас, кесек-қиыршық тас материалы) 

цементтелмеген сынықтар мен әртүрлі минералдардың 

түйірлерінен, әртүрлі пішінді, өлшемді таужыныстарының 

сынықтарынан тұрады. 

Халық шаруашылығында құмдар мен құм-қиыршықтас 

материалдарын қолдану осы сынықты жыныстардың әртүрлі 

физикалық қасиеттеріне негізделген. Өндірілетін құмдар мен 

қиыршық тастардың негізгі бөлігі (ТМД-да 95 %) құрылыс 

өнеркәсібінде бетон агрегаттары ретінде, ал құмдар құрылыс 

ерітінділерін алу үшін қолданылады. Әсіресе таза кварц 

құмдары, шыны, керамика, металлургия өнеркәсібінде, сондай-

ақ ферросилиций, кремний карбиді және т. б. өндірісінде 

қолданылады. 

Қорлардың ауқымы бойынша құм-қиыршықтас 

кенорындары мен құрылыс құмдарының кенорындары ірі 

(тиісінше >30 және >15 млн м3), орташа (10–30 және 10–15), 

ұсақ (<10) болып бөлінеді. Әлемдік құм мен қиыршықтас 

өндірісі 8,3 млрд т асты, оның ішінде АҚШ-та шамамен 1 млрд 

т, ТМД-да – 0,5 мрд т. Кварц құмының шектеулі қорына 

байланысты құмтас, кварцит және басқалары алмастырғыш 

ретінде қолданылады. 

Қазақстанда кварц шыны құмдарының бірнеше 

кенорындары барланған. Ең ірі кенорындары Оңтүстік 

Қазақстанда орналасқан: Арал (шамамен 18 млн т), Қалқан       

(14 млн т), Грунчбулак (4,7 млн т) және т.б. Шығыс Қазақстанда 

(Павлодар Ертіс өңірі) Қалқаман кен орны белгілі (3 млн т 

астам), Батыс Қазақстанда – Мұғалжар (шамамен 8 млн т). 

9.3.4. Керамика шикізаты, саз және каолин кенорындары 
 
Саздар – бұл жұқа дисперсті таужыныстар, олар сумен 

байланысса пластикалық масса түзе алады, құрғаған кезде оған 
берілген пішінді сақтайды, ал күйдіргеннен кейін тастай қатты 
бола алады. Балшықтарға табиғи түрде икемділігі жоқ және су 
сіңдірмейтің кейбір таужыныстар да жатады. Оларға 
аргиллиттер тобы жатады. Арнайы топ – метаморфизм 
нәтижесінде саздан пайда болған сазды тақтатастар. 

Балшықтардың қасиеттері мен құрамын ескере отырып, 
оларды қолдануға байланысты келесі топтар бөлінеді: 
каолиндер; отқа төзімді және балқуға төзімді; жоғары сіңіргіш 
(ағартқыш); оңай балқиды. 

Каолиннің негізгі тұтынушылары – қағаз және керамика 
өнеркәсібі, сондай-ақ резеңке, сабын, отқа төзімді және 
химиялық өнеркәсіптері. Отқа төзімді және баяу балқитын саз 
балшықтар шамот (отқа төзімді материал), болат құю керек-
жарағын, шыны балқыту горшоктарын, фаянс және фарфор 
бұйымдарын, оның ішінде керамикалық плиткаларды, сондай-ақ 
қаптау блоктары мен дренажды құбырларды өндіру кезінде 
пайдаланылады. 

Жоғары сіңіргіш саздар (бентонит, палыгорскит, сепиолит) 
мұнай өнімдерін, пайдаланылған трансформатор майын, суды 
зиянды элементтерден тазарту үшін, темір кені шекемтастарын, 
электролиттердің коагуляциялық әсеріне қарсы 
тұрақтылығымен сипатталатын бұрғылау жуу сұйықтықтарын 
өндіру кезінде қолданылады. Бұл саз тобында бентониттерді 
ерекше атап өткен жөн – жоғары байланыстырушы қабілеті, 
адсорбциялық және каталитикалық белсенділігі бар, құрамында 
монтмориллонит тобының минералдарының кемінде 60 %-ы бар 
жұқа дисперсті саз. 

Жеңіл балқитын саз аглопорит (жеңіл бетон агрегаттары), 
кірпіш, плитка, цемент өндіруге арналған шикізат 
қоспаларының бөлігі болып табылады. 

Қоры бойынша саздың кенорындары ірі (>20 млн т), 
орташа (5–20 млн т) және ұсақ (<5 млн т) болып ерекшеленеді. 
Бентонит саздарының әлемдік қоры шамамен 2 млрд тоннаны 
құрайды (оның ішінде шет елдерде 1,15 млрд т), ал өндіру –         
9 млн т (оның ішінде АҚШ-та – 4 млн т, ТМД-да – 2,5 млн т). 

ТМД-дағы каолиндердің қоры 450 млн тоннаға жетеді, өндірілуі 
– 4 млн т (АҚШ-та – 7 млн т астам). Отқа төзімді саздардың 
әлемдік қоры – 3, 4 млрд т, өндіру – шамамен 13 млн т. ТМД-да 
отқа төзімді саздардың қоры 650 миллион тоннадан асады, 
өндіру – 2,25 миллион тонна.  

Қазақстанда каолиннің  көптеген барланған кенорындары 
бар. Ең ірілері – Солтүстік Қазақстанда Алексеев және Елтай, 
Батыс Қазақстандағы Союзное кенорындары. Сонымен қатар 
осы жерлерде, Валентиновское, Сасыкөл, Митрофановское және 
басқа да жалпы каолин кенорындары орналасқан. Тек Алексеев 
пен Елтай кенорындарының баланстық қорлары 220 миллион 
тоннаны құрайды, баланстан тыс – 20 млн т астам. Каолиннің 
негізгі қажеттіліктері керамика, шыны және целлюлоза – қағаз 
өнеркәсібі кәсіпорындары болып табылады.  

  
Негізгі әдебиет: 1 [307], 2 [111–115, 126–128] 
 
Бақылау сұрақтары: 
1. Диатомиттер, трепелдер, опокалар және карбонатты 

таужыныстар қайда қолданылады? 
2. Қазақстанда карбонатты таужыныстарының 

кенорындары қай жерде орналасқан? 
3.Тас құрылыс материалдары қайда қолданылады? 
4. Қазақстанда саз бен каолиннің, құм мен құм-қиыршықтас 

материалдарының кенорындары қай жерде орналасқан? 
5. Табиғи құрылыс материалдары ретінде қандай 

таужыныстар қолданылады? 
6.Таужыныстарының құрылыс материалы ретінде 

қолданылуын анықтайтын негізгі қасиеттері қандай, оларға 
қойылатын өнеркәсіптік талаптар қандай? 

7. Цемент өнеркәсібінде карбонатты таужыныстарды 
қолдану ықтималдығы қандай? 

8. Құм мен құм-қиыршықтас материалдар қандай салаларда 
пайдаланылады? 

9. Саздардың айрықша  қасиеттері мен негізгі пайдалану 
бағыттары қандай? 

10. Саздардың қандай кенорындары бар, олардың қысқаша 
сипаттамасы. 

10. ЖАНҒЫШ ҚАЗБАЛАР КЕНОРЫНДАРЫНЫҢ 

ӨНЕРКӘСІПТІК ТИПТЕРІ 

 

Жанғыш қазбалар қатты (шымтезек, қазбалы көмір, 

тақтатас), сұйық (мұнай) және газ тәрізді (жанғыш газдар) 

болып бөлінеді. Олар көбінесе грек тілінен шыққан 

«каустобиолиттер» – жанғыш, «биос» – өмір және «литос» – тас 

деген жалпы терминмен біріктіріледі. Алайда, мұнай мен газдар 

тас емес, сондықтан жанғыш қазбалар деп атауын дұрыс деп 

санаған жөн. 

ХХ ғасырдың басында отын-энергетикалық баланстың 

құрамында көмір басты рөл атқарды (>90 %). Ғасырдың 

ортасында көмірмен салыстырғанда тиімді энергетикалық 

шикізат түрлері-мұнай мен газ кеңінен қолданыла бастады, 

осыған байланысты отын-энергетикалық баланстағы көмірдің 

үлесі 50 %-ға дейін төмендеді.  

Көмір, мұнай және табиғи газ жаңартылмайтын 

органикалық энергия көздері мен химиялық шикізатқа жатады. 

Алайда, жер қойнауындағы көмірдің энергетикалық әлеуеті 

мұнай мен газ қорынан бірнеше есе көп. 12,8 трлн тоннаға 

бағаланатын болжамдық ресурстарда көмір 85 %-дан асады. 

 

10.1. Қатты жанғыш қазбалардың (шымтезек, көмір, 

жанғыш тақтатастар) кенорындары 

 

Шымтезек. Қазіргі уақытта қазба көмірлері шымтезектен 

оның жер қойнауына айналуы нәтижесінде пайда болғандығы 

анықталды. Шымтезек-өсімдік материалын көмірге 

айналдырудың алғашқы кезеңі. Шымтезек түзілуінде 

бактериялар қатысуымен биохимиялық гумификация процестері 

басты рөл атқарады. Шымтезектің жану жылуы 9,1 МДж                 

(2200 ккал/кг) аспайды. Бұл көрсеткіш бойынша ол ағаш пен 

қоңыр көмір арасындағы аралық орынды алады. Қазіргі уақытта 

шымтезек негізінен ауыл шаруашылығында тыңайтқыш ретінде 

қолданылады. 

Көмір және жанғыш тақтатастар кенорындары 

Көмір – биохимиялық, физика-химиялық, химиялық және 

физикалық өзгерістер нәтижесінде өлі өсімдіктердің 

қалдықтарынан қалыптасқан қатты жанғыш шөгінді 

таужынысы. Органикалық компоненттерден басқа, көмірде 

әрқашан минералды қоспалар болады, олардың құрамы 1–2-ден 

50 %-ға дейін өзгереді. Құрамында 50 %-дан астам минералды 

заттар бар жанғыш шөгінді түзілімдер көмір таужыныстарына 

немесе жанғыш тақтатастарға жатады. 

Өнеркәсіпте көмірді пайдалану 

Қатты жанғыш қазбаларды өндірудің 96 %-дан астамы 

электр және жылу энергиясын, металлургиялық коксты алу үшін 

және коммуналдық-тұрмыстық отын ретінде қолданылады, ал        

4 %-дан азы-жартылай кокс, адсорбенттер, көміртекті 

толтырғыштар (термоантрацит), сілтілі реагенттер, тау 

балауызы және басқа да өнімдер өндіру үшін қолданылады. 

Өнеркәсіптің осы немесе басқа бағытта қолданылатын көмірдің 

құрамы мен қасиеттеріне қойылатын талаптары айтарлықтай 

ерекшеленеді. 

Қазақстан тас көмір мен қоңыр көмірдің мол қорына иелік 

етеді. Республика аумағында 200-ге жуық көмір кенорындары, 

200-ден астам көмір білінімдері белгілі. Көмірдің жалпылама 

геологиялық ресурстары 164,4 млрд т деп есептеледі, оның              

71,6 млрд т тас көмір, 92,8 млрд т қоңыр көмір. Көмірдің 

барланған қоры 60 млрд т шамасында, тастанды (баланстан тыс) 

қорлар 19,3 млрд тоннаны құрайды, бұл көрсеткіштердің 63 %-ы 

тас көмірлердің (оның 17%-ы кокстанатын көмірлер), 37%-ы 

қоңыр көмірлердің үлесінде.  

Ең ірі көмір алаптары Орталық Қазақстанда (Қарағанды, 

Екібастұз, Майкөбе алаптары). Шұбаркөл (2,2 млрд т), Борлы 

(0,5 млрд т), Самара (1,3 млрд. тонна) сияқты ірі кенорындар 

мен Теңіз-Қоржынкөл алабының әлі барланбаған кенорындары 

да осы аймақ ауқымында. Соңғы алап ауқымында жалғыз ғана 

Сарыадыр кенорнының қоры барланған (179 млн т), алап 

көмірлерінің жалпы ресурстары 2,7 млрд т шамасында деп 

бағаланады.  

Солтүстік Қазақстан аймағындағы аса ірі көмірлі алап 

ретінде Торғайдың энергетикалық қоңыр көмірлі алабы 

қаралады. Алаптың жалпы ресурстары 52 млрд т, оның 7 млрд 

тоннасы ғана барланған. Мұндағы негізгі көмір кенорындары – 

Құсмұрын (2,6 млрд т), Святогорск (1,4 млрд т), Орлов (1,1 млрд 

т), Егінсай (1,1 млрд т), Приозерное (0,4 млрд т), Қызылтал          

(0,4 млрд т). Торғай өңірінде, сол сияқты, Жыланшық қоңыр 

көмір алабы белгілі (7 кенорынды біріктіреді), оның жалпы 

ресурстары 22,8 млрд т, алайда әзірге барланған қорлары жоқ, 

тек Жаркеуе кенорны ғана біршама жақсы зерттелген (38 млн т).  

Оңтүстік Қазақстан аймағында Іле және Төменгі Іле қоңыр 

көмір алаптары орналасқан. Біріншісінің геологиялық 

ресурстары 14,8 млрд т деп шамаланады, барланған қорлары         

0,9 млрд т (Іле кенорны). Төменгі Іле алабының геологиялық 

ресурстары 9,9 млрд тоннаны құрайды, оның 3 млрд тоннасы 

барланған қорларға жатады.  

Шығыс Қазақстан аймағындағы Қаражыра (Юбилейное) 

(1,5 млрд т) және Кендірлі (1,6 млрд т) тас көмір кенорындары 

белгілі, бұл ресурстардың 250 млн тоннасы ғана барланған. 

Кендірлі кенорнында тас көмірмен қатар жанғыш тақтатастар да 

анықталған, олардың жалпы қоры 4 млрд т деп есептеледі, оның 

20,3 млн тоннасы барланған.  

Батыс Қазақстандағы ең ірі көмір кенорны – қоңыр 

көмірлердің Мамыт кенорны, оның геологиялық қоры 1,5 млрд 

т, барланған қоры 0,6 млрд т.  

Қорыта айтқанда, республикадағы көмір ресурстарының 

басым бөлігі (50 %-ы) Орталық Қазақстанда шоғырланған, 

екінші және үшінші орындарды, тиісінше, Солтүстік және 

Оңтүстік Қазақстан аймақтары иеленеді.  

Жалпы алғанда, республиканың көмір бойынша шикізат 

базасы ішкі қажеттіліктер мен экспорттық шығарымдарды 

толығымен қанағаттандыра алады, көмір өндірудің потенциялық 

мүмкіндіктері де біршама жоғары.  

Жанғыш тақтатастар. Жанғыш тақтатастардың біршама 

жақсы зерттелген кенорны – Зайсан ойысындағы Кендірлі 

кенорны. Бұл көмір кенорнындағы жанғыш тақтатастардың 

жалпы геологиялық қоры 4,1 млрд тоннаны құрайды деп 

шамаланады, оның С1 категориясы бойынша 20,3 млн тоннасы, 

С2 категориясы бойынша 155 млн тоннасы ғана барланған. 

Кенорын ашық тәсілмен де, шахталық әдіспен де игерілуі 

мүмкін. Жанғыш тақтатастардың шағын-шағын кенорындары 

(қорлары алғашқы млн тоннадан аспайды) өзге аймақтарда да 

белгілі, олар – Арал маңы (Байғожа, т.б. кенорындар), Торғай 

ойысымы және Алакөл ойысы (қоңыр көмір кенорында) т.б. 

Алайда тақтатастарының сапасы төмен болғандықтан бұл 

кенорындар әзірге практикалық тұрғыдан маңызды емес.  

Көмірді пайдаланудың негізгі бағыттары, өнеркәсіптік 

және өнеркәсіптік-генетикалық жіктеулері  

Қазба көмір витриниттің шағылыстыру көрсеткішінің 

орташа мәні R0, ылғал күлсіз күйдегі қызу бөлгіштігі Qs
af және 

құрғақ күлсіз күйдегі ұшпа заттар шығымы Vdaf бойынша 

мынадай түрлерге бөлінеді: қоңыр, тас көмір және антрацит (12- 

кесте). Қоңыр көмір, тас көмір мен антрацит өз кезегінде 

генетикалық ерекшеліктері бойынша кластарға, категорияларға, 

типтерге және типшелерге бөлінеді. Кластар май 

иммерсиясындағы витриниттің шағылыстыру көрсеткішінің 

орташа мәні бойынша бөлінеді – барлығы 50 класс бар. 

 

12-кесте.  

Қазба көмірдің түрлері 

 
Көмірдің түрі R0, % Qs

af ,мДж/кг Vdaf,% 

Қоңыр 

Тас көмір 

Антрацит 

<0,6 

0,4–2,59 

2,2 >5 дейін 

<24 

>24 

– 

– 

>8 

<8 

 

Қазба көмір технологиялық қасиеттері бойынша 

технологиялық маркаларға бірігеді. Өз кезегінде маркалар 

топтардан, ал топтар топшалардан тұрады (VTCN 25543–88). 

Көмір барлығы 17 маркаға бөлінеді: қоңыр көмір бір ғана Қ 

маркасына; тас көмір 15 маркаға (ұзынжалынды – Ұ, 

ұзынжалынды газды – ҰГ, газды – Г, газды майлы жұтаңданған 

– ГМЖ, газды майлы – ГМ, майлы – М, коксті майлы – КМ, 

коксті – К, коксті жұтаңданған – КЖ, коксті нашар біріккіш 

төмен метаморфталған – КНТ, коксті нашар біріккіш – КН, 

жұтаң біріккіш – ЖБ, біріккіш жұтаң – БЖ, нашар біріккіш – 

НБ, жұтаң – Ж); антрацит бір ғана А маркасына бөлінеді. 

Қоңыр көмір үш топқа (1Қ, 2Қ, 3Қ), тас көмір 21 топқа, ал 

антрацит үш топқа (1А, 2А, 3А) жіктеледі. Осылайша ары қарай 

қоңыр көмірдің арасында төрт топша, тас көмірде – 34 топша, ал 

антрацитте – 6 топша бөлінеді. 

 

Негізгі әдебиет: 1 [312–332], 7 [15–19, 93–94] 

 

Бақылау сұрақтары: 

1. Каустобиолиттер дегеніміз не? 

2. Шымтезек дегеніміз не, оның негізгі қасиеттері мен 

сапалық сипаттамалары? 

3. Көмірдің элементтік және топтық құрамын қандай 

компоненттер анықтайды? 

4. Көмірді техникалық талдау кезінде қандай сипаттамалар 

анықталады? 

5. Өнеркәсіптік жіктеуде қазба көмірлері қандай 

маркаларға бөлінеді? 

6. Көмірді пайдаланудың негізгі бағыттары? 

7. Көмірлі шөгінділердің стратиграфиялық және 

географиялық таралуы. 

8. Қазақстан мен ТМД бассейндері бойынша көмір қоры 

қалай бөлінген? 

ГЛОССАРИЙ 

 

Руда – құрамындағы құнды пайдалы компоненттердiң 

(металдар, олардың қосылыстары, минералдар) мөлшерi қазiргi 

экономика, техника мен технология тиiмдi айырып алуға 

мүмкiндiк беретiн, тиісті салада пайдалануға жеткiлiктi 

минералдық шикiзат.  

Пайдалы қазбалар провинциясы – жер қыртысының iрi 

бөлiкшесi, ол платформа немесе қатпарлы белдем аумағында 

орналасады. Оның ауқымында өзiне тән кенорындар болады.  

Пайдалы қазбалар алқабы – провинцияның бөлiгi, құрамы 

мен жаралуы бойынша белгiлi бiр кенорындар жиынтығымен 

сипатталады. Олар провинцияның геологиялық құрылысын 

анықтайтын бiр немесе топтанған iрi тектоникалық 

элементтерінде орналасады.  

Пайдалы қазбалар белдеуi – кенорындар сызықтай 

созылған тектоникалық құрылымдар ауқымында орналасқан 

алқап. Металлогениялық немесе рудалы, мұнай-газды және 

көмiржиналу белдеулерi бөлiнедi.  

Алап – шөгiндi пайдалы қазба қабаттары тұтасқа жуық 

үзiлiссiз таралған алқап. Оның ауданы жүздеген шаршы км2-ден 

мыңдаған шаршы км2-ге дейiн.  

Пайдалы қазбалар ауданы (түйiнi) – алқаптың бөлiгi, ол 

кенорындардың жергiлiктi шоғырлануымен сипатталады. Кендi 

аудандар жүздеген шаршы км2-ден мыңдаған шаршы км2-ге 

дейiн, көмiржиналу түйiндерi одан да үлкен.  

Пайдалы қазбалар алаңы – жаралуының ортақтығымен 

және геологиялық құрылымының бiрнеше шаршы км2-ден 

ондаған шаршы км2-ге дейiн жететіндігімен сипатталатын 

кенорындар бірлестігі.  

Пайдалы қазба кенорны – жер қыртысының геологиялық 

денелер түрiндегi табиғи шоғырланған бөлiкшесi. Пайдалы 

қазбаның жер қойнауындағы масса немесе көлем бiрлiгiмен 

өлшенетiн мөлшерi оның геологиялық қоры деп аталады. 

Пайдалы қазба кенбiлiмi – жер қыртысындағы өндiруге 

жеткiлiксiз немесе әлi толық зерттелiп болмаған минералдық 

шикiзат жиынтығы. 

Пайдалы қазба жатыны деп барлық жағынан шектелген 

минералдық заттар жиынтығын айтады.  

Пайдалы қазба денелерiнiң морфологиясы – пайдалы 

қазбалардың жаралу жағдайларына, өздерi орналасқан жер 

қыртысы бөлiкшелерiнiң геологиялық құрылысына, бұл 

бөлiкшелердiң пайдалы қазбалар жаралған кезiнен қазiргi 

күндерге дейiнгi даму ерекшелiктерiне байланысты анықталады. 

Сыналану – пайдалы қазба денелерiнiң созылымы мен 

еңiстiгi бойынша жұқарып барып бiтуi.  

Өнiмдiлiк коэффициентi (көмiрлi қабат үшiн) немесе 

кендiлiк коэфициентi (пайдалы қазбаның басқа түрлерi үшiн) – 

пайдалы қазбалардың жиынтық қалыңдығының өнiмдi (кендi) 

қатқабаттың жалпы қалыңдығы қатынасына тең. 

Пайдалы қазба денесiнiң бұрылуы – кен денесiнiң ұзын 

осiнiң тереңдеген сайын созылым бағытынан ауытқуы. Кен 

денесiнiң ұзын осi мен созылым сызығы аралығында жаралған 

бұрышты бұрылу бұрышы деп атайды. 

Технологиялылық – шикiзаттың байытылуын және өңделу 

ерекшелiктерi мен жағдайларын анықтайтын қасиеттер 

(байытылғыштық, флотациялану, түрпiлiк және т.б.). 

Пайдалы қазбалардың типтерi – олардың кеңiстiкте 

шоғырлану мүмкiндiгiн ескеретiн минералдық құрамы, бiтiмдiк 

және құрылымдық ерекшелiктерi бойынша бөлiнетiн табиғи 

түрлестерi.  

Өнеркәсiптiк сортқа өндiрiлуi ұтымды және алынатын 

өнiмнiң қажет сапасын қамтамасыз ететiн пайдалы қазбалардың 

бiр немесе бiрнеше табиғи типтерi кiредi. 

Инженерлiк-геологиялық жағдайлар – кенорынды ұтымды 

әрі қауіпсіз игеруді анықтайды. Олар кендi ауданның 

физикалық-географиялық жағдайына, таужыныстар мен 

массивтiң құрамына және құрылысына, олардың физикалық-

механикалық қасиеттерi мен гидрогеологиялық факторларына, 

қазiргi геологиялық процестердің бiлiнiмiне, массивке кен-

техникалық ықпал етудің салдарына байланысты. 

Магмалық факторлар – пайдалы қазба кенорындарының 

өздерінің құрамы бойынша белгiлi бiр магмалық таужыныс 

комплекстерiмен байланысын анықтайды.  

Литологиялық факторлар постмагмалық кенорындардың 
өзiндiк айрықша құралымен, физикалық-химиялық және 
физикалық-механикалық қасиеттерiмен сипатталатын 
таужыныстарда орналасуымен байқалады.  

Стратиграфиялық факторлар – экзогендiк 
кенорындардың геологиялық қимадағы белгiлi бiр 
стратиграфиялық бөлiктерiнде орналасуын анықтайды. 

Тектоникалық факторлар – пайдалы қазба 
кенорындарының, рудалы алаңдар мен белдеулердiң iрi 
тектоникалық элементтерде орналасуын бақылайды. Мұндай 
элементтерге терең жарылымдар, қатпарлы белдемдер, тау 
бөктерi ойыстары, тауiшi қазаншұңқырлары, платформалық 
антеклизалар мен синеклизалар жатады.  

Жаралу тереңдiгi –рудажаралу уақытына сәйкес келетiн 
кездегi жер бетiнен пайдалы қазбалар массасы орналасқан жерге 
дейiнгi арақашықтық. Пайдалы қазбалар қалыптасуының төрт 
негiзгi тереңдiк белдемiн бөлуге болады: 1) жер бетi-жер бетi 
маңы; 2) шамалы тереңдiкті (гипабиссал); 3) орташа тереңдiкті 
(абиссал); 4) үлкен тереңдiкті (ультраабиссал). 

Эрозия кесiлiмiнiң тереңдiгi – пайдалы қазба денелерiнiң 
қазiргi жер бетiне қатысты орналасуы бойынша анықталады.  

Кондиция – пайдалы қазбалардың мөлшерi мен сапасына 
қойылатын өнеркәсіптік талаптардың жиынтығы: заттық 
құрамы, бiтiмдiк-құрылымдық сипаттамасы, пайдалы 
компоненттердiң мөлшерi, iлеспе пайдалы компоненттер мен 
зиянды компоненттердiң мөлшерi, кенорын немесе кен денесi 
ауқымында пайдалы және зиянды компоненттердiң таралуы. 

Сынам – алтынның сапасы, ол 1000 бiрлiк массадағы 
алтынның мөлшерiмен бағаланады. Жоғары сапалы табиғи 
алтынның сынамы 900-ден асады, ал төменгi сапалыда – 700-ге 
дейiн. ТМД елдерiнде алтын бұйымдары үшiн 375, 500, 583 
(585), 750, 958 сынамдар стандарт ретiнде қабылданған.  

Техногендік кенорындар – жер қыртысында кен өндірісі, 
металлургия, химия мен басқа кәсіпорындардың қалдықтарынан 
пайда болады. Олар мөлшері мен сапасы бойынша туынды 
шикізат ретінде өнеркәсіптік пайдалануға жарамды. Қазір 
Қазақстандағы мұндай техногендік шикізаттың қоры 50 млрд 
м3-ден асады. 

Каустобиолит (грекше: «каустос» – жанғыш, «биос» – 

өмір және «литос» – тас) – жанғыш қазбалар. Олар қатты 

(шымтезек, қазба көмір, жанғыш тақтатас), сұйық (мұнай) және 

газ тәрізді (жанғыш газдар) түрлерге бөлінеді. Бірақ мұнай мен 

газ тас болмағандықтан, жанғыш қазбалар деген атауды 

қолданған дұрыс.  

Шымтезек – органикалық текті пайдалы қазба, 

өсімдіктердің аса ылғалды және ауаның жетімсіздігі 

жағдайларында солуы мен жартылай ыдырауы нәтижесінде 

қалыптасады.  

Көмір – жанатын қатты шөгінді таужыныс, солған өсімдік 

қалдықтарынан, яғни шымтезектен оның биохимиялық, 

физикалық-химиялық, химиялық және физикалық өзгерістері 

нәтижесінде қалыптасады. Қазба көмір үш түрге бөлінеді: қоңыр 

көмір, тас көмір және антрацит. 

Күлділік – отынның жанғыш бөлігі жанып кеткеннен кейін 

және ұшпа қосылыстар шығып кеткен соң қалатын жанбайтын 

қалдығы (күлі). Көмірдің ішкі және сыртқы күлі бөлінеді. 

Ішкі күл органикалық затпен химиялық байланысқан 

күлжасаушы компоненттерден немесе көмірдің органикалық 

затында майда дисперсиялық күйде болатын минералдық 

қалдықтардан қалыптасады.  

Сыртқы күл көмір қабаттарындағы ірілеу минералдық 

кірінділерден, сонымен қатар қабатшалар түріндегі және көмір 

қабаттарын сыйыстыратын таужыныстардан пайда болады.  

Көмiр қабаты – көмiрлi заттан тұратын, ауданы едәуiр 

алаңда таралған және қабатталу беттерi параллельге жуық 

таужыныстар арасында орналасқан геологиялық дене.  

Көмiрлi қатқабат – шөгiндi таужыныстар комплексiнен 

тұрады. Оның мiндеттi құрамдас бөлiгi – көмiр қабаты.  

